
TƠLƠI BRUĂ LÊWI  

Tơlơi Pơhiăp Hlâo  

Tơlơi-Bruă Lêwi hơmâo hơdôm tơlơi phiăn kơ tơlơi kơkuh-pơpŭ laih anŭn kơ tơlơi 
phiăn pơkŏn amăng ƀing Israel đưm hlâo adih, kơ ƀing khua ngă yang jing ƀing grơ̆ng-
glăm ngă tui hơdôm tơlơi kơčrâo brơi anŭn.  

Akŏ-hrăm phŭn amăng sŏp-hră anai jing tơlơi rơgoh-hiam Ơi Adai laih anŭn hơdôm 
hơdră-jơlan kơ ƀing ană-plei Ñu kơkuh-pơpŭ hăng hơdip tơdang ƀing gơñu dŏ amăng 
tơlơi pơgop-lir gơñu hăng “Pô Ơi Adai rơgoh-hiam Israel.”  

Hơdôm boh-hră yom-phŭn mơ̆ng sŏp-hră anai jing amăng črăn 19:18; anŭn yơh jing 
boh-hiăp Yang Yêsu yap jing tơlơi pơđar prŏng tal dua tui anai, “Khăp bĕ kơ mơnuih 
re̱ng-gah ih kar hăng ih khăp kơ ih pô.”  

Jar Atŭt-Kơsem  

Hơdôm tơlơi phiăn kơ hơdôm tơlơi pơyơr laih anŭn kơ hơdôm gơnam pơyơr 
(1:1–7:38)  
Tơlơi phiăn-pơpŭ kơ A̱rôn laih anŭn kơ ƀing ană đah-rơkơi ñu jing ƀing khua 
ngă yang (8:1–10:20)  
Hơdôm tơlơi phiăn rơgoh laih anŭn ƀu rơgoh (11:1–15:33)  
Hrơi Pơkra Tơlơi Pap-Brơi (16:1-34)  
Hơdôm tơlơi phiăn kơ tơlơi rơgoh-hiam amăng tơlơi hơdip laih anŭn amăng 
tơlơi kơkuh-pơpŭ (17:1–27:34)  

1  

Khul Tơlơi Phiăn Kơ Gơnam-Pơyơr Čuh Hlo̱m  

 1Yahweh iâu Môseh laih anŭn pơhiăp hăng ñu mơ̆ng Sang Khăn Pơjơnum. Ñu laĭ, 
2“Pơhiăp bĕ kơ ƀing Israel tui anai, ‘Tơdang hlơi pô amăng ƀing gih ba rai sa gơnam-
pơyơr kơ Yahweh, ba rai bĕ sa drơi hlô-mơnơ̆ng mơ̆ng tơpul triu, khul bơbe ƀôdah 
mơ̆ng khul rơmô ñu.  

 3“‘Tơdah gơnam-pơyơr jing sa gơnam čuh mơ̆ng tơpul rơmô, ñu či pơyơr sa drơi 
tơno ƀu hơmâo rơnam-rơka hơget ôh. Ñu khŏm pơyơr gơnam-pơyơr anŭn ƀơi bah-
amăng mŭt nao pơ Sang Khăn Pơjơnum tui anŭn gơnam anŭn jing djơ̆-lăp kơ Yahweh 
yơh. 4Ñu či ăh tơngan ñu ƀơi akŏ gơnam-pơyơr anŭn, tui anŭn gơnam-pơyơr anŭn jing 
djơ̆-lăp kar hăng sa gơnam ngă yang pap-brơi tơlơi soh kơ ñu yơh. 5Ñu či pơdjai hĭ 

rơmô-tơno hadơi anŭn ƀơi anăp Yahweh, laih anŭn ƀing ană đah-rơkơi A ̱rôn jing ƀing 
khua ngă yang či ba rai drah hăng añăh nao ƀơi kơnưl ngă yang djŏp bơnăh ƀơi bah-
amăng mŭt nao pơ Sang Khăn Pơjơnum. 6Pô pơyơr či lo̱k hĭ klĭ gơnam ngă yang anŭn 
laih anŭn khăt hĭ hlô anŭn jing lu črăn. 7ing ană đah-rơkơi A ̱rôn jing ƀing khua ngă 
yang či tuč apui ƀơi kơnưl laih anŭn dap djŭh ƀơi apui anŭn. 8Giŏng anŭn, ƀing ană 
đah-rơkơi A ̱rôn, jing ƀing khua ngă yang, či dap khul črăn čơđeh-añăm anŭn wơ̆t-hăng 
akŏ laih anŭn rơmuă ƀơi djŭh hlak jă̱ ƀơi kơnưl anŭn. 9Pô pơyơr či rao khul črăn gah 
lăm hlô-mơnơ̆ng laih anŭn khul tơkai hlô anai hăng ia, giŏng anŭn khua ngă yang anŭn 
či čuh abih-bang ƀơi kơnưl. Anŭn jing sa gơnam-pơyơr čuh hlo ̱m, sa gơnam-pơyơr čuh 
hăng apui, jing sa mơnâo ƀâo mơngưi pơmơak kơ Yahweh yơh.  

 10“‘Tơdah gơnam-pơyơr jing sa gơnam-pơyơr čuh mơ̆ng tơpul hlô rong anet ƀiă, 
jing mơ̆ng tơpul triu ƀôdah tơpul bơbe, pô pơyơr či pơyơr sa drơi tơno ƀu hơmâo 
rơnam-rơka ôh. 11Ñu či pơdjai hĭ hlô pơyơr anŭn ƀơi gah dư̱r kơ kơnưl ƀơi anăp 
Yahweh, laih anŭn ƀing ană đah-rơkơi A ̱rôn jing ƀing khua ngă yang či añăh drah ƀơi 
kơnưl anŭn amăng djŏp bơnăh. 12Pô pơyơr či khăt hĭ hlô ngă yang anŭn jing lu črăn, 
laih anŭn khua ngă yang či dap đĭ ƀing gơñu wơ̆t-hăng akŏ laih anŭn rơmuă amăng 
djŭh hlak jă̱ ƀơi kơnưl. 13Pô pơyơr či rao hĭ khul črăn gah lăm laih anŭn khul tơkai hlô-
mơnơ̆ng hăng ia; giŏng anŭn khua ngă yang či ba rai abih-bang khul črăn anŭn hăng 
čuh hĭ ƀơi kơnưl. Anŭn jing sa gơnam-pơyơr čuh yơh, sa gơnam-pơyơr čuh hăng apui, 
jing mơnâo ƀâo mơngưi pơmơak kơ Yahweh.  

 14“‘Tơdah gơnam-pơyơr kơ Yahweh jing sa gơnam-pơyơr čuh mơ̆ng khul čim, ñu či 
pơyơr sa drơi čim pơrơgŏm ƀôdah sa drơi ană čim kơtrâo. 15Khua ngă yang či ba rai 
gơnam-pơyơr anŭn pơ kơnưl, weñ tơĭ hĭ akŏ ñu hăng čuh hĭ akŏ anŭn ƀơi kơnưl; drah 
ñu či tuh pơđo̱i ƀơi djeo kơnưl. 16Ñu či mă hĭ bem laih anŭn blâo čim anŭn hăng glŏm 
hĭ gah ngŏ̱ kơ kơnưl jing anih pioh tơpur. 17Ñu či hek čim anŭn mơ̆ng khul čăng, samơ̆ 
ƀu brơi kơ ñu tơĭ hĭ ôh; giŏng anŭn khua ngă yang či čuh hĭ čim anŭn ƀơi djŭh jing 
amăng apui ƀơi kơnưl. Anŭn jing sa gơnam-pơyơr čuh, sa gơnam-pơyơr arăng čuh 
hăng apui jing sa mơnâo ƀâo mơngưi pơmơak kơ Yahweh.  

2  

Khul Gơnam-Pơyơr Pơdai  
1“‘Tơdang hlơi pô ba rai sa gơnam-pơyơr pơdai kơ Yahweh, gơnam-pơyơr ñu jing 

sa tơpŭng-ƀlĭ. Ñu či tuh ia-rơmuă ôliwơ gah ngŏ, laih anŭn gơnam ƀâo mơngưi gah 
ngŏ kơ anŭn, 2laih anŭn mă ba nao kơ ƀing ană đah-rơkơi A ̱rôn jing ƀing khua ngă 

yang. Sa čô mơnuih amăng ƀing khua ngă yang anai či mă sa kơpŏt tơpŭng wơ̆t-hăng 
ia-rơmuă boh ôliwơ, hrŏm-hăng abih-bang gơnam ƀâo mơngưi, laih anŭn čuh gơnam 
anai kar hăng sa črăn djă-hơdơr ƀơi gah ngŏ kơnưl, jing sa gơnam-pơyơr čuh hăng 
apui, sa mơnâo ƀâo mơngưi pơmơak kơ Yahweh. 3Gơnam-pơyơr pơdai dŏ glaĭ jing 
lŏm kơ A ̱rôn hăng ƀing ană đah-rơkơi ñu yơh; anŭn jing sa črăn rơgoh-hiam biă-mă 
amăng khul gơnam-pơyơr kơ Yahweh hăng apui.  

 4“‘Tơdah ih ba rai sa gơnam-pơyơr pơdai ŏm laih ƀơi tơpur-apui, ƀañ anŭn jing 
hăng tơpŭng-ƀlĭ ƀu hơmâo tơpơi ôh laih anŭn lŭk hăng ia rơmuă ôliwơ ƀôdah ƀañ 
rơpi̱h anai ƀu ngă hăng tơpơi ôh laih anŭn pik hăng ia rơmuă ôliwơ. 5Tơdah gơnam-
pơyơr pơdai ih hơmâo pơkra ƀơi sa boh gŏ-hơna, ƀañ anai či pơkra hăng tơpŭng-ƀlĭ 
lŭk hăng ia rơmuă ôliwơ laih anŭn ƀu hơmâo tơpơi ôh. 6Pơphač hĭ bĕ ñu laih anŭn tuh 
ia rơmuă ƀơi gah ngŏ anŭn; anŭn yơh jing sa gơnam-pơyơr pơdai. 7Tơdah gơnam-
pơyơr pơdai ih hơna ƀơi sa boh gŏ, gơnam-pơyơr anai či ngă hăng tơpŭng-ƀlĭ laih 
anŭn hăng ia rơmuă ôliwơ yơh. 8Ba rai bĕ gơnam-pơyơr pơdai anai kơ Yahweh; pơyơr 
bĕ ñu kơ khua ngă yang jing pô či mă ba nao ƀơi kơnưl. 9Ñu či mă hĭ črăn djă-hơdơr 
mơ̆ng gơnam-pơyơr pơdai hăng čuh hĭ ƀơi kơnưl kar hăng sa gơnam-pơyơr čuh hăng 
apui, jing sa mơnâo ƀâo mơngưi pơmơak kơ Yahweh. 10Gơnam-pơyơr pơdai dŏ glaĭ či 
lŏm kơ A ̱rôn laih anŭn kơ ƀing ană đah-rơkơi ñu yơh; anŭn yơh jing sa črăn rơgoh-
hiam biă-mă amăng khul gơnam-pơyơr kơ Yahweh hăng apui.  

 11“‘Rĭm gơnam-pơyơr pơdai ih ba rai kơ Yahweh, khŏm anăm pơkra hăng tơpơi ôh, 
yuakơ ih ƀu năng čuh tơpơi ƀôdah ia-hơni amăng sa gơnam-pơyơr pơkra kơ Yahweh 
hăng apui ôh. 12Ih či ba ƀing gơñu kơ Yahweh kar hăng gơnam-pơyơr blung-hlâo, 
samơ̆ ih ƀu năng pơyơr pioh khul gơnam-pơyơr anai ƀơi kơnưl kar hăng sa mơnâo ƀâo 
mơngưi pơmơak ôh. 13Buh mŭt bĕ hra amăng abih-bang gơnam-pơyơr pơdai ih. Anăm 
lui hĭ ôh hra mơ̆ng khul gơnam-pơyơr ih yuakơ hra pơala kơ tơlơi pơgop Ơi Adai ih.  

14“‘Tơdah ih ba rai sa gơnam-pơyơr pơdai jing khul gơnam blung-hlâo kơ Yahweh, 
pơyơr bĕ khul mŭng pơdai phrâo, ŏm bĕ ƀơi apui laih anŭn pơsăn hĭ. 15Tuh mŭt bĕ ia-
rơmuă laih anŭn gơnam ƀâo mơngưi ƀơi anŭn; anŭn yơh jing sa gơnam-pơyơr pơdai. 
16Khua ngă yang či čuh črăn djă-hơdơr jing pơdai pơsăn hăng ia-rơmuă anŭn, hrŏm-
hăng abih-bang gơnam ƀâo mơngưi jing sa gơnam-pơyơr pơkra kơ Yahweh hăng apui 
yơh.  

3  

Khul Gơnam-Pơyơr Tơlơi Pơgop-Lir  

1“‘Tơdah gơnam-pơyơr hlơi pô jing sa gơnam-pơyơr tơlơi pơgop-lir, laih anŭn ñu 
pơyơr sa drơi hlô-mơnơ̆ng mơ̆ng tơpul hlô rong prŏng, tơno ƀôdah ania, ñu năng 
pơyơr ƀơi anăp Yahweh hăng sa drơi hlô-mơnơ̆ng ƀu hơmâo rơnam-rơka ôh. 2Ñu či ăh 
tơngan ñu ƀơi akŏ hlô pơyơr ñu laih anŭn pơdjai hĭ ƀơi bah-amăng mŭt nao pơ Sang 
Khăn Pơjơnum. Giŏng anŭn, ƀing ană đah-rơkơi A ̱rôn jing ƀing khua ngă yang či añăh 
drah ƀơi kơnưl amăng jum-dar bơnăh. 3Mơ̆ng gơnam-pơyơr tơlơi pơgop-lir yơh, pô 
pơyơr či ba rai sa gơnam-pơyơr čuh hăng apui kơ Yahweh tui anai: Abih-bang rơmuă 
go ̱m khul črăn gah lăm ƀôdah rơmuă đo̱m ƀơi proaĭ, 4wơ̆t-hăng khul boh-ƀlĕh hăng 
rơmuă ƀơi gơñu jĕ khơ̱ng,a laih anŭn añăm-rơmuă go̱m hơtai-boh jing gơnam ñu či 
mă-pơđuaĭ hĭ hăng khul boh-ƀlĕh. 5Giŏng anŭn, ƀing ană đah-rơkơi A ̱rôn či čuh ƀơi 
ngŏ gơnam-pơyơr čuh ƀơi djŭh hlak jă̱, kar hăng sa gơnam-pơyơr hăng apui jing sa 
mơnâo ƀâo mơngưi pơmơak kơ Yahweh.  

6“‘Tơdah ñu pơyơr sa drơi hlô-mơnơ̆ng mơ̆ng tơpul hlô anet kar hăng sa gơnam-
pơyơr tơlơi pơgop-lir kơ Yahweh, ñu či pơyơr sa drơi tơno ƀôdah ania ƀu hơmâo 
rơnam-rơka ôh. 7Tơdah ñu pơyơr sa drơi ană triu, ñu či pơyơr gơ̆ ƀơi anăp Yahweh 
yơh. 8Ñu ăh tơngan ñu ƀơi akŏ hlô pơyơr ñu laih anŭn pơdjai hĭ gơ̆ ƀơi anăp Sang 
Khăn Pơjơnum. Giŏng anŭn, ƀing ană đah-rơkơi A ̱rôn či añăh drah hlô anŭn ƀơi kơnưl 
amăng djŏp bơnăh. 9Mơ̆ng gơnam-pơyơr tơlơi pơgop-lir anŭn, ñu či ba rai sa gơnam 
čuh hăng apui kơ Yahweh: Rơmuă ñu, rơmuă aku khăt jĕ ƀơi tơlang rŏng, abih-bang 
rơmuă go̱m khul črăn gah lăm ƀôdah go̱m khul proaĭ, 10khul boh-ƀlĕh hăng rơmuă ƀơi 
gơñu jĕ khơ̱ng,b laih anŭn añăm-rơmuă go̱m ƀơi hơtai-boh jing gơnam ñu či mă-pơđuaĭ 
čuh hrŏm hăng khul boh-ƀlĕh. 11Khua ngă yang či čuh gơñu ƀơi ngŏ kơnưl kar hăng 
gơnam-ƀơ̆ng jing sa gơnam-pơyơr čuh hăng apui kơ Yahweh.  

12“‘Tơdah gơnam-pơyơr ñu jing sa drơi bơbe, ñu khŏm pơyơr ƀơi anăp Yahweh yơh. 
13Ñu či ăh tơngan ñu ƀơi akŏ hlô pơyơr anŭn hăng pơdjai hĭ ƀơi gah anăp Sang Khăn 
Pơjơnum. Giŏng anŭn, ƀing ană đah-rơkơi A ̱rôn či añăh drah ƀơi kơnưl amăng djŏp 
bơnăh. 14Mơ̆ng gơnam ñu pơyơr anŭn, ñu khŏm pơkra gơnam-pơyơr anai kơ Yahweh 
hăng apui: Abih-bang rơmuă go̱m khul črăn gah lăm ƀôdah go̱m ƀơi khul proaĭ, 15wơ̆t-
hăng khul boh-ƀlĕh hăng rơmuă ƀơi gơñu jĕ khơ̱ng,c laih anŭn añăm-rơmuă go̱m hơtai-
boh, jing gơnam ñu či mă-pơđuaĭ hĭ hăng khul boh-ƀlĕh. 16Khua ngă yang či čuh gơñu 
ƀơi ngŏ kơnưl kar hăng gơnam-ƀơ̆ng, jing gơnam-pơyơr čuh hăng apui, sa mơnâo ƀâo 
mơngưi pơmơak yơh. Abih-bang rơmuă jing gơnam Yahweh.  
                                                 
a3:4: Đơđa tring pia ging.  
b3:10: Đơđa tring pia ging.  
c3:15: Đơđa tring pia ging.  

17“‘Anai jing sa tơlơi phiăn hlŏng-lar kơ lu rơnŭk pơanăp, pơpă ƀing gih hơdip: ing 
gih khŏm anăm ƀơ̆ng rơmuă ƀôdah drah ôh.’”  

4  

Khul Gơnam-pơyơr yuakơ tơlơi soh-Djơ̆  
1Yahweh pơhiăp hăng Môseh, 2“Pơhiăp bĕ hăng ƀing Israel, ‘Anai yơh jing tơlơi 

tơdah sa čô ƀu pơrơ̆ng ngă soh ôh laih anŭn ngă tơlơi Yahweh khă amăng khul tơlơi 
juăt.  

3“‘Tơdah khua ngă yang arăng trôč ia klôñ laih samơ̆ ngă soh-djơ̆ laih anŭn pơsoh hĭ 
ƀing ană-plei, ñu anŭn khŏm ba rai kơ Yahweh sa drơi rơmô-tơno hadơi ƀu hơmâo 
rơnam-rơka ôh kar hăng sa gơnam-pơyơr yuakơ tơlơi soh ñu hơmâo ngă laih yơh. 4Ñu 
či pơyơr rơmô anŭn ƀơi bah-amăng mŭt nao pơ Sang Khăn Pơjơnum ƀơi anăp 
Yahweh. Ñu či ăh tơngan ñu ƀơi akŏ gơ̆ hăng pơdjai hĭ ƀơi anăp Yahweh. 5Giŏng anŭn, 
pô khua ngă yang anŭn či mă ƀiă drah rơmô anŭn hăng ba nao mŭt amăng Sang Khăn 
Pơjơnum. 6Ñu či añrŭ čơđe̱ng ñu amăng drah hăng añăh tơjuh wơ̆t ƀơi anăp Yahweh, 
gah anăp kơ khăn-păng sang yang. 7Giŏng anŭn, pô khua ngă yang anŭn pik ƀiă drah 
ƀơi khul tơki kơnưl-kƀa ̱ng gơnam ƀâo mơngưi jing gah anăp Yahweh amăng Sang 
Khăn Pơjơnum. Drah rơmô dŏ glaĭ, ñu či tuh ƀơi jơ̆ng-atur kơnưl gơnam-pơyơr čuh 
ƀơi bah-amăng nao pơ Sang Khăn Pơjơnum. 8Ñu či mă-pơđuaĭ abih-bang rơmuă mơ̆ng 
rơmô anŭn kơ gơnam-pơyơr yuakơ tơlơi soh-djơ̆, jing rơmuă go̱m khul črăn gah lăm 
ƀôdah go ̱m khul proaĭ, 9dua boh-ƀlĕh hăng rơmuă ƀơi gơñu jĕ khơ̱ng,d laih anŭn añăm-
rơmuă go̱m ƀơi hơtai-boh jing gơnam ñu či mă-pơđuaĭ hĭ hăng khul boh-ƀlĕh, 10kar 
hăng rơmuă hơmâo mă tơbiă laih mơ̆ng rơmô-tơno ngă yang kơ gơnam-pơyơr tơlơi 
pơgop-lir. Giŏng anŭn, khua ngă yang anŭn či čuh hĭ mơnơ̆ng anŭn ƀơi kơnưl jing 
gơnam-pơyơr čuh. 11Samơ̆ klĭ rơmô hăng abih-bang čơđeh asar ñu wơ̆t-hăng akŏ laih 
anŭn khul tơkai, khul črăn gah lăm laih anŭn gơnam djăh, 12anŭn jing abih čơđeh dŏ 
glaĭ ƀơi rơmô anŭn, ñu khŏm ba tơbiă gah rơngiao kơ anih-jưh truh kơ anih kŏm 
rơgoh, jing anih arăng tuh hơbâo-tơpur, laih anŭn čuh hĭ ñu ƀơi djŭh apui amăng anih 
hơbâo.  
 

13“‘Tơdah abih-bang ƀing Israel ngă soh hăng tơlơi ƀu kơñăm laih anŭn ngă tơlơi 
arăng hơmâo khă amăng tơlơi juăt Yahweh, wơ̆t-tơdah ană-plei ƀu pơmĭn kơ tơlơi 
anŭn ôh, sit yơh ƀing gơñu ngă soh laih. 14Tơdang ƀing gơñu pơmĭn-mưn kơ tơlơi soh 

gơñu ngă laih, ană-plei khŏm ba rai sa drơi rơmô-tơno hadơi jing sa gơnam-pơyơr 
yuakơ tơlơi soh hăng pơyơr ñu ƀơi anăp Sang Khăn Pơjơnum. 15ing kŏng-tha amăng 
ană-plei či ăh tơngan gơñu ƀơi akŏ rơmô-tơno anŭn laih anŭn či pơdjai hĭ rơmô anŭn 
ƀơi anăp Yahweh. 16Giŏng anŭn, pô khua ngă yang phŭn arăng trôč laih ia klôñ, či mă 
ƀiă drah rơmô anŭn ba mŭt amăng Sang Khăn Pơjơnum. 17Ñu či añrŭ čơđe̱ng ñu amăng 
drah hăng añăh ƀơi anăp Yahweh tơjuh wơ̆t ƀơi gah anăp khăn-păng. 18Ñu či pik ƀiă 
drah ƀơi khul tơki kơnưl jing ƀơi anăp Yahweh amăng Sang Khăn Pơjơnum. Ñu či tuh 
drah dŏ glaĭ ƀơi jơ̆ng-atur kơnưl pơyơr gơnam čuh ƀơi bah-amăng mŭt nao amăng 
Sang Khăn Pơjơnum. 19Ñu či mă-pơđuaĭ abih-bang rơmuă mơ̆ng rơmô anŭn hăng čuh 
hĭ ƀơi kơnưl, 20laih anŭn ngă kơ rơmô-tơno anai kar hăng ngă kơ rơmô-tơno arăng 
pioh kơ gơnam-pơyơr yuakơ tơlơi soh-djơ̆. Amăng hơdră anai yơh, khua ngă yang 
anŭn či pơkra tơlơi pap-brơi kơ ƀing gơñu, laih anŭn Ơi Adai či pap-brơi kơ ƀing 
gơñu yơh. 21Giŏng anŭn, ñu či mă rơmô anŭn ba nao gah rơngiao kơ anih-jưl hăng čuh 
hĭ kar hăng ñu čuh laih rơmô-tơno tal sa anŭn. Anai jing gơnam-pơyơr yuakơ tơlơi soh 
hơmâo pơkra brơi laih kơ ƀing ană-plei.  
 

 22“‘Tơdah sa čô khua djă-akŏ ngă soh amăng tơlơi soh-djơ̆ laih anŭn soh hăng khul 
tơlơi juăt Yahweh Ơi Adai ñu, ñu anŭn jing soh yơh. 23Tơdang ñu thâo-krăn tơlơi soh 
ñu hơmâo ngă anŭn, ñu khŏm ba rai gơnam-pơyơr ñu yơh jing sa drơi bơbe ƀu hơmâo 
rơnam-rơka ôh. 24Ñu či ăh tơngan ñu ƀơi akŏ bơbe anŭn hăng pơdjai hĭ bơbe anŭn ƀơi 
anih hơmâo pơdjai laih hlô-mơnơ̆ng kơ gơnam-pơyơr čuh ƀơi anăp Yahweh. Anŭn 
yơh jing sa gơnam-pơyơr yuakơ tơlơi soh. 25Giŏng anŭn, khua ngă yang či añrŭ 
čơđe̱ng ñu amăng drah mơ̆ng gơnam-pơyơr yuakơ tơlơi soh laih anŭn pik ƀơi khul 
tơki kơnưl pioh kơ gơnam-pơyơr čuh; giŏng anŭn tuh drah dŏ glaĭ ƀơi jơ̆ng-atur 
kơnưl. 26Ñu či čuh abih-bang rơmuă ƀơi kơnưl kar hăng ñu čuh rơmuă pioh kơ gơnam-
pơyơr tơlơi pơgop-lir. Amăng hơdră anai khua ngă yang či pơkra tơlơi pap-brơi kơ 
tơlơi soh pô khua anai, laih anŭn Ơi Adai či pap-brơi kơ ñu yơh.  
 

 27“‘Tơdah sa čô amăng ană-plei ngă soh hăng tơlơi ƀu kơñăm laih anŭn soh hăng 
tơlơi juăt Yahweh, ñu anŭn jing soh laih.e 28Tơdang ñu thâo-krăn tơlơi soh ñu hơmâo 
ngă laih, ñu khŏm ba rai gơnam-pơyơr ñu kơ tơlơi soh ñu hơmâo ngă laih jing sa drơi 
bơbe-ania ƀu hơmâo rơnam-rơka ôh. 29Ñu či ăh tơngan ñu ƀơi akŏ hlô pơyơr kơ tơlơi 
soh anŭn hăng pơdjai hĭ gơ̆ ƀơi anih pioh kơ gơnam-pơyơr čuh. 30Giŏng anŭn, khua 

ngă yang či añrŭ ƀiă drah hăng čơđe̱ng ñu laih anŭn pik ƀơi khul tơki kơnưl pơyơr 
gơnam čuh, laih anŭn tuh drah dŏ glaĭ ƀơi jơ̆ng-atur kơnưl anai. 31Ñu či mă-pơđuaĭ hĭ 
abih rơmuă, hrup hăng tơlơi mă-pơđuaĭ hĭ rơmuă mơ̆ng gơnam-pơyơr pơgop-lir, laih 
anŭn khua ngă yang či čuh hĭ ñu ƀơi kơnưl kar hăng sa mơnâo ƀâo mơngưi pơmơak kơ 
Yahweh yơh. Amăng hơdră anai yơh, khua ngă yang či pơkra tơlơi pap-brơi kơ pô ngă 
soh anŭn, laih anŭn ñu hơmâo tơlơi pap-brơi yơh.  

 32“‘Tơdah ñu ba rai sa drơi ană triu jing gơnam-pơyơr yuakơ tơlơi soh, ñu či ba rai 
sa drơi triu-ania yơh jing triu ƀu hơmâo rơnam-rơka ôh. 33Ñu či ăh tơngan ñu ƀơi akŏ 
triu anai hăng pơdjai hĭ, jing sa gơnam-pơyơr yuakơ tơlơi soh ƀơi anih hơmâo pơdjai 
laih gơnam-pơyơr čuh anŭn. 34Giŏng anŭn, khua ngă yang či añrŭ ƀiă drah mơ̆ng 
gơnam-pơyơr yuakơ tơlơi soh hăng čơđe̱ng ñu hăng pik ƀơi khul tơki kơnưl pơyơr 
gơnam čuh laih anŭn tuh hĭ drah dŏ glaĭ ƀơi jơ̆ng-atur kơnưl anŭn. 35Ñu či mă-pơđuaĭ 
hĭ abih-bang rơmuă hrup hăng ñu hơmâo mă-pơđuaĭ laih rơmuă mơ̆ng ană triu kơ 
gơnam-pơyơr tơlơi pơgop-lir, laih anŭn khua ngă yang či čuh hĭ ƀơi kơnưl gah ngŏ kơ 
khul gơnam-pơyơr čuh hăng apui pơyơr kơ Yahweh. Amăng hơdră anai yơh khua ngă 
yang či pơkra tơlơi pap-brơi kơ pô ngă soh anŭn kơ tơlơi soh gơ̆ hơmâo ngă laih, tui 
anŭn ñu či hơmâo tơlơi pap-brơi yơh.  
 

5  

Khul Bruă Khŏm-Kiăng Kơ Khul Gơnam-pơyơr yuakơ tơlơi soh-Djơ̆  
1“‘Tơdah sa čô ngă soh yuakơ ñu ƀu pơhiăp tơbiă ôh tơdang ñu hơmư̆ arăng kiăng 

kơ ñu ngă gơ̆ng-jơlan kơ bruă ñu hơmâo ƀuh ƀôdah thâo laih, ñu či grơ̆ng-glăm kơ 
tơlơi anai yơh.  

2“‘Tơdah sa čô tĕk-djơ̆ gơnam grĭ-grañ, drơi-jan hlô-mơnơ̆ng glai djai, drơi-jan hlô-
mơnơ̆ng rong ƀôdah drơi-jan khul arơ̆ng-aruăč djai, wơ̆t-dah ñu pô ƀu thâo-krăn ôh, ñu 
anŭn jing hĭ grĭ-grañ laih anŭn soh laih yơh.  

 3“‘Tơdah ñu tĕk-djơ̆ tơlơi grĭ-grañ mơnuih-mơnam, hơget-tơlơi tŭ mơ̆n ăt či ngă 
brơi kơ ñu grĭ-grañ yơh, wơ̆t-tơdah ñu ƀu thâo-krăn ôh, tơdang ñu hluh kơ tơlơi anŭn 
laih, ñu či jing hĭ mơnuih soh yơh.  

 4“‘Tơdah hlơi pô ƀu pơmĭn ôh hlâo kơ ñu ƀuăn-rơ̆ng kiăng kơ ngă hơget-bruă, 
ƀôdah hiam ƀôdah sat amăng hơget-bruă ñu ƀu răng ôh kơ tơlơi ñu ƀuăn-rơ̆ng anŭn, 
tơdang ñu thâo-hluh kơ tơlơi anŭn ñu hơmâo soh laih yơh.  

5“‘Tơdang hlơi pô ngă soh amăng khul jơlan anai, ñu khŏm pơhaih hơget jơlan ñu 

 7



hơmâo ngă soh laih; 6kiăng kơ kla glaĭ kơ tơlơi phak jing tơlơi soh ñu hơmâo ngă laih, 
ñu khŏm ba rai kơ Yahweh sa drơi triu-ania ană ƀôdah bơbe mơ̆ng tơpul hlô-mơnơ̆ng 
anet jing sa gơnam-pơyơr soh-djơ̆; tui anŭn khua ngă yang či pơkra tơlơi pap-brơi kơ 
ñu hăng kơ tơlơi soh ñu.  

 7“‘Tơdah ñu ƀu dưi hơmâo sa drơi ană triu ôh, ñu či ba rai dua drơi čim pơrơgŏm 
ƀôdah dua drơi ană čim kơtrâo kơ Yahweh jing sa gơnam phak kơ tơlơi soh ñu; sa drơi 
kơ gơnam-pơyơr yuakơ tơlơi soh-djơ̆ laih anŭn sa drơi dŏ glaĭ kơ sa gơnam-pơyơr 
čuh. 8Ñu či ba nao khul čim anŭn kơ khua ngă yang, jing pô či pơyơr blung-hlâo sa 
drơi kơ gơnam-pơyơr yuakơ tơlơi soh-djơ̆. Ñu či weñ hĭ akŏ čim anŭn ƀơi tơkuai gơ̆, 
samơ̆ ƀu brơi tơĭ phơ̆t hĭ ôh, 9laih anŭn ñu či añăh ƀiă drah mơ̆ng gơnam-pơyơr anŭn 
ƀơi bơnăh kơnưl; drah dŏ glaĭ ñu khŏm tuh hĭ ƀơi jơ̆ng-atur kơnưl anŭn. Anŭn jing sa 
gơnam-pơyơr yuakơ tơlơi soh-djơ̆ yơh. 10Giŏng anŭn, khua ngă yang či pơyơr sa drơi 
čim dŏ glaĭ anŭn kơ gơnam-pơyơr čuh tui-hluai hăng tơlơi phiăn kiăng kơ pơkra tơlơi 
pap-brơi kơ pô soh anŭn laih anŭn kơ tơlơi soh gơ̆ hơmâo ngă laih, tui anŭn pô soh 
anŭn či hơmâo tơlơi pap-brơi yơh.  

 11“‘Tơdah ñu ƀu dưi hơmâo ôh dua drơi čim pơrơgŏm ƀôdah dua drơi ană čim 
kơtrâo, ñu khŏm ba rai sa gơnam-pơyơr yuakơ tơlơi soh ñu jing sa črăn-amăng-pluh 
amăng sa ephah tơpŭng-ƀlĭ hiam hloh brơi kơ gơnam-pơyơr yuakơ tơlơi soh-djơ̆. Ñu 
khŏm anăm trôč ôh ia rơmuă ôliwơ ƀôdah gơnam ƀâo mơngưi ƀơi anŭn, yuakơ anŭn 
jing sa gơnam-pơyơr yuakơ tơlơi soh-djơ̆. 12Ñu či ba rai tơpŭng anai kơ khua ngă yang 
laih anŭn pô khua ngă yang anai či mă sa kơpŏt mơ̆ng tơpŭng anŭn jing sa črăn djă-
hơdơr laih anŭn čuh hĭ ƀơi kơnưl gah ngŏ̱ kơ khul gơnam-pơyơr čuh hăng apui kơ 
Yahweh. Anŭn jing sa gơnam-pơyơr yuakơ tơlơi soh yơh. 13Amăng jơlan anai yơh, 
khua ngă yang či pơkra tơlơi pap-brơi kơ pô ngă soh laih anŭn kơ khul tơlơi soh ñu 
hơmâo ngă laih; laih anŭn ñu či hơmâo tơlơi pap-brơi yơh. Gơnam dŏ glaĭ mơ̆ng 
gơnam-pơyơr anŭn či lŏm kơ khua ngă yang anai kar hăng amăng hơdră gơnam-pơyơr 
pơdai yơh.’”  

Khul Gơnam-Pơyơr Yuakơ Tơlơi Soh  

 14Yahweh pơhiăp hăng Môseh: 15“Tơdang hlơi pô ƀrưh-mơhiăh ngă soh hăng tơlơi 
ƀu kơñăm amăng hơget-tơlơi rơgoh-hiam lŏm kơ Yahweh, ñu anŭn či ba rai kơ 
Yahweh sa gơnam phak jing sa drơi triu-tơno mơ̆ng tơpul hlô rong ƀu hơmâo rơnam-
rơka ôh hăng hơmâo nua yom amăng amrăk,f yap bĕ tui-hluai hăng prăk sekel sang 
yang. Anŭn jing sa gơnam-pơyơr yuakơ tơlơi soh yơh. 16Ñu khŏm kla glaĭ hơget 

gơnam ñu ƀu brơi ôh hlâo adih kiăng kơ pơhiam glaĭ khul gơnam rơgoh-hiam anŭn, 
thim sa-črăn amăng-rơma kơ nua anŭn dơ̆ng, laih anŭn brơi bĕ khul gơnam anai kơ 
khua ngă yang jing pô či pơkra tơlơi pap-brơi kơ pô ngă soh, hăng triu-tơno kar hăng 
sa gơnam-pơyơr yuakơ tơlơi soh laih anŭn ñu či hơmâo tơlơi pap-brơi yơh.  

 17“Tơdah sa čô soh hăng ngă khul tơlơi Yahweh khă amăng khul tơlơi juăt Ñu, wơ̆t-
tơdah ñu ƀu thâo ôh, ñu jing soh laih anŭn grơ̆ng-glăm kơ bruă anŭn yơh. 18Ñu či ba rai 
kơ khua ngă yang sa gơnam-pơyơr yuakơ tơlơi soh, jing sa drơi triu-tơno mơ̆ng tơpul 
hlô rong ƀu hơmâo rơnam-rơka ôh laih anŭn hơmâo nua yom mơ̆n. Amăng jơlan anai 
yơh, khua ngă yang či pơkra tơlơi pap-brơi kơ pô ngă soh anŭn hăng tơlơi soh ñu 
hơmâo ngă laih amăng tơlơi ƀu kơñăm, tui anŭn ñu či hơmâo tơlơi pap-brơi yơh. 
19Anŭn jing sa gơnam-pơyơr yuakơ tơlơi soh; ñu hơmâo ngă soh pơkơdơ̆ng glaĭ hăng 
Yahweh.”  

6  
1Yahweh pơhiăp hăng Môseh:g 2“Hmutu sa čô mơnuih ngă soh ƀu tŏng-ten hăng 

Yahweh, plŏm-ƀlŏr kơ pô re̱ng-gah ñu kơ tơlơi jao dram-gơnam ƀôdah brơi kơ ñu wai-
lăng brơi, ƀôdah arăng klĕ hĭ, ƀôdah tơdah ñu pleč-ƀlŏr kơ gơ̆, 3ƀôdah ñu hơduah-ƀuh 
gơnam rơngiă laih anŭn blŏr kơ tơlơi anŭn, ƀôdah tơdah ñu ƀuăn hăng tơlơi ƀu tơpă 
ôh, ƀôdah tơdah ñu ngă tơlơi soh ƀing mơnuih juăt ngă, 4tơdang ñu ngă soh hrup hăng 
anŭn, ñu jing hĭ mơnuih soh yơh, ñu anŭn khŏm pơglaĭ hĭ hơget gơnam ñu hơmâo klĕ 
ƀôdah plŏm-ƀlŏr laih, ƀôdah jao kơ ñu wai brơi, ƀôdah ñu hơduah-ƀuh gơnam rơngiă, 
5ƀôdah hơget-tơlơi ñu ƀuăn ƀu tơpă. Ñu khŏm kla glaĭ tu̱m abih-bang, thim sa-črăn 
amăng-rơma nua anŭn kơ gơnam kla anŭn mơ̆n laih anŭn brơi glaĭ abih-bang kơ pô 
gơnam amăng hrơi ñu pơyơr gơnam-pơyơr yuakơ tơlơi soh ñu anŭn. 6Laih anŭn ñu 
khŏm ba rai gơnam pơkơhma ̱l kơ khua ngă yang kiăng pơyơr kơ Yahweh, jing gơnam-
pơyơr yuakơ tơlơi soh ñu yơh. Gơnam-pơyơr anai jing sa drơi triu-tơno mơ̆ng tơpul 
hlô rong ƀu hơmâo rơnam-rơka hơget ôh laih anŭn hơmâo nua yom mơ̆n. 7Amăng 
jơlan anai yơh, khua ngă yang či pơkra tơlơi pap-brơi kơ ñu ƀơi anăp Yahweh, laih 
anŭn ñu či hơmâo tơlơi pap-brơi yơh kơ hơget khul tơlơi ñu hơmâo ngă soh laih.”  

Gơnam-Pơyơr Čuh Hlo̱m  

 8Yahweh pơhiăp hăng Môseh: 9“Brơi bĕ kơ A ̱rôn laih anŭn kơ ƀing ană đah-rơkơi 
ñu tơlơi pơtă anai, ‘Anai yơh jing khul tơlơi phiăn kơ gơnam-pơyơr čuh: Gơnam-
pơyơr čuh či lui ƀơi kơnưl amăng abih mlam hlŏng truh kơ mơguah laih anŭn khŏm 

răk brơi apui jă̱ nanao ƀơi kơnưl. 10Giŏng anŭn, pô khua ngă yang buh-hơô khul ao 
blâo-ƀlĭh ñu, wơ̆t-hăng ao blâo-ƀlĭ gah-lăm jĕ drơi-jan ñu mơ̆n, laih anŭn či mă-pơđuaĭ 
hĭ khul tơpur mơ̆ng gơnam-pơyơr čuh amăng apui ƀơi kơnưl hăng pioh trŭn tơpur 
anŭn jĕ ƀơi kơnưl. 11Giŏng anŭn, ñu tŏh hĭ khul ao anai hăng buh ao pơkŏn, laih anŭn 
yŏng khul tơpur anŭn nao gah rơngiao kơ anih-jưh truh pơ sa anih kŏm rơgoh. 12Apui 
ƀơi kơnưl khŏm răk brơi jă̱ nanao; anăm brơi ñu thăm hĭ ôh. Rĭm mơguah khua ngă 
yang či pioh mŭt djŭh hăng dap gơnam-pơyơr čuh ƀơi apui laih anŭn čuh rơmuă khul 
gơnam-pơyơr kơ tơlơi pơgop-lir ƀơi anŭn. 13Apui anŭn khŏm răk brơi jă̱ nanao ƀơi 
kơnưl anŭn, ƀu brơi ñu thăm hĭ ôh.  

Khul Gơnam-pơyơr pơdai  

 14“‘Anai jing khul tơlơi phiăn kơ gơnam-pơyơr pơdai: ing ană đah-rơkơi A̱rôn či 
ba rai gơnam-pơyơr anŭn ƀơi anăp Yahweh, jing gah anăp kơ kơnưl. 15Khua ngă yang 
anai či mă sa kơpŏt tơngan tơpŭng-ƀlĭ hăng ia rơmuă, hrŏm hăng gơnam ƀâo mơngưi 
ƀơi gơnam-pơyơr pơdai, laih anŭn čuh črăn djă-hơdơr anŭn ƀơi kơnưl jing sa mơnâo 
ƀâo mơngưi pơmơak kơ Yahweh. 16A ̱rôn hăng ƀing ană đah-rơkơi ñu či ƀơ̆ng črăn dŏ 
glaĭ, samơ̆ ƀing gơñu či ƀơ̆ng ƀañ mơ̆ng črăn dŏ glaĭ anŭn amăng sa boh anih rơgoh-
hiam, jing anih amăng wăl-tơdron Sang Khăn Pơjơnum yơh. 17Gơnam-ƀơ̆ng anŭn ƀu či 
ŏm hăng tơpơi ôh; Kâo hơmâo brơi laih gơnam anŭn jing gơnam pơpha kơ ƀing gơñu 
amăng khul gơnam-pơyơr hơmâo čuh laih kơ Kâo hăng apui. Hrup hăng gơnam-pơyơr 
yuakơ tơlơi soh-djơ̆ laih anŭn gơnam-pơyơr yuakơ tơlơi soh mơ̆n, jing khul gơnam 
rơgoh-hiam biă-mă. 18Rĭm ƀing đah-rơkơi amăng kơnung-djuai A ̱rôn dưi ƀơ̆ng gơnam 
anŭn. Anŭn jing tơlơi phiăn pơpha hơmâo amăng khul gơnam-pơyơr arăng hơmâo 
pơyơr laih kơ Yahweh; ih či ngă hrup anai amăng abih rơnŭk pơanăp. Hơget-tơlơi tĕk-
djơ̆ khul gơnam-pơyơr anŭn, či jing hĭ rơgoh-hiam yơh.’”  

19Yahweh ăt pơhiăp hăng Môseh, 20“Anai jing gơnam-pơyơr A ̱rôn hăng ƀing ană đah-
rơkơi ñu či ba rai kơ Yahweh ƀơi hrơi arăng trôč ia-jâo kơ ñu: sa-črăn amăng-pluh 
amăng sa ephah tơpŭng-ƀlĭ jing sa gơnam-pơyơr pơdai juăt pơpha, sămkrah amăng 
črăn anŭn kơ mơguah laih anŭn sămkrah dŏ glaĭ kơ klăm. 21Prap-rơmet bĕ ñu hăng ia-
rơmuă ƀơi gŏ-hơna; lŭk-lăk ñu te̱n laih anŭn pơyơr gơnam-pơyơr pơdai pơphač hĭ laih 
amăng lu čơđeh jing sa gơnam ƀâo mơngưi pơmơak kơ Yahweh. 22Ană đah-rơkơi jing 
pô či tŏ-tui A ̱rôn, jing khua ngă yang phŭn arăng trôč ia-jâo laih ƀơi ñu; ñu či pơkra 
gơnam-pơyơr anai yơh. Anŭn yơh jing gơnam juăt-pơpha Yahweh laih anŭn arăng či 
čuh hĭ gơnam anai hlo̱m abih yơh. 23Rĭm gơnam-pơyơr pơdai mơ̆ng sa čô khua ngă 
                                                 
h6:10: Anai ăt jing hrup hăng “ao blâo tơgâo” mơ̆n.  

yang pô, arăng či čuh hlo ̱m hĭ laih anŭn ƀu dưi ƀơ̆ng ôh.”  

Khul Gơnam-pơyơr yuakơ tơlơi soh-Djơ̆  
24Yahweh pơhiăp hăng Môseh, 25“Laĭ bĕ kơ A̱rôn laih anŭn hăng ƀing ană đah-rơkơi 

ñu, ‘Anai jing khul tơlơi phiăn kơ gơnam-pơyơr yuakơ tơlơi soh-djơ̆: Hlô pơyơr kơ 
gơnam-pơyơr yuakơ tơlơi soh-djơ̆, arăng či pơdjai hĭ ñu ƀơi anăp Yahweh jing anih 
arăng hơmâo pơyơr gơnam-pơyơr čuh; gơnam-pơyơr anai jing rơgoh-hiam biă-mă 
yơh. 26Pô khua ngă yang jing pô pơyơr gơnam-pơyơr anŭn či ƀơ̆ng gơnam anŭn yơh; 
ñu či ƀơ̆ng gơnam-ƀơ̆ng anai amăng sa anih rơgoh-hiam, jing amăng wăl-tơdron Sang 
Khăn Pơjơnum yơh. 27Hơget-tơlơi ƀôdah hlơi pô tĕk-djơ̆ čơđeh añăm anŭn či jing hĭ 
rơgoh-hiam yơh, laih anŭn tơdah drah ñu kơčaĭ ƀơi ao, ƀing gih khŏm bŏh hĭ ñu amăng 
sa anih rơgoh-hiam. 28Gŏ lŏn arăng yua hơtŭk añăm-mơnơ̆ng anŭn, khŏm taih pơčah hĭ; 
samơ̆ tơdah tŭk amăng sa boh gŏ ko̱ng, gŏ anai arăng či kuăh laih anŭn rao hĭ hăng ia 
yơh. 29Đah-rơkơi amăng khul sang-anŏ khua ngă yang dưi ƀơ̆ng gơnam anai; tơlơi 
anŭn jing rơgoh-hiam biă-mă yơh. 30Anăm ƀơ̆ng ôh añăm gơnam-pơyơr yuakơ tơlơi 
soh-djơ̆ jing gơnam arăng ba mŭt drah ñu amăng Sang Khăn Pơjơnum kiăng kơ pơkra 
tơlơi pap-brơi amăng Anih Rơgoh-Hiam anŭn, samơ̆ khŏm čuh hĭ gơnam-pơyơr anai.  

7  

Khul Gơnam-pơyơr yuakơ tơlơi soh  
1“‘Anai jing khul tơlơi phiăn kơ gơnam-pơyơr yuakơ tơlơi soh, jing rơgoh-hiam biă-

mă: 2Arăng či pơdjai hĭ gơnam-pơyơr yuakơ tơlơi soh anŭn amăng anih pioh kơ tơlơi 
pơdjai gơnam-pơyơr čuh, laih anŭn drah ñu arăng či añăh ƀơi kơnưl amăng djŏp 
bơnăh. 3Arăng či pơyơr abih-bang rơmuă ñu tui anai: rơmuă aku laih anŭn rơmuă go̱m 
khul črăn gah lăm, 4wơ̆t-hăng dua boh-ƀlĕh hăng rơmuă ƀơi gơñu jĕ ging laih anŭn 
añăm-rơmuă go̱m hơtai-boh, jing gơnam arăng či mă-pơđuaĭ hĭ hrŏm-hăng khul boh-
ƀlĕh mơ̆n. 5Khua ngă yang či čuh hĭ gơñu ƀơi kơnưl jing sa gơnam-pơyơr čuh hăng 
apui kơ Yahweh. Anŭn jing sa gơnam-pơyơr yuakơ tơlơi soh. 6Abih-bang ƀing đah-
rơkơi amăng khul sang-anŏ khua ngă yang či ƀơ̆ng gơnam anŭn, samơ̆ ƀing gơñu khŏm 
ƀơ̆ng amăng sa anih rơgoh-hiam; anŭn jing tơlơi rơgoh-hiam biă-mă yơh.  

 7“‘Ăt hơmâo mơ̆n tơlơi phiăn yua amăng gơnam-pơyơr yuakơ tơlơi soh-djơ̆ laih 
anŭn amăng gơnam-pơyơr yuakơ tơlơi soh tui anai: Gơnam anŭn lŏm kơ ƀing khua 
ngă yang jing pô pơkra tơlơi pap-brơi hrŏm-hăng khul gơnam-pơyơr anŭn. 8Khua ngă 
yang jing pô pơyơr gơnam-pơyơr čuh kơ hlơi pô, ñu či djă-pioh kơ ñu pô klĭ hlô-
mơnơ̆ng anŭn yơh. 9Rĭm gơnam-pơyơr pơdai ŏm amăng tơpur-apui, hơna amăng sa 

boh gŏ ƀôdah amăng sa boh gŏ-hơna, či lŏm kơ khua ngă yang jing pô pơyơr gơnam 
anŭn yơh; 10rĭm gơnam-pơyơr pơdai lŭk hăng ia-rơmuă ƀôdah thu-krô, či lŏm pơdơ̆-
pơđơ̱r kơ abih-bang ƀing ană đah-rơkơi A̱rôn yơh.  

Khul Gơnam-Pơyơr Tơlơi Pơgop-Lir  

 11“‘Anai jing khul tơlơi phiăn gơnam-pơyơr tơlơi pơgop-lir kơ sa čô či pơyơr kơ 
Yahweh:  

 12“‘Tơdah ñu pơyơr gơnam-pơyơr anŭn kiăng pơrơđah tơlơi bơni, tui anŭn hrŏm 
hăng gơnam-pơyơr tơlơi bơni anai, ñu či pơyơr ƀañ-tơpŭng ƀu hơmâo tơpơi lŭk hăng 
ia rơmuă ôliwơ, khul ƀañ-rơpi ̱h ƀu ngă hăng tơpơi pik hăng ia rơmuă ôliwơ, laih anŭn 
ƀañ-tơpŭng ƀlĭ lŭk te̱n laih anŭn lŭk hăng ia rơmuă ôliwơ. 13Hrŏm-hăng gơnam-pơyơr 
tơlơi pơgop-lir tơlơi bơni ñu, ñu pơyơr sa gơnam-pơyơr jing khul ƀañ-tơpŭng ngă 
hăng tơpơi yơh. 14Ñu či ba rai sa amăng rĭm djuai ƀañ, jing sa gơnam-pơyơr kơ 
Yahweh; črăn anai lŏm kơ khua ngă yang yơh jing pô añăh drah ƀơi khul gơnam-
pơyơr tơlơi pơgop-lir anŭn. 15Čơđeh-añăm gơnam-pơyơr tơlơi pơgop-lir kơ tơlơi 
bơni-hơơč ñu, khŏm ƀơ̆ng ƀơi hrơi pơyơr gơnam-pơyơr anai yơh; ñu ƀu dưi lui glaĭ 
čơđeh hơget ôh truh kơ mơguah.  

 16“‘Tơdah gơnam-pơyơr ñu jing boh-bơnga mơ̆ng sa tơlơi ƀuăn-ngă ƀôdah jing sa 
gơnam-pơyơr hăng tơlơi pơmĭn rơngai, gơnam-pơyơr anai khŏm ƀơ̆ng ƀơi hrơi ñu 
pơyơr gơnam anai yơh, samơ̆ čơđeh dŏ rơbeh ăt dưi ƀơ̆ng mơ̆n ƀơi hrơi tŏ-tui. 
17Čơđeh-añăm ngă yang pă dŏ rơbeh truh kơ hrơi tal klâo, khŏm čuh hĭ abih. 18Tơdah 
čơđeh-añăm mơ̆ng gơnam-pơyơr tơlơi pơgop-lir arăng ƀơ̆ng ƀơi hrơi tal klâo, gơnam-
ƀơ̆ng anai ƀu či djơ̆-lăp ôh. Gơnam-pơyơr anai ƀu či yap-kơnăl brơi kơ pô pơyơr ñu 
ôh, yuakơ gơnam anai ƀu či rơgoh tah; hlơi pô ƀơ̆ng khul añăm anai, ñu či grơ̆ng-glăm 
kơ tơlơi anai yơh.  

 19“‘Añăm-mơnơ̆ng pơyơr pă tĕk-djơ̆ hơget gơnam tui-hăng tơlơi phiăn ƀu rơgoh, 
khŏm anăm ƀơ̆ng ôh; arăng khŏm čuh hĭ gơnam anŭn. Bơ kơ čơđeh-añăm rơgoh-hiam, 
hlơi pô jing rơgoh dưi ƀơ̆ng yơh. 20Samơ̆ hlơi pô ƀu rơgoh ôh ƀơ̆ng laih čơđeh-añăm 
mơ̆ng gơnam-pơyơr tơlơi pơgop-lir pă lŏm kơ Yahweh, pô anŭn arăng khŏm puh-
pơđuaĭ hĭ ñu mơ̆ng kơnung-djuai ñu yơh. 21Tơdah hlơi pô tĕk-djơ̆ gơnam ƀu rơgoh, 
tơlơi grĭ-grañ mơnuih-mơnam ƀôdah tơlơi grĭ-grañ hlô-mơnơ̆ng ƀôdah hơget-tơlơi grĭ-
grañ, hơƀak-drak;i giŏng anŭn ñu ƀơ̆ng čơđeh-añăm mơ̆ng gơnam-pơyơr tơlơi pơgop-
lir lŏm kơ Yahweh, pô anŭn arăng khŏm puh-pơđuaĭ hĭ mơ̆ng kơnung-djuai ñu yơh.’”  

                                                 
i7:21: Anai ăt jing “hơƀak-jrak” mơ̆n.  

Tơlơi Khă ơ̆ng Rơmuă Laih Anŭn Drah  

 22Yahweh pơhiăp hăng Môseh, 23“Pơtă bĕ kơ ƀing Israel, ‘Anăm ƀơ̆ng ôh rơmuă 
tơpul rơmô, tơpul triu ƀôdah tơpul bơbe. 24Rơmuă sa drơi hlô-mơnơ̆ng djai ƀôdah hlô-
mơnơ̆ng glai hek-ƀơ̆ng dưi yua amăng tơlơi kơñăm pơkŏn, samơ̆ ƀing gih anăm ƀơ̆ng 
ñu ôh. 25Hlơi pô ƀơ̆ng rơmuă hlô-mơnơ̆ng mơ̆ng sa gơnam-pơyơr hăng apui hơmâo 
pơyơr laih kơ Yahweh, arăng khŏm puh-pơđuaĭ hĭ ñu mơ̆ng kơnung-djuai ñu yơh. 
26Laih anŭn pơpă ƀing gih hơdip, ƀing gih ƀu dưi ƀơ̆ng drah čim ƀôdah drah hlô-
mơnơ̆ng hơget-get ôh. 27Tơdah hlơi pô ƀơ̆ng drah, arăng khŏm puh-pơđuaĭ hĭ ñu mơ̆ng 
kơnung-djuai ñu yơh.’”j  

Gơnam Pơpha Kơ ing Khua Ngă Yang  

 28Yahweh pơhiăp hăng Môseh, 29“Pơtă bĕ kơ ƀing Israel, ‘Hlơi pô ba rai sa gơnam-
pơyơr tơlơi pơgop-lir kơ Yahweh, ñu khŏm ba rai sa črăn amăng anŭn jing gơnam ngă 
yang kơ Yahweh yơh. 30Hăng tơngan ñu pô, ñu či ba gơnam-pơyơr anai kiăng čuh 
hăng apui kơ Yahweh; ñu či ba rai rơmuă, hrŏm hăng čơđeh gah tơda, laih anŭn pŭ-đĭ 
ƀơi anăp Yahweh jing sa gơnam-pơyơr pŭ-đĭ. 31Khua ngă yang či čuh rơmuă ƀơi 
kơnưl, samơ̆ čơđeh gah tơda anŭn lŏm kơ A̱rôn hăng ƀing ană đah-rơkơi ñu. 32ing gih 
khŏm či brơi pha-tơkai gah hơnuă mơ̆ng gơnam-pơyơr tơlơi pơgop-lir gih kơ khua 
ngă yang jing sa tơlơi brơi-pơyơr. 33Ană đah-rơkơi A̱rôn, jing pô pơyơr drah hăng 
rơmuă gơnam-pơyơr tơlơi pơgop-lir anŭn, či hơmâo čơđeh pha-tơkai gah hơnuă anŭn 
jing gơnam pha-brơi kơ ñu yơh. 34Mơ̆ng khul gơnam-pơyơr tơlơi pơgop-lir ƀing Israel, 
Kâo hơmâo mă laih čơđeh gah tơda hơmâo pŭ-đĭ pha-tơkai hơmâo pơyơr laih anŭn; 
Kâo hơmâo brơi laih gơnam-pơyơr anŭn kơ A ̱rôn jing khua ngă yang laih anŭn kơ 
ƀing ană đah-rơkơi ñu jing tơlơi phiăn pơpha-brơi kơ ƀing gơñu mơ̆ng ƀing Israel.’”  

 35Anai jing črăn mơ̆ng khul gơnam-pơyơr čuh hăng apui kơ Yahweh hơmâo jao brơi 
laih kơ A ̱rôn hăng ƀing ană đah-rơkơi ñu ƀơi hrơi arăng jao-pơyơr gơñu kiăng mă-bruă 
kơ Yahweh jing ƀing khua ngă yang. 36ơi hrơi arăng trôč ia-jâo kơ ƀing gơñu, 
Yahweh pơtă kơ ƀing Israel kiăng kơ brơi črăn anai kơ ƀing gơñu jing tơlơi phiăn pha-
brơi amăng lu rơnŭk pơanăp.”  
 

 37Tui anŭn, khul tơlơi anai jing khul tơlơi phiăn kơ gơnam-pơyơr čuh, gơnam-pơyơr 
pơdai, gơnam-pơyơr yuakơ tơlơi soh-djơ̆, gơnam-pơyơr yuakơ tơlơi soh, gơnam-
pơyơr kơ tơlơi iâu-laĭ-pơkô ̆ laih anŭn gơnam-pơyơr kơ tơlơi pơgop-lir, 38jing tơlơi 

                                                 
j7:26-27 Tơlơi Čơdơ̆ng-Phŭn 9:4; Tơlơi-Bruă Lêwi 17:10-14; 19:26; Tơlơi Juăt 12:16, 23; 15:23.  

Yahweh hơmâo brơi laih kơ Môseh ƀơi čư̆ Sinai ƀơi hrơi Ñu pơđar ƀing Israel amăng 
tơdron-ha ̱r Sinai ba rai khul gơnam-pơyơr gơñu kơ Yahweh.  

8  

Tơlơi Iâu-Laĭ-Pơkô̆ Kơ A̱rôn Laih Anŭn Kơ ing Ană Đah-Rơkơi Ñu  

(Tơlơi Tơbiă 29:1-37)  

 1Yahweh pơhiăp hăng Môseh, 2“Ba rai bĕ A ̱rôn laih anŭn ƀing ană đah-rơkơi ñu, 
khul ao gơñu, ia ƀâo mơngưi pioh trôč, rơmô-tơno kơ gơnam-pơyơr yuakơ tơlơi soh-
djơ̆, dua drơi triu-tơno laih anŭn sa bai ƀañ-tơpŭng ƀu hơmâo tơpơi, 3laih anŭn iâu 
pơƀut glaĭ bĕ abih-bang ană-plei ƀơi bah-amăng mŭt nao pơ Sang Khăn Pơjơnum.” 
4Môseh ngă tui hrup hăng Yahweh pơđar kơ ñu, laih anŭn ƀing ană-plei pơƀut glaĭ ƀơi 
bah-amăng mŭt nao pơ Sang Khăn Pơjơnum.  

 5Môseh laĭ kơ ƀing ană-plei, “Anai jing tơlơi Yahweh pơđar kiăng kơ ngă tui.” 
6Giŏng anŭn, Môseh ba rai A ̱rôn laih anŭn ƀing ană đah-rơkơi ñu pơ gah anăp laih anŭn 
mơnơi ƀing gơñu hăng ia. 7Ñu buh brơi A ̱rôn ao rơpi̱h, akă jum-dar gơ̆ hăng drăng-
kơiăng, buh brơi gơ̆ ao-phyung laih anŭn ao êphôd. Ñu ăt hroă ao êphôd kơ gơ̆ hăng sa 
drăng-kơiăng mơñam mơ̆n; tui anŭn khul ao dưi kle̱p ƀơi gơ̆ yơh. 8Ñu tơƀăk brơi ao-
tơda ƀơi gơ̆ hăng pioh mŭt Urim laih anŭn Thummim amăng ao-tơda anŭn. 9Giŏng 
anŭn, ñu troă brơi muk ƀơi akŏ A̱rôn laih anŭn ñu pioh plăk mah ƀơi gah anăp muk 
anŭn jing gru ñu pơyơr A ̱rôn kơ Yahweh; abih-bang tơlơi anai Môseh ngă tui tơlơi 
Yahweh hơmâo pơđar laih kơ ñu.  

 10Giŏng anŭn, Môseh mă ia ƀâo mơngưi trôč ƀơi sang khăn, ƀơi abih-bang amăng 
anŭn laih anŭn abih-bang gơnam amăng anŭn jing hĭ rơgoh yơh. 11Ñu añăh ƀiă ia ƀâo 
ƀơi kơnưl tơjuh wơ̆t, añăh ƀơi kơnưl laih anŭn ƀơi abih-bang gơnam yua, wơ̆t-hăng 
kơthŭng rao laih anŭn tơkai kơthŭng mơ̆n kiăng kơ pơrơgoh hĭ ƀing gơñu. 12Ñu trôč 
ƀiă ia ƀâo mơngưi ƀơi akŏ A ̱rôn kiăng kơ pơrơgoh hĭ gơ̆. 13Giŏng anŭn, ñu ba rai ƀing 
ană A̱rôn ƀơi gah anăp, buh brơi khul ao rơpi̱h ƀơi ƀing gơ̆, akă khul drăng-kơiăng 
jum-dar kơiăng ƀing gơ̆ laih anŭn akă hrĕ-drăng ƀơi akŏ ƀing gơ̆ kar hăng tơlơi 
Yahweh hơmâo pơđar laih kơ Môseh.  

 14Giŏng anŭn, ñu ba rơmô-tơno anŭn kơ gơnam-pơyơr yuakơ tơlơi soh-djơ̆, giŏng 
anŭn A ̱rôn hăng ƀing ană đah-rơkơi ñu ăh tơngan ƀơi akŏ rơmô anŭn. 15Môseh pơdjai 
hĭ rơmô anŭn laih anŭn añrŭ čơđe̱ng tơngan ñu amăng drah; ñu pik ƀơi khul tơki kơnưl 
kiăng kơ pơrơgoh hĭ kơnưl anŭn. Ñu tuh hĭ drah dŏ glaĭ ƀơi jơ̆ng-atur kơnưl anŭn. Tui 
anŭn, ñu pơrơgoh hĭ kơnưl anŭn kiăng pơkra tơlơi pap-brơi. 16Môseh ăt mă abih-bang 

rơmuă jum-dar khul črăn gah lăm, añăm-rơmuă go ̱m hơtai-boh, dua boh-ƀlĕh laih anŭn 
rơmuă go̱m ƀơi gơñu čuh hĭ ƀơi kơnưl. 17Samơ̆ klĭ rơmô anŭn, čơđeh-añăm laih anŭn 
kơmơ̆k gơ̆, ñu čuh hĭ ƀơi gah rơngiao kơ anih-jưh, kar hăng Yahweh hơmâo pơtă laih.  

 18Giŏng anŭn, ñu ba triu-tơno kơ gơnam-pơyơr čuh, laih anŭn A ̱rôn hăng ƀing ană 
đah-rơkơi ñu ăh khul tơngan gơñu ƀơi akŏ hlô anŭn. 19Giŏng anŭn, Môseh pơdjai hĭ 
triu anŭn hăng añăh drah ƀơi jum-dar bơnăh kơnưl. 20Ñu khăt hĭ triu anŭn jing lu črăn 
laih anŭn čuh hĭ akŏ, khul črăn anŭn wơ̆t-hăng rơmuă hlô anŭn mơ̆n. 21Ñu rao khul črăn 
gah lăm laih anŭn khul tơkai hlô anŭn laih anŭn čuh hĭ ƀơi kơnưl jing sa gơnam-pơyơr 
čuh, sa mơnâo ƀâo mơngưi pơyơr kơ Yahweh hăng apui, tui hăng Yahweh hơmâo pơtă 
kơ Môseh laih.  

 22Giŏng anŭn, ñu ba sa drơi triu-tơno adih dơ̆ng kơ tơlơi iâu-laĭ-pơkô ̆, laih anŭn 
A ̱rôn hăng ƀing ană ñu ăh tơngan gơñu ƀơi akŏ hlô anŭn. 23Môseh pơdjai hĭ triu anŭn 
hăng mă ƀiă drah pik ƀơi čơma ̱ng-tơngia A̱rôn gah hơnuă, ƀơi čơđe̱ng-ania tơngan gah 
hơnuă gơ̆ laih anŭn ƀơi čơđe̱ng-ania tơkai gah hơnuă gơ̆. 24Môseh ăt ba rai mơ̆n ƀing 
ană đah-rơkơi A ̱rôn gah anăp hăng pik ƀiă drah ƀơi khul čơma ̱ng-tơngia gơñu gah 
hơnuă, ƀơi khul čơđe̱ng-ania tơngan gah hơnuă gơñu laih anŭn ƀơi čơđe̱ng-ania tơkai 
gah hơnuă gơñu. Giŏng anŭn, ñu añăh drah ƀơi kơnưl amăng djŏp bơnăh. 25Ñu mă 
rơmuă, rơmuă aku, abih-bang rơmuă jum-dar khul črăn gah lăm, añăm-rơmuă go̱m 
hơtai-boh, dua boh-ƀlĕh hăng rơmuă gơñu laih anŭn pha-tơkai gah hơnuă mơ̆n. 26Giŏng 
anŭn, mơ̆ng bai ƀañ-tơpŭng ƀu hơmâo tơpơi, ƀañ-tơpŭng ƀơi anăp Yahweh, ñu mă sa 
boh ƀañ-tơpŭng, sa boh ƀañ-tơpŭng pik hăng ia-rơmuă laih anŭn sa boh ƀañ-tơpŭng 
rơpi̱h; ñu pioh abih-bang khul ƀañ anai ƀơi khul črăn rơmuă laih anŭn ƀơi pha-tơkai 
gah hơnuă. 27Ñu pioh abih-bang khul gơnam anai ƀơi tơngan A ̱rôn hăng ƀơi tơngan 
ƀing ană đah-rơkơi ñu laih anŭn pŭ-đĭ ƀơi anăp Yahweh jing sa gơnam-pơyơr pŭ-đĭ. 
28Giŏng anŭn, Môseh mă khul gơnam anŭn mơ̆ng tơngan gơñu hăng čuh hĭ ƀơi kơnưl 
ƀơi gah ngŏ kơ gơnam-pơyơr čuh jing sa gơnam-pơyơr tơlơi iâu-laĭ-pơkô ̆, jing sa 
mơnâo ƀâo mơngưi pơyơr đĭ kơ Yahweh hăng apui yơh. 29Ñu ăt mă čơđeh-añăm tơda,k 
jing črăn triu pha-brơi kơ Môseh amăng gơnam-pơyơr tơlơi iâu-laĭ-pơkô ̆, laih anŭn ñu 
pŭ-đĭ ƀơi anăp Yahweh jing sa gơnam-pơyơr pŭ-đĭ, kar hăng Yahweh hơmâo pơtă kơ 
Môseh laih.  

 30Giŏng anŭn, Môseh mă ƀiă ia ƀâo mơngưi pioh trôč hăng ƀiă drah mơ̆ng kơnưl laih 
anŭn añăh gơñu ƀơi A ̱rôn, ƀơi khul ao ñu, laih anŭn ƀơi ƀing ană đah-rơkơi ñu hăng 
ƀơi khul ao gơñu mơ̆n. Tui anŭn, ñu pơrơgoh hĭ A̱rôn laih anŭn khul ao gơ̆ wơ̆t-hăng 

                                                 
k8:29: Anai ăt jing “mơnơ̆ng grưh” mơ̆n.  

ƀing ană đah-rơkơi ñu laih anŭn khul ao ƀing gơ̆ mơ̆n.  
 31Giŏng anŭn, Môseh pơhiăp hăng A ̱rôn laih anŭn hăng ƀing ană đah-rơkơi ñu, 

“Hơtŭk bĕ čơđeh-añăm ƀơi bah-amăng mŭt nao pơ Sang Khăn Pơjơnum laih anŭn 
ƀơ̆ng bĕ ƀơi anŭn wơ̆t-hăng ƀañ-tơpŭng mơ̆ng bai khul gơnam-pơyơr kơ tơlơi iâu-laĭ-
pơkô ̆, kar hăng kâo hơmâo pơtă laih tui anai, ‘A ̱rôn hăng ƀing ană đah-rơkơi ñu či 
ƀơ̆ng gơnam-pơyơr anŭn.’ 32Giŏng anŭn, čuh hĭ bĕ abih-bang čơđeh-añăm laih anŭn 
ƀañ-tơpŭng dŏ glaĭ anŭn. 33Anăm đuaĭ mơ̆ng bah-amăng Sang Khăn Pơjơnum amăng 
tơjuh hrơi ôh tơl khul hrơi kơ tơlơi iâu-laĭ-pơkô ̆ ƀing gih pơgiŏng hĭ, yuakơ tơlơi iâu-
laĭ-pơkô ̆ gih či abih hĭ amăng tơjuh hrơi. 34Hơget-tơlơi hơmâo pơgiŏng laih hrơi anai 
jing tơlơi Yahweh pơđar yơh, jing tơlơi kiăng kơ pơkra tơlơi pap-brơi kơ ƀing gih. 
35ing gih khŏm dŏ ƀơi bah-amăng Sang Khăn Pơjơnum hrơi hăng mlam amăng tơjuh 
hrơi laih anŭn ngă tui hơget-tơlơi Yahweh kiăng, tui anŭn ƀing gih ƀu či djai ôh; yuakơ 
anŭn jing khul tơlơi Yahweh hơmâo pơtă laih kơ kâo.” 36Tui anŭn, A ̱rôn hăng ƀing ană 
đah-rơkơi ñu ngă tui rĭm tơlơi Yahweh hơmâo pơtă laih ƀơi Môseh.  

9  

A̱rôn Pơyơr Khul Gơnam Ngă Yang  

 1ơi hrơi tal sapăn Môseh iâu rai A ̱rôn hăng ƀing ană đah-rơkơi ñu laih anŭn ƀing 
kŏng-tha Israel. 2Ñu laĭ kơ A ̱rôn, “Mă rai bĕ sa drơi rơmô-tơno ană kơ gơnam-pơyơr 
yuakơ tơlơi soh-djơ̆ ih laih anŭn sa drơi triu-tơno kơ gơnam-pơyơr čuh ih, abih-dua ƀu 
hơmâo rơnam-rơka ôh, laih anŭn pơyơr bĕ ƀơi anăp Yahweh. 3Giŏng anŭn, laĭ bĕ kơ 
ƀing Israel tui anai: Mă rai bĕ sa drơi bơbe-tơno kơ gơnam-pơyơr yuakơ tơlơi soh-djơ̆; 
sa drơi ană rơmô laih anŭn sa drơi ană triu, abih-dua drơi anai jing tha sa thŭn laih 
anŭn ƀu hơmâo rơnam-rơka ôh jing sa gơnam-pơyơr čuh. 4Ba rai bĕ sa drơi rơmô hăng 
sa drơi triu-tơno kơ gơnam-pơyơr tơlơi pơgop-lir. Abih-bang gơnam-pơyơr anai kiăng 
kơ ngă yang ƀơi anăp Yahweh, hrŏm hăng sa gơnam-pơyơr pơdai lŭk hăng ia-rơmuă 
mơ̆n. Yuakơ hrơi anai Yahweh či pơƀuh-rai kơ ƀing gih.”  

 5ing gơñu mă hơdôm khul tơlơi Môseh hơmâo pơtă laih ba nao ƀơi anăp Sang 
Khăn Pơjơnum, laih anŭn abih-bang ană-plei rai jĕ hăng dŏ-dơ̆ng ƀơi anăp Yahweh. 
6Giŏng anŭn, Môseh laĭ, “Anai jing tơlơi Yahweh hơmâo pơđar laih ƀing gih kiăng kơ 
ngă, tui anŭn tơlơi ang-yang Yahweh či pơƀuh-rai kơ ƀing gih yơh.”  

 7Môseh laĭ kơ A ̱rôn, “Rai bĕ ƀơi kơnưl hăng pơyơr gơnam-pơyơr yuakơ tơlơi soh-
djơ̆ ih laih anŭn gơnam-pơyơr čuh ih kiăng kơ pơkra tơlơi pap-brơi kơ ih pô laih anŭn 
kơ ƀing ană-plei; pơyơr đĭ bĕ gơnam-pơyơr anŭn jing kơ ƀing ană-plei laih anŭn pơkra 

bĕ tơlơi pap-brơi kơ ƀing gơñu, kar hăng Yahweh hơmâo pơtă laih.”l  
 8Tui anŭn, A ̱rôn nao ƀơi kơnưl laih anŭn pơdjai hĭ sa drơi ană rơmô jing sa gơnam-

pơyơr yuakơ tơlơi soh-djơ̆ kơ ñu pô. 9ing ană đah-rơkơi ñu ba rai drah kơ ñu, laih 
anŭn ñu añrŭ čơđe̱ng-tơngan ñu amăng drah hăng pik ƀơi khul tơki ƀơi kơnưl anŭn; 
drah dŏ glaĭ ñu tuh tơbiă ƀơi jơ̆ng-atur kơnưl. 10ơi kơnưl ñu čuh rơmuă, khul boh-
ƀlĕh laih anŭn añăm-rơmuă go̱m hơtai-boh mơ̆ng gơnam-pơyơr yuakơ tơlơi soh-djơ̆, 
tui hăng Yahweh hơmâo pơtă laih kơ Môseh; 11čơđeh-añăm laih anŭn klĭ hlô pơyơr 
anŭn, ñu čuh hĭ gah rơngiao kơ anih-jưh.  

 12Giŏng anŭn, ñu pơdjai gơnam-pơyơr čuh. ing ană đah-rơkơi ñu ba nao drah kơ 
ñu, laih anŭn ñu añăh drah anŭn ƀơi kơnưl. 13ing gơñu ba nao kơ gơ̆ rĭm črăn añăm 
wơ̆t-hăng akŏ hlô anŭn, tui anŭn ñu či čuh hĭ gơnam anŭn ƀơi kơnưl yơh. 14Ñu rao khul 
črăn gah lăm laih anŭn khul tơkai hăng čuh hĭ gơñu ƀơi gah ngŏ kơ gơnam-pơyơr čuh 
ƀơi kơnưl.  

 15Giŏng anŭn, A ̱rôn ba rai gơnam-pơyơr jing gơnam kơ ƀing ană-plei. Ñu mă bơbe-
tơno anŭn kơ gơnam-pơyơr yuakơ tơlơi soh-djơ̆ jing kơ ƀing ană-plei, pơdjai hĭ hlô 
anŭn hăng pơyơr jing sa gơnam-pơyơr yuakơ tơlơi soh-djơ̆ kar hăng ñu ngă laih kơ 
ană rơmô anŭn.  

 16Ñu ba rai gơnam-pơyơr čuh hăng pơyơr gơnam anai tui-hăng hơdră tơlơi phiăn. 
17Ñu ăt ba rai gơnam-pơyơr pơdai, mă sa kơpŏt tơngan gơnam anŭn laih anŭn čuh hĭ 
ƀơi kơnưl tơdơi kơ gơnam-pơyơr čuh mơguah.  

 18Ñu pơdjai hĭ rơmô-tơno laih anŭn triu-tơno anŭn jing gơnam-pơyơr kơ tơlơi 
pơgop-lir kơ ƀing ană-plei. ing ană đah-rơkơi ñu ba nao kơ ñu drah hlô anŭn, laih 
anŭn ñu añăh ƀơi kơnưl amăng jum-dar bơnăh.m 19Samơ̆ khul črăn rơmuă rơmô hăng 
triu anŭn, jing rơmuă aku, rơmuă go̱m khul črăn gah lăm, khul boh-ƀlĕh laih anŭn 
añăm-rơmuă go̱m ƀơi hơtai-boh, 20ƀing gơñu pioh khul črăn anai ƀơi gah ngŏ khul 
tơda, giŏng anŭn A ̱rôn čuh rơmuă anŭn ƀơi kơnưl. 21A ̱rôn pŭ-đĭ khul čơđeh tơda anŭn 
wơ̆t-hăng pha-tơkai gah hơnuă ƀơi anăp Yahweh jing sa gơnam-pơyơr pŭ-đĭ, tui hăng 
Môseh hơmâo pơtă laih.  

 22Giŏng anŭn, A ̱rôn yơr đĭ tơngan ñu anăp nao pơ gah ană-plei hăng bơni-hiam kơ 
ƀing gơñu. Giŏng kơ ñu ngă yang gơnam-pơyơr yuakơ tơlơi soh-djơ̆ anŭn, jing 
gơnam-pơyơr čuh laih anŭn gơnam-pơyơr tơlơi pơgop-lir, ñu yak trŭn.n  

 23Giŏng anŭn, Môseh hăng A ̱rôn mŭt nao pơ Sang Khăn Pơjơnum. Tơdang ƀing 
                                                 
l9:7 Hêbrơ 7:27.  
m9:18 Tơlơi-Bruă Lêwi 3:1-11.  
n9:22: Tơlơi Yap 6:22-26.  

gơñu tơbiă rai, ƀing gơñu bơni-hiam kơ ană-plei; laih anŭn tơlơi ang-yang Yahweh 
pơƀuh-rai kơ abih-bang ană-plei. 24Apui tơbiă rai mơ̆ng anăp Yahweh hăng čuh gơnam-
pơyơr čuh wơ̆t-hăng khul črăn rơmuă ƀơi kơnưl. Tơdang abih-bang mơnuih ƀuh tơlơi 
anŭn, ƀing gơñu ur-dreo mơak-mơai laih anŭn bon akŭp ƀô̆-mơta ƀơi tơnah.  

10  

Tơlơi Soh Nadab Laih Anŭn Abihu  

 1ing ană đah-rơkơi A ̱rôn jing Nadab hăng Abihu; ƀing gơñu mă khul gŏ-apui gơñu, 
pioh mŭt apui amăng anŭn wơ̆t-hăng gơnam ƀâo mơngưi; laih anŭn pơyơr kơ Yahweh. 
Samơ̆ apui anai ƀu rơgoh-hiam ôh yuakơ Yahweh ƀu pơđar ƀing gơñu pơyơr apui anai 
ôh. 2Tui anŭn, apui tơbiă rai mơ̆ng anăp Yahweh hăng čuh hĭ ƀing gơñu, laih anŭn ƀing 
gơñu djai ƀơi anăp Yahweh. 3Giŏng anŭn, Môseh laĭ kơ A̱rôn, “Anai yơh jing tơlơi 
Yahweh pơhiăp tơdang Ñu laĭ laih:  

“‘Abih-bang ƀing hlơi rai jĕ pơ Kâo, ƀing gơñu khŏm pơpŭ kơ tơlơi rơgoh-hiam-
hlo̱m Kâo; tui anŭn abih-bang mơnuih khŏm pơpŭ-pơyom kơ Kâo yơh.’” Samơ̆ A ̱rôn 
ăt dŏ-rơiăt.  

 4Môseh iâu rai Misael hăng Elzaphan, jing ƀing ană đah-rơkơi Uzziêl, Uzziêl jing 
met A ̱rôn, laih anŭn Môseh laĭ kơ ƀing gơñu, “Rai pơ anai bĕ; djă ba bĕ ƀing ayŏng 
adơi gih pơ gah rơngiao kơ anih-jưh, ataih mơ̆ng gah anăp kơ sang yang.” 5Tui anŭn, 
ƀing gơñu rai hăng ba tơbiă ƀing djai anŭn, ăt buh-hơô amăng khul ao-rơpi ̱h gơñu 
mơ̆n, pơ gah rơngiao kơ anih-jưh, kar hăng Môseh pơtă laih.  

 6Giŏng anŭn, Môseh laĭ kơ A̱rôn laih anŭn kơ ƀing ană gơ̆ Eleazar hăng Ithamar, 
“Anăm brơi ôh kơ ƀŭk akŏ gih dŏ soh jing hĭ kơpư̱ng-kơpa ̱ng,o laih anŭn anăm hek hĭ 
khul ao gih ôh, tơdah ƀing gih ngă, ƀing gih či djai laih anŭn Yahweh či hil kơ abih-
bang ană-plei yơh. Samơ̆ ƀing kơnung-djuai gih, jing abih-bang sang-anŏ Israel či 
rơngot-hơning yơh kơ ƀing Yahweh hơmâo pơrai hĭ laih hăng apui anŭn. 7Anăm đuaĭ 
mơ̆ng bah-amăng Sang Khăn Pơjơnum ôh, tơdah gih đuaĭ, gih či djai yơh, yuakơ ia ƀâo 
mơngưi Yahweh dŏ ƀơi ƀing gih.” Tui anŭn, ƀing gơñu ngă tui tơlơi Môseh pơtă.  

Khul Bruă-Mă Kơ ing Khua Ngă Yang  

 8Yahweh pơhiăp hăng A ̱rôn, 9“Ih laih anŭn ƀing ană đah-rơkơi ih anăm mơñum ia 
boh-kơƀâo ƀôdah ia tơpai ôh tơdang ƀing gih mŭt nao pơ Sang Khăn Pơjơnum, huĭdah 
ƀing gih či djai hĭ yơh tơdah ƀing gih mơñum. Anai jing sa tơlơi phiăn hlŏng-lar kơ lu 

rơnŭk pơanăp. 10ing gih khŏm pơkơnăl tŏng-krah tơlơi rơgoh-hiam hăng tơlơi yua 
rĭm hrơi, tŏng-krah tơlơi rơgoh hăng tơlơi ƀu rơgoh, 11laih anŭn ƀing gih khŏm pơtô 
kơ ƀing Israel abih-bang tơlơi Kâo pơtă, hơmâo brơi laih kơ ƀing gơñu mơ̆ng Môseh.”  

 12Môseh laĭ kơ A̱rôn laih anŭn kơ ƀing ană dŏ glaĭ ñu jing Eleazar hăng Ithamar tui 
anai, “Mă bĕ gơnam-pơyơr pơdai dŏ glaĭ mơ̆ng khul gơnam-pơyơr hơmâo pơyơr laih 
kơ Yahweh hăng apui, laih anŭn ƀơ̆ng gơnam anai jing gơnam ƀu pơkra hăng tơpơi ôh 
ƀơi djeo kơnưl, yuakơ ñu jing gơnam rơgoh-hiam biă-mă.p 13ơ̆ng bĕ ñu amăng anih 
rơgoh-hiam, yuakơ anŭn jing črăn-pơpha kơ ih laih anŭn kơ ƀing ană ih mơ̆ng khul 
gơnam-pơyơr pơkra kơ Yahweh hăng apui anŭn; yuakơ anŭn yơh Yahweh pơtă laih kơ 
kâo. 14Samơ̆ ih hăng ƀing ană đah-rơkơi đah-kơmơi ih dưi ƀơ̆ng čơđeh tơda hăng pha-
tơkai arăng hơmâo pơyơr pŭ-đĭ laih anŭn. ơ̆ng bĕ gơñu amăng sa anih rơgoh-hiam; 
Ơi Adai hơmâo brơi laih khul añăm anŭn kơ ih laih anŭn kơ ƀing ană-bă ih kar hăng 
gơnam pơpha kơ ih mơ̆ng khul gơnam-pơyơr tơlơi pơgop-lir ƀing Israel. 15Čơđeh pha-
tơkai anŭn arăng hơmâo pơyơr laih, čơđeh tơda anŭn arăng hơmâo pŭ-đĭ laih; arăng ba 
rai wơ̆t-hăng abih črăn rơmuă mơ̆ng khul gơnam-pơyơr hăng apui, kiăng kơ pŭ-đĭ ƀơi 
anăp Yahweh jing sa gơnam-pơyơr pŭ-đĭ. Anai či jing sa tơlơi phiăn pơpha kơ ih laih 
anŭn kơ ƀing ană-bă ih, kar hăng Yahweh hơmâo pơtă laih.”q  

 16Tơdang Môseh tơña kơ bơbe pioh kơ gơnam-pơyơr yuakơ tơlơi soh-djơ̆ laih anŭn 
thâo-krăn arăng hơmâo čuh laih, ñu hil biă-mă kơ Eleazar hăng Ithamar, jing ƀing ană 
đah-rơkơi dŏ glaĭ A ̱rôn, laih anŭn ñu tơña, 17“Yua-hơget ƀing gih ƀu ƀơ̆ng ôh gơnam-
pơyơr yuakơ tơlơi soh-djơ̆ anŭn amăng anih sang yang lĕ? Ñu jing rơgoh-hiam biă-mă; 
Ơi Adai hơmâo brơi laih kơ ƀing gih kiăng kơ mă-pơđuaĭ hĭ tơlơi soh ană-plei hăng 
tơlơi pơkra tơlơi pap-brơi kơ ƀing gơñu ƀơi anăp Yahweh.r 18Yuakơ drah hlô anŭn ƀu 
dưi ba mŭt pơ Anih Rơgoh-Hiam ôh, ƀing gih khŏm ƀơ̆ng bơbe anŭn amăng anih sang 
yang, kar hăng kâo hơmâo pơtă laih.”  

19A ̱rôn laĭ-glaĭ kơ Môseh, “Hrơi anai ƀing gơñu ngă yang gơnam-pơyơr yuakơ tơlơi 
soh-djơ̆ gơñu laih anŭn gơnam-pơyơr čuh gơñu ƀơi anăp Yahweh, samơ̆ khul tơlơi 
hrup hăng anai hơmâo truh sat laih kơ kâo. Yahweh ăt či mơak hăng kâo mơ̆n hă tơdah 
kâo hơmâo ƀơ̆ng hĭ gơnam-pơyơr yuakơ tơlơi soh-djơ̆ hrơi anai?” 20Tơdang Môseh 
hơmư̆ tơlơi anai, ñu mơak yơh.  

11  

                                                 
p10:12-13: Tơlơi-Bruă Lêwi 6:14-18.  
q10:14-15: Tơlơi-Bruă Lêwi 7:30-34.  
r10:17 Tơlơi-Bruă Lêwi 6:24-26.  

Khul Hlô-Mơnơ̆ng Dưi ơ̆ng  

(Tơlơi Juăt 14:3-21)  
1Yahweh laĭ kơ Môseh hăng A ̱rôn, 2“Laĭ bĕ kơ ƀing Israel tui anai: Amăng abih-bang 

hlô-mơnơ̆ng hơdip ƀơi rŏng lŏn-tơnah, anai jing khul hlô-mơnơ̆ng gih dưi ƀơ̆ng: 3ing 
gih dưi ƀơ̆ng khul hlô-mơnơ̆ng hơmâo čôp-čơlak dua laih anŭn mơmăh glaĭ gơnam-
ƀơ̆ng.  

 4“Hơmâo mơ̆n khul hlô kơnơ̆ng thâo mơmăh glaĭ gơnam-ƀơ̆ng ƀôdah hơmâo čôp-
čơlak đôč, samơ̆ ƀing gih khŏm anăm ƀơ̆ng gơñu ôh. Aseh-samô, wơ̆t-tơdah ñu mơmăh 
glaĭ gơnam-ƀơ̆ng samơ̆ ƀu hơmâo čôp-čơlak ôh, anŭn jing tơlơi ƀu rơgoh ôh kơ ƀing 
gih. 5Kơpai-pơtâo, wơ̆t-tơdah ñu mơmăh glaĭ gơnam-ƀơ̆ng, samơ̆ ñu ƀu hơmâo čôp-
čơlak ôh; anŭn jing gơnam ƀu rơgoh ôh kơ ƀing gih. 6Kơpai, wơ̆t-tơdah ñu mơmăh glaĭ 
gơnam-ƀơ̆ng samơ̆ ƀu hơmâo ôh čôp-čơlak; anŭn jing gơnam-ƀơ̆ng ƀu rơgoh ôh kơ 
ƀing gih. 7Laih anŭn bơbui, wơ̆t-tơdah ñu hơmâo čôp-čơlak samơ̆ ƀu mơmăh glaĭ 
gơnam-ƀơ̆ng ôh; anŭn jing gơnam ƀơ̆ng ƀu rơgoh kơ ƀing gih ôh. 8ing gih khŏm 
anăm ƀơ̆ng añăm gơñu ôh kŏn dưi tĕk-djơ̆ drơi-jan djai gơñu lơi; gơñu jing khul 
gơnam ƀu rơgoh ôh kơ ƀing gih.  

 9“Abih-bang mơnơ̆ng-mơnuă hơdip amăng khul ia rơsĭ ƀôdah ia hơnŏh, ƀing gih dưi 
ƀơ̆ng khul mơnơ̆ng hơmâo čăng-kwơis laih anŭn akăh.t 10Samơ̆ abih-bang mơnơ̆ng-
mơnuă amăng ia rơsĭ ƀôdah amăng khul hơnoh-ia ƀu hơmâo čăng-kwơi laih anŭn akăh 
ôh, ƀôdah amăng khul hlăt ƀôdah amăng abih-bang mơnơ̆ng-mơnuă pơkŏn hơdip 
amăng ia, ƀing gih khŏm hơƀak-drak kơ ƀing gơñu yơh. 11Yuakơ ƀing gih hơƀak-drak 
kơ ƀing gơñu laih, tui anŭn ƀing gih khŏm anăm ƀơ̆ng añăm gơñu ôh laih anŭn khŏm 
hơƀak-drak bĕ kơ drơi hlô djai. 12Hơget mơnơ̆ng hơdip dŏ amăng ia ƀu hơmâo čăng-
kwơi laih anŭn akăh, khul mơnơ̆ng anai jing gơnam hơƀak-drak kơ ƀing gih yơh.  

 13“Anai jing khul čim ƀing gih či hơƀak-drak hăng khŏm anăm ƀơ̆ng ôh, yuakơ gơñu 
jing hlô hơƀak-drak: Čim si ̱ng, čim grư̆, čim grư̆-jŭ̱, 14čim kla ̱ng-mriah, khul djuai čim 
kla ̱ng-jŭ̱, 15djuai čim ak, 16čim tŏ-tơki, čim pơrơkao, čim et-rơsĭ, djuai čim kla ̱ng păh-
pôm, 17čim tŏ-anet, čim trah-akan, čim tŏ-prŏng, 18čim tŏ-kô ̱̆, čim tŏ-tơdron-ha ̱r, čim 
grư̆-rơsĭ, 19čim sưng, djuai čim ra-ia, čim kren laih anŭn čim dŭng.  

 20“Abih-bang khul arơ̆ng-aruăč thâo pŏr laih anŭn rơbat hăng abih pă̱ ƀĕ jơ̆ng gơñu 
jing gơnam hơƀak-drak kơ ƀing gih yơh. 21Samơ̆ hơmâo mơ̆n đơđa hlô-mơnơ̆ng 
hơmâo čăng laih anŭn rơbat hăng abih pă̱ ƀĕ jơ̆ng gơñu ƀing gih dưi ƀơ̆ng, jing hlô-

                                                 
s11:9: Anai ăt jing “čăng-kwaih” mơ̆n.  
t11:9: Anai ăt jing “kăl-kăh ƀôdah kơmŏh (akan)” mơ̆n.  

mơnơ̆ng rơgoh yuakơ hơmâo khul tơkai thâo kơplŏng ƀơi tơnah. 22Amăng khul hlô-
mơnơ̆ng anai ƀing gih dưi ƀơ̆ng abih-bang djuai kơtop hrup hăng: Kơtop-rơman, li ̱r 
ƀôdah kơtop-kơplŏng. 23Samơ̆ abih-bang djuai thâo pŏr pơkŏn hơmâo pă̱ ƀĕ tơkai, ƀing 
gih khŏm hơƀak-drak yơh.”  

 24“‘ing gih či ngă kơ gih pô jing hĭ grĭ-grañ yơh yuakơ khul tơlơi anai; hlơi pô tĕk-
djơ̆ drơi-djai gơñu, či jing hĭ grĭ-grañ truh kơ hrơi klăm yơh. 25Hlơi pô duñ-mă sa 
amăng drơi-djai gơñu, ñu anŭn khŏm bŏh hĭ sum-ao ñu; ñu či jing hĭ grĭ-grañ hlŏng 
truh kơ hrơi klăm yơh.  

 26“‘Rĭm hlô-mơnơ̆ng pă hơmâo čôp-čơlak ƀu hlo ̱m abih ôh ƀôdah ƀu mơmăh glaĭ 
gơnam-ƀơ̆ng ôh, jing hĭ hlô grĭ-grañ kơ ƀing gih yơh; hlơi pô tĕk-djơ̆ sa drơi-djai 
amăng khul hlô anai či jing hĭ grĭ-grañ yơh. 27Amăng abih-bang hlô-mơnơ̆ng rơbat ƀơi 
abih-bang pă̱ ƀĕ tơkai, tơpul hlô pă rơbat hăng khul dja ̱-jơ̆ng gơñu jing hĭ grĭ-grañ kơ 
ƀing gih yơh; hlơi pô tĕk-djơ̆ khul drơi-djai gơñu či jing hĭ grĭ-grañ truh kơ hrơi klăm 
yơh. 28Hlơi pô mă đĭ khul drơi-djai gơñu, ñu anŭn khŏm bŏh hĭ sum-ao ñu; ñu či jing hĭ 
grĭ-grañ truh kơ hrơi klăm. Hlô-mơnơ̆ng anai jing grĭ-grañ kơ ƀing gih yơh.  

 29“‘Tơpul hlô-mơnơ̆ng rui ƀơi rŏng lŏn, anai jing hlô grĭ-grañ kơ ƀing gih: anur, 
tơkuih, mroa, 30păkke, bia-čư̆, čăng-čă, bia-čuăh laih anŭn păkke-bơnga. 31Abih-bang 
hlô-mơnơ̆ng rui ƀơi rŏng lŏn, khul hlô anai yơh jing grĭ-grañ kơ ƀing gih. Hlơi pô tĕk-
djơ̆ gơñu tơdang gơñu djai laih, ñu či jing hĭ grĭ-grañ hlŏng truh kơ hrơi klăm yơh. 
32Tơdang sa drơi amăng gơñu djai laih anŭn lê ̆ trŭn ƀơi khul gơnam, ƀơi gơnam yua 
anŭn či jing hĭ grĭ-grañ yơh, ƀôdah gơnam ngă hăng kơyâo, bơnăl, klĭ ƀôdah hăng 
kơsăk. Pioh bĕ gơnam anŭn amăng ia: ñu či grĭ-grañ truh kơ hrơi klăm, giŏng anŭn ñu 
či jing hĭ rơgoh yơh. 33Tơdah sa amăng gơñu lê ̆ trŭn amăng gŏ-lŏn, abih-bang gơnam 
amăng anŭn jing hĭ grĭ-grañ yơh, tui anŭn ƀing gih khŏm taih pơčăh hĭ gŏ-lŏn anŭn. 
34Gơnam-ƀơ̆ng pă hơmâo ia ƀơi anŭn mơ̆ng sa boh gŏ-lŏn hrup hăng anŭn, gơnam-
ƀơ̆ng anai jing grĭ-grañ yơh, laih anŭn ia mơñum pă mơ̆ng gŏ-lŏn kar hăng anŭn ăt či 
jing hĭ grĭ-grañ mơ̆n. 35Gơnam hơget hơmâo sa amăng drơi-djai mơ̆ng khul hlô lê ̆ trŭn 
ƀơi anŭn, gơnam anŭn jing hĭ grĭ-grañ yơh; sa tơpur-apui ƀôdah sa boh gŏ tŭk-tơnă ăt 
khŏm pơčăh hĭ mơ̆n. ing gơñu jing grĭ-grañ, tui anŭn ƀing gih khŏm pơmĭn gơñu jing 
grĭ-grañ yơh. 36Samơ̆ ia-bluh ƀôdah sa boh ia-dơmŭn kiăng kơ djă-pioh ia, ăt dưi yap 
rơgoh mơ̆n, tơdah hlơi pô tĕk-djơ̆ khul drơi-djai anŭn, ñu anŭn či jing hĭ grĭ-grañ yơh. 
37Tơdah sa drơi-djai lê̆ trŭn ƀơi khul pơjĕh pă kiăng kơ tơjŭ-pla, khul pơjĕh anai ăt dŏ 
rơgoh mơ̆n. 38Samơ̆ tơdah ia tuh mŭt ƀơi pơjĕh laih anŭn sa drơi-djai lê̆ trŭn ƀơi anŭn, 
pơjĕh anŭn jing hĭ grĭ-grañ kơ ƀing gih yơh.  

 39“‘Tơdah sa drơi hlô-mơnơ̆ng arăng brơi kơ ƀing gih ƀơ̆ng, djai hĭ, hlơi pô tĕk-djơ̆ 

drơi-djai anŭn či jing hĭ grĭ-grañ truh kơ hrơi klăm yơh. 40Hlơi pô ƀơ̆ng ƀiă añăm drơi-
djai anŭn khŏm bŏh hĭ sum-ao ñu, tui anŭn ñu či jing hĭ grĭ-grañ hlŏng truh kơ hrơi 
klăm yơh. Hlơi pô mă đĭ drơi-djai anŭn, ñu anŭn khŏm bŏh hĭ sum-ao ñu; ñu jing hĭ 
grĭ-grañ truh kơ hrơi klăm yơh.  

 41“‘Rĭm djuai-mơnơ̆ng rui ƀơi rŏng lŏn jing hơƀak-drak yơh; anăm ƀơ̆ng gơñu ôh. 
42ing gih ƀu či ƀơ̆ng ôh djuai mơnơ̆ng pă rui ƀơi rŏng lŏn, ƀôdah rui hăng kian ƀôdah 
rơbat hăng pă̱ ƀĕ jơ̆ng ƀôdah hăng lu ƀĕ jơ̆ng; ñu jing gơnam hơƀak-drak. 43Anăm pơgrĭ 
hĭ gih pô ôh hăng hơdôm djuai mơnơ̆ng anai. Anăm ngă brơi gih pô jing hĭ grĭ-grañ 
yuakơ gơñu ƀôdah mơ̆ng gơñu ôh. 44Kâo yơh jing Yahweh Ơi Adai gih; pơrơgoh bĕ 
gih pô laih anŭn jing hĭ rơgoh-hiam, yuakơ Kâo jing rơgoh-hiam. Anăm pơgrĭ gih pô 
ôh hăng khul djuai mơnơ̆ng rui ƀơi rŏng lŏn anai.u 45Kâo yơh jing Yahweh, jing Pô ba 
ƀing gih tơbiă mơ̆ng Êjip kiăng kơ jing Ơi Adai gih; tui anŭn, jing hĭ rơgoh-hiam bĕ, 
yuakơ Kâo jing rơgoh-hiam.  

 46“‘Tơlơi gah ngŏ anai yơh jing khul tơlơi phiăn pơmĭn kơ khul hlô-mơnơ̆ng, khul 
čim, rĭm djuai hơdip thâo pơpư̆ amăng ia laih anŭn rĭm djuai mơnơ̆ng thâo rui ƀơi rŏng 
lŏn. 47ing gih khŏm pơkơnăl tŏng-krah khul djuai mơnơ̆ng grĭ-grañ hăng khul djuai 
mơnơ̆ng rơgoh laih anŭn tŏng-krah khul djuai mơnơ̆ng hơdip dưi ƀơ̆ng hăng khul djuai 
mơnơ̆ng ƀu dưi ƀơ̆ng ôh.’”  

12  

Tơlơi ing Đah-Kơmơi Pơrơgoh Tơdơi Kơ Đih-Apui  

 1Yahweh pơhiăp hăng Môseh, 2“Laĭ bĕ kơ ƀing Israel, ‘Sa čô đah-kơmơi pi-kian laih 
anŭn đih-apui kơ sa čô ană đah-rơkơi či dŏ hĭ amăng tơlơi phiăn ƀu rơgoh amăng tơjuh 
hrơi, hrup hăng ñu jing hĭ ƀu rơgoh amăng hrơi ñu ƀuh-eng. 3ơi hrơi tal sapăn, ană 
đah-rơkơi anŭn khŏm tŭ tơlơi khăt-klĭ.v 4Giŏng anŭn, đah-kơmơi anŭn khŏm dŏ-tơguăn 
amăng klâopluh-klâo hrơi kiăng kơ pơrơgoh hĭ mơ̆ng tơlơi ƀlĕ drah. Ñu khŏm ƀu dưi 
tĕk-djơ̆ ôh hơget gơnam jing rơgoh ƀôdah nao pơ sang yang tơl khul hrơi pơrơgoh ñu 
rơgao hĭ. 5Tơdah ñu đih-apui kơ sa čô ană đah-kơmơi, ñu či jing hĭ ƀu rơgoh amăng 
dua hrơi kŏm hrup hăng hrơi ñu ƀuh-eng mơ̆n. Giŏng anŭn, ñu khŏm dŏ-tơguăn amăng 
nămpluh-năm hrơi kiăng kơ pơrơgoh hĭ mơ̆ng tơlơi ƀlĕ drah.  

 6“‘Tơdang khul hrơi pơrơgoh ñu kơ sa čô ană đah-rơkơi ƀôdah đah-kơmơi rơgao hĭ 
laih, ñu či ba nao kơ khua ngă yang ƀơi bah-amăng Sang Khăn Pơjơnum sa drơi ană 

                                                 
u11:44 Tơlơi-Bruă Lêwi 19:2; 1 Pêtrôs 1:16.  
v12:3 Tơlơi Čơdơ̆ng-Phŭn 17:12; Luk 2:21.  

triu tha sa thŭn kơ sa gơnam-pơyơr čuh, laih anŭn sa drơi ană čim kơtrâo ƀôdah sa drơi 
čim pơrơgŏm kơ sa gơnam-pơyơr yuakơ tơlơi soh-djơ̆. 7Khua ngă yang anŭn či pơyơr 
gơñu ƀơi anăp Yahweh kiăng kơ pơkra tơlơi pap-brơi kơ gơ̆, giŏng anŭn gơ̆ či jing hĭ 
rơgoh tui-hăng tơlơi phiăn mơ̆ng tơlơi ƀlĕ drah gơ̆ yơh.  

“‘Anŭn yơh jing khul tơlơi phiăn kơ đah-kơmơi hlơi pô đih-apui kơ sa čô ană đah-
rơkơi ƀôdah đah-kơmơi. 8Tơdah ñu ƀu dưi hơmâo sa drơi ană triu ôh, ñu khŏm ba rai 
dua drơi čim pơrơgŏm ƀôdah dua drơi ană čim kơtrâo, sa drơi kơ gơnam-pơyơr čuh 
laih anŭn sa drơi adih kơ gơnam-pơyơr yuakơ tơlơi soh-djơ̆. Amăng jơlan anai yơh 
khua ngă yang či pơkra tơlơi pap-brơi kơ gơ̆, laih anŭn gơ̆ či jing hĭ rơgoh yơh.w  

13  

Khul Tơlơi Phiăn Kơ Khul Tơlơi Ruă Gah Rơngiao Klĭ  

 1Yahweh pơhiăp hăng Môseh laih anŭn hăng A ̱rôn, 2“Tơdang hlơi pô hơmâo sa tơlơi 
pơbrah ƀôdah sa tơlơi pơđeh ƀôdah sa anih ƀlak ƀơi klĭ ñu jing ba rai tơlơi ruă phung, 
arăng khŏm ba ñu nao kơ khua ngă yang A ̱rôn ƀôdah nao kơ sa čô amăng ană đah-
rơkơi gơ̆ jing khua ngă yang. 3Khua ngă yang khŏm ep-kơsem tơlơi ruă ƀơi klĭ ñu 
anŭn, tơdah blâo ƀơi anih ruă anŭn jing hĭ kô ̱̆ laih anŭn anih ruă anŭn dơlăm hloh kơ 
klĭ jum-dar, anŭn jing sa gru-kơnăl kơ tơlơi ruă phung yơh, tui anŭn pô khua ngă yang 
anŭn či pơhaih ñu jing hĭ hơƀak-drak yơh. 4Tơdah anih ruă ƀơi klĭ ñu jing hĭ kô ̱̆ samơ̆ 
ƀu jing hĭ dơlăm hloh kơ klĭ jum-dar anŭn ôh laih anŭn blâo ƀơi anŭn kŏn jing hĭ kô ̱̆ 
lơi, khua ngă yang či pioh hĭ ñu dŏ hơjăn amăng tơjuh hrơi. 5ơi hrơi tal tơjuh khua 
ngă yang či ep-kơsem ñu, laih anŭn tơdah ñu ƀuh anih ruă anŭn ƀu pơplih hĭ ôh hăng 
ƀu pơlar prŏng ôh, ñu či kơ̆ng glaĭ pô anŭn dŏ hơjăn amăng tơjuh hrơi dơ̆ng. 6ơi hrơi 
tal tơjuh khua ngă yang či ep-kơsem ñu dơ̆ng, laih anŭn tơdah anih ruă anŭn hơmâo 
krô hĭ laih anŭn ƀu pơlar tơbiă ôh ƀơi klĭ pơkŏn, khua ngă yang či pơhaih gơ̆ jing 
rơgoh yơh; anŭn jing kơnơ̆ng tơlơi pơđeh đôč. Pô anŭn khŏm bŏh hĭ sum-ao ñu, laih 
anŭn ñu či jing hĭ rơgoh yơh. 7Samơ̆ tơdah tơdơi kơ ñu pơrơđah laih ñu pô kơ khua 
ngă yang kiăng kơ pơhaih rơgoh, tơlơi pơđeh ñu anŭn ăt dŏ lar ƀơi klĭ ñu, ñu khŏm 
pơrơđah kơ khua ngă yang dơ̆ng. 8Khua ngă yang či ep-kơsem ñu, laih anŭn tơdah 
tơlơi pơđeh anŭn pơlar tơbiă ƀơi klĭ ñu, khua ngă yang či pơhaih gơ̆ jing hĭ grĭ-grañ 
yơh; anŭn jing sa tơlơi djơ̆-phŭng yơh.  

 9“Tơdang hlơi pô hơmâo tơlơi ruă phung ƀơi klĭ ñu, arăng khŏm ba ñu nao pơ khua 
ngă yang. 10Khua ngă yang či ep-kơsem ñu, tơdah hơmâo anih brah kô ̱̆ amăng klĭ hăng 

ngă kơ blâo jing hĭ kô ̱̆ laih anŭn tơdah hơmâo gru čơđeh mriah ƀơi anih brah anŭn, 
11anŭn jing sa tơlơi phung dŏ sui laih amăng drơi-jan ñu, laih anŭn khua ngă yang 
khŏm pơhaih ñu jing grĭ-grañ yơh. Ñu ƀu či pioh gơ̆ pơ anih dŏ hơjăn ôh kiăng kơ ep-
kơsem ñu dơ̆ng, yuakơ gơ̆ jing hĭ grĭ-grañ laih.  

 12“Tơdah tơlơi ruă anŭn pơlar djŏp amăng klĭ ñu, anih pă tơlơi ruă go̱m hĭ abih klĭ 
pô ruă anŭn mơ̆ng akŏ truh pơ plă̱-tơkai, 13khua ngă yang či ep-kơsem ñu, laih anŭn 
tơdah tơlơi phung anai pơlar bă drơi-jan ñu, khua ngă yang či pơhaih pô anŭn jing 
rơgoh yơh, yuakơ ñu hơmâo jing hĭ kô ̱̆ abih laih, pô anŭn jing hĭ rơgoh yơh. 14Samơ̆ 
tơdah čơđeh mriah tơbiă rai ƀơi ñu, ñu či jing grĭ-grañ yơh. 15Tơdang khua ngă yang 
ƀuh čơđeh mriah anŭn, ñu či pơhaih gơ̆ jing hĭ grĭ-grañ yơh. Čơđeh mriah anŭn jing hĭ 
grĭ-grañ; pô anŭn hơmâo tơlơi ruă ƀơi klĭ yơh. 16Tơdah čơđeh mriah anŭn pơplih jing 
hĭ kô ̱̆, ñu khŏm nao pơ khua ngă yang yơh. 17Khua ngă yang či ep-kơsem gơ̆, tơdah 
khul anih anŭn hơmâo jing hĭ kô ̱̆ laih, khua ngă yang či pơhaih pô ruă anŭn jing hĭ 
suaih-rơgoh yơh; tui anŭn ñu či jing suaih-rơgoh yơh.  

 18“Tơdah hlơi pô hơmâo sa anih pơđŭng ƀơi klĭ ñu hăng hla̱o hĭ, 19laih anŭn ƀơi anih 
pơđŭng anŭn jing hĭ sa tơlơi brah kô ̱̆ ƀôdah tơlơi mriah-kô ̱̆ pơƀuh-rai, ñu khŏm 
pơrơđah ñu pô kơ khua ngă yang yơh. 20Khua ngă yang či ep-kơsem tơlơi anŭn, tơdah 
tơlơi ruă anŭn pơrơđah-rai dơlăm hloh kơ klĭ jum-dar laih anŭn blâo ñu ăt jing hĭ kô ̱̆ 
mơ̆n, khua ngă yang či pơhaih gơ̆ jing hĭ ƀu rơgoh yơh. Anŭn jing sa tơlơi ruă ƀơi klĭ 
pơlar tơbiă ƀơi anih pơđŭng anŭn yơh. 21Samơ̆ tơdah, tơdang khua ngă yang ep-kơsem 
ñu ƀu hơmâo blâo kô ̱̆ ôh kŏn hơmâo anih jing dơlăm hloh kơ klĭ jum-dar mơ̆n laih 
anŭn hơmâo krô hĭ laih, tui anŭn khua ngă yang či pioh ñu pơ sa anih hơjăn amăng 
tơjuh hrơi. 22Tơdah tơlơi ruă anai pơlar amăng klĭ, khua ngă yang či pơhaih ñu jing hĭ 
grĭ-grañ yơh; anŭn jing tơlơi ruă ƀơi klĭ yơh. 23Samơ̆ tơdah anih ruă anai ƀu pơplih kŏn 
pơlar lơi amăng klĭ, anŭn jing kơnơ̆ng sa gru ƀơi anih pơđŭng đôč, laih anŭn khua ngă 
yang či pơhaih ñu jing rơgoh yơh.  

 24“Tơdah hlơi pô hơmâo sa anih pơđŭng ƀơi klĭ ñu laih anŭn hơmâo sa anih mriah-
kô ̱̆ ƀôdah anih kô ̱̆ tơbiă rai ƀơi čơđeh mriah anih pơđŭng anŭn, 25khua ngă yang či ep-
kơsem anih ruă anŭn, tơdah blâo ƀơi anŭn jing hĭ kô ̱̆, laih anŭn anih ruă anŭn pơrơđah-
rai dơlăm hloh kơ klĭ jum-dar, anŭn jing tơlơi ruă ƀơi klĭ yơh hơmâo tơbiă rai amăng 
anih apui-ƀơ̆ng anŭn. Khua ngă yang či pơhaih ñu jing hĭ grĭ-grañ; anŭn jing sa tơlơi 
djơ̆ ƀơi klĭ yơh. 26Samơ̆ tơdah khua ngă yang ep-kơsem anih ruă anŭn hăng ƀu hơmâo 
blâo kô ̱̆ kŏn jing hĭ dơlăm lơi laih anŭn hơmâo krô hĭ laih, tui anŭn khua ngă yang či 
pioh ñu dŏ hơjăn amăng tơjuh hrơi. 27ơi hrơi tal tơjuh khua ngă yang či ep-kơsem ñu, 
tơdah anih ruă anŭn hlak pơlar amăng klĭ, khua ngă yang či pơhaih ñu jing hĭ grĭ-grañ 

yơh; anŭn jing sa tơlơi ruă ƀơi klĭ yơh. 28Tơdah anih ruă anŭn ƀu pơplih ôh kŏn pơlar 
lơi amăng klĭ, samơ̆ hơmâo krô hĭ laih, anŭn jing sa tơlơi brah mơ̆ng anih apui-ƀơ̆ng, 
laih anŭn khua ngă yang či pơhaih ñu jing rơgoh yơh; anŭn jing kơnơ̆ng sa gru mơ̆ng 
anih apui-ƀơ̆ng đôč.  

 29“Tơdah sa čô đah-rơkơi ƀôdah đah-kơmơi hơmâo anih ruă ƀơi akŏ ƀôdah ƀơi 
aka ̱ng, 30khua ngă yang či ep-kơsem anih ruă anŭn, tơdah ñu pơƀuh-rai dơlăm hloh kơ 
klĭ jum-dar laih anŭn blâo jing hĭ kơñĭ hăng rơpi ̱h, khua ngă yang či pơhaih pô anŭn 
jing hĭ grĭ-grañ yơh; anŭn jing sa tơlơi kơtăl, sa tơlơi ruă-rơnăh ƀơi akŏ ƀôdah ƀơi 
aka ̱ng. 31Samơ̆ tơdah, tơdang khua ngă yang ep-kơsem kơ tơlơi ruă anai, ñu ƀu djơ̆ jing 
hĭ dơlăm hloh kơ klĭ jum-dar ôh kŏn hơmâo blâo jŭ̱ ƀơi anŭn lơi, tui anŭn khua ngă 
yang či pioh pô ruă anai dŏ hơjăn amăng tơjuh hrơi. 32ơi hrơi tal tơjuh khua ngă yang 
či ep-kơsem anih ruă anŭn, tơdah tơlơi kơtăl anai ƀu pơlar kŏn hơmâo blâo kơñĭ 
amăng anŭn lơi laih anŭn ñu pơƀuh-rai ƀu dơlăm hloh kơ klĭ jum-dar anih anŭn ôh, 
33arăng či kuăh hĭ rơngiao kơ anih ruă anŭn, laih anŭn khua ngă yang či djă-pioh ñu 
hơjăn amăng tơjuh hrơi dơ̆ng. 34ơi hrơi tal tơjuh, khua ngă yang či ep-kơsem anih 
kơtăl anŭn, tơdah ñu ƀu pơlar tơbiă amăng klĭ kŏn pơƀuh-rai jing dơlăm hloh kơ klĭ 
pơkŏn lơi, khua ngă yang či pơhaih ñu jing rơgoh yơh. Pô ruă anŭn khŏm bŏh hĭ sum-
ao ñu, tui anŭn ñu či jing hĭ rơgoh yơh. 35Samơ̆ anih kơtăl pơlar tơbiă amăng klĭ tơdơi 
kơ khua ngă yang pơhaih ñu jing rơgoh, 36khua ngă yang či ep-kơsem ñu dơ̆ng, tơdah 
anih kơtăl anŭn hơmâo pơlar tơbiă amăng klĭ, khua ngă yang ƀu kiăng hơduah-sem 
blâo kơñĭ ôh; pô ruă anŭn jing hĭ grĭ-grañ laih. 37Tơdah amăng tơlơi pơmĭn khua ngă 
yang pơmĭn tơlơi ruă ƀu pơplih ôh, blâo anih ruă anŭn jing hĭ jŭ̱ laih anŭn čă rai, anih 
kơtăl hla ̱o hĭ. Ñu jing rơgoh laih anŭn khua ngă yang či pơhaih ñu jing rơgoh yơh.  

 38“Tơdah sa čô đah-rơkơi ƀôdah đah-kơmơi hơmâo khul anih kô ̱̆ ƀơi klĭ, 39khua ngă 
yang či ep-kơsem ñu, tơdah khul anih anai jing hĭ mơ-oai ia-tơpur, anŭn jing tơlơi 
pơđeh tơbiă rai ƀơi klĭ ñu đôč; pô anŭn jing hĭ rơgoh yơh.  

 40“Tơdah sa čô đah-rơkơi ƀŭk ñu luh hăng jing hĭ klo, ñu ăt jing rơgoh mơ̆n. 41Tơdah 
ñu luh hĭ ƀŭk ñu gah ngŏ kơ thơi ñu jing hĭ klo, ñu ăt jing rơgoh mơ̆n. 42Samơ̆ tơdah 
ñu hơmâo sa anih ruă mriah-kô ̱̆ ƀơi akŏ klo ñu ƀôdah ƀơi thơi ñu, anŭn jing sa tơlơi 
ruă-rơnăh pơtơbiă rai ƀơi akŏ ñu ƀôdah ƀơi thơi ñu yơh. 43Khua ngă yang či ep-kơsem 
ñu, tơdah anih ruă-brah ƀơi akŏ ƀôdah ƀơi thơi ñu jing hĭ mriah-kô ̱̆ hrup hăng tơlơi ruă 
ƀơi klĭ, 44pô anŭn jing hĭ grĭ-grañ yơh. Khua ngă yang či pơhaih ñu jing hĭ ƀu rơgoh 
yơh yuakơ anih ruă ƀơi akŏ ñu.  

 45“Pô hơmâo tơlơi ruă hrup hăng anŭn khŏm buh ao arăng hek laih, anăm set ƀŭk ôh, 
go ̱m bĕ ƀô̆ črăn gah yŭ ñu laih anŭn ur-kraih, ‘Grĭ-grañ! Grĭ-grañ!’ 46Dơ̆ pă ñu ăt dŏ 

hơmâo tơlơi ruă anai, ñu ăt jing grĭ-grañ yơh. Ñu khŏm hơdip hơjăn; ñu khŏm hơdip 
gah rơngiao kơ anih-jưh yơh.  

Khul Tơlơi Phiăn Kơ Tơlơi Čă Kơmao  

 47“Tơdah ƀơi ao pă hơmâo čă kơmao, jing ƀơi ao mơrai ƀôdah ƀơi ao bơnăl-ƀlĭ, 
48ƀơi bơnăl mơñam ƀôdah să hăng mơrai-ƀlĭ ƀôdah hăng mơrai, ƀơi khăn klĭ ƀôdah 
gơnam ngă hăng klĭ, 49laih anŭn tơdah tơlơi răm anŭn ƀơi sum-ao, klĭ, bơnăl mơñam, 
bơnăl să, ƀôdah ƀơi gơnam klĭ jing hĭ mơtah ƀôdah mriah, anŭn jing sa kơmao pơlar 
laih anŭn arăng khŏm pơrơđah kơ khua ngă yang yơh. 50Khua ngă yang či ep-kơsem 
kơmao-mơoai anŭn laih anŭn pioh dŏ hơjăn gơnam răm anŭn amăng tơjuh hrơi. 51ơi 
hrơi tal tơjuh, ñu či ep-kơsem gơnam anŭn, laih anŭn tơdah kơmao-mơoai anai pơlar 
amăng sum-ao, jing ƀơi bơnăl mơñam, să, klĭ, ƀôdah ƀơi hơget gơnam yua ñu, anŭn 
jing sa kơmao-mơoai răm-rai, gơnam yua anŭn jing hĭ grĭ-grañ yơh. 52Ñu khŏm čuh hĭ 
sum-ao anŭn, jing khul bơnăl mơñam, să hăng mơrai ƀôdah hăng mơrai-ƀlĭ anŭn, ƀôdah 
gơnam klĭ hơmâo răm laih amăng anŭn, yuakơ kơmao-mơoai jing gơnam răm-rai; 
gơnam anŭn arăng khŏm čuh hĭ yơh.  

 53“Samơ̆ tơdah, tơdang khua ngă yang ep-kơsem gơnam anai, kơmao-mơoai anai ƀu 
hơmâo pơlar amăng sum-ao, ƀôdah ƀơi bơnăl mơñam ƀôdah ƀơi khăn să, ƀôdah gơnam 
klĭ ôh, 54ñu či pơtă brơi bŏh hĭ gơnam hơmâo tơlơi răm anŭn. Giŏng anŭn, ñu či pioh 
hơjăn gơnam anŭn amăng tơjuh hrơi. 55Tơdơi kơ gơnam răm anŭn hơmâo boh laih, 
khua ngă yang či ep-kơsem ñu, laih anŭn tơdah kơmao-mơoai anŭn ƀu pơplih hĭ ia ñu 
ôh, wơ̆t-tơdah ñu ƀu pơlar ôh, ñu ăt jing grĭ-grañ mơ̆n. Čuh hĭ bĕ gơnam răm anai hăng 
apui, jing anih răm anai ƀơi gah anăp ƀôdah gah rŏng. 56Tơdah tơdang khua ngă yang 
ep-kơsem gơnam anŭn, kơmao-mơoai anai hơmâo lă̱ hĭ tơdơi kơ arăng boh laih gơnam 
anai, khua ngă yang či hek hĭ yơh anih răm anŭn mơ̆ng sum-ao anŭn, mơ̆ng gơnam klĭ, 
bơnăl mơñam ƀôdah mơ̆ng khăn să. 57Samơ̆ tơdah ñu pơƀuh-rai dơ̆ng amăng sum-ao, 
amăng bơnăl mơñam, khăn să, ƀôdah amăng gơnam klĭ, ñu hlak pơlar, laih anŭn 
gơnam pă hơmâo kơmao-mơoai anŭn, arăng khŏm čuh hĭ hăng apui yơh. 58Sum-ao, 
ƀôdah bơnăl mơñam ƀôdah khăn să, ƀôdah gơnam klĭ hơmâo boh-rao laih, laih anŭn 
anih kơmao-mơoai anŭn dưi tơklŏh hĭ mơ̆n, khŏm bŏh hĭ ñu dơ̆ng, tui anŭn ñu či jing 
rơgoh yơh.”  

 59Anŭn yơh jing khul tơlơi phiăn kơ tơlơi răm yua mơ̆ng kơmao-mơoai amăng sum-
ao hăng mơrai ƀôdah mơrai-ƀlĭ, gơnam mơñam ƀôdah bơnăl să, ƀôdah gơnam klĭ hơget 
anŭn, kiăng kơ tơlơi pơhaih gơñu jing rơgoh ƀôdah grĭ-grañ yơh.  

Tơlơi Pơrơgoh Tơdơi Kơ Hơmâo Ruă ơi Klĭ  

 1Yahweh laĭ hăng Môseh, 2“Anai jing khul tơlơi phiăn kơ pô ruă djơ̆ phŭng ƀơi 
mông pơkra tơlơi phiăn pơrơgoh hĭ ñu, tơdang arăng ba ñu nao pơ khua ngă yang:x 
3Khua ngă yang či tơbiă nao gah rơngiao kơ anih-jưh hăng ep-kơsem ñu. Tơdah pô ruă 
anŭn hơmâo hla ̱o hĭ laih mơ̆ng tơlơi ruă phŭng ñu, 4khua ngă yang či rơkâo brơi 
hơmâo dua drơi čim rơgoh hơdip wơ̆t-hăng ƀiă kơyâo sar, hrĕ-mơrai mriah-huč laih 
anŭn than-hla kơyâo hơmrui ba rai kơ pô ruă anŭn kiăng kơ pơrơgoh hĭ. 5Giŏng anŭn, 
khua ngă yang či brơi arăng pơdjai hĭ sa drơi čim gah ngŏ kơ ia-ƀlăng amăng sa boh 
gŏ-lŏn. 6Giŏng anŭn, ñu mă čim dŏ hơdip anŭn hăng añrŭ hrŏm hăng kơyâo sar, hrĕ-
mơrai mriah-huč laih anŭn hla kơyâo hơmrui amăng drah čim hơmâo pơdjai laih gah 
ngŏ kơ ia-ƀlăng. 7Tơjuh wơ̆t ñu či añăh drah ƀơi pô ruă anŭn kiăng kơ rơgoh mơ̆ng 
tơlơi ruă ƀơi klĭ, laih anŭn ñu pơhaih gơ̆ jing rơgoh. Giŏng anŭn, ñu či pŏk tơbiă hĭ 
čim hơdip anŭn amăng tơdron-tač.  

 8“Pô ruă kiăng kơ rơgoh khŏm bŏh hĭ khul sum-ao ñu, kuăh hĭ abih blâo-ƀŭk ñu 
hăng mơnơi amăng ia; giŏng anŭn ñu či jing rơgoh tui-hăng tơlơi phiăn yơh. Tơdơi kơ 
anai ñu či dưi mŭt amăng anih-jưh, samơ̆ ñu khŏm dŏ gah rơngiao kơ sang khăn ñu 
amăng tơjuh hrơi. 9ơi hrơi tal tơjuh ñu khŏm kuăh hĭ abih-bang blâo-ƀŭk; ñu khŏm 
kuăh hĭ akŏ ñu, blâo-ka ̱ng ñu, blâo-mơta ñu laih anŭn abih blâo ñu. Ñu khŏm bŏh hĭ 
khul sum-ao ñu laih anŭn mơnơi ñu pô amăng ia, tui anŭn ñu či jing hĭ rơgoh yơh.  

 10“ơi hrơi tal sapăn, ñu khŏm ba rai dua ană drơi triu-tơno hăng sa drơi ană triu-
ania hơmâo sa thŭn, rĭm drơi ƀu hơmâo rơnam-rơka ôh, hrŏm-hăng klâo-črăn-amăng-
pluh amăng sa ephah tơpŭng-ƀlĭ lŭk hăng ia-rơmuă kơ sa gơnam-pơyơr pơdai, laih 
anŭn sa log ia-rơmuă. 11Khua ngă yang jing pô pơhaih ñu jing rơgoh či pơyơr pô kiăng 
kơ rơgoh wơ̆t-hăng khul gơnam-pơyơr ñu ƀơi anăp Yahweh ƀơi bah-amăng mŭt nao 
pơ Sang Khăn Pơjơnum.  

 12“Giŏng anŭn, khua ngă yang či mă sa drơi amăng triu-tơno ană anŭn hăng pơyơr 
đĭ, jing sa gơnam-pơyơr yuakơ tơlơi soh, hrŏm-hăng sa log ia-rơmuă; ñu či pŭ-đĭ 
gơnam anŭn ƀơi anăp Yahweh, jing sa gơnam-pơyơr pŭ-đĭ yơh. 13Ñu či pơdjai hĭ triu 
anŭn amăng anih rơgoh-hiam jing anih arăng juăt pơdjai hĭ gơnam-pơyơr yuakơ tơlơi 
soh-djơ̆ hăng gơnam-pơyơr čuh. Hrup hăng gơnam-pơyơr yuakơ tơlơi soh-djơ̆ mơ̆n, 
gơnam-pơyơr yuakơ tơlơi soh ăt lŏm kơ khua ngă yang; anŭn jing rơgoh-hiam biă-mă 
yơh. 14Khua ngă yang či mă ƀiă drah mơ̆ng gơnam-pơyơr yuakơ tơlơi soh hăng pik ƀơi 
čơmang tơngia gah hơnuă pô kiăng kơ rơgoh, ƀơi čơđe̱ng-ania tơngan gah hơnuă ñu 

laih anŭn ƀơi čơđe̱ng-ania tơkai gah hơnuă ñu. 15Giŏng anŭn, khua ngă yang či mă sa 
log ia-rơmuă, tuh mŭt ƀiă ƀơi plă̱-tơngan gah ieo ñu pô, 16añrŭ čơđe̱ng-tơngan gah 
hơnuă ñu amăng ia-rơmuă ƀơi plă̱-tơngan ñu, laih anŭn añăh ƀiă ia-rơmuă anŭn hăng 
čơđe̱ng ñu tơjuh wơ̆t ƀơi anăp Yahweh. 17Khua ngă yang ăt pik ia-rơmuă dŏ glaĭ amăng 
plă-tơngan ñu ƀơi čơmang-tơngia gah hơnuă pô kiăng rơgoh anŭn mơ̆n, ƀơi čơđe̱ng-
ania tơngan gah hơnuă gơ̆ laih anŭn ƀơi čơđe̱ng-ania tơkai gah hơnuă gơ̆, ƀơi gah ngŏ 
drah ñu pik laih, drah anŭn jing mơ̆ng gơnam-pơyơr yuakơ tơlơi soh yơh. 18Khul ia-
rơmuă dŏ glaĭ amăng plă̱-tơngan khua ngă yang či pik ƀơi akŏ pô kiăng kơ rơgoh anŭn 
laih anŭn pơkra tơlơi pap-brơi kơ gơ̆ ƀơi anăp Yahweh.  

 19“Giŏng anŭn, khua ngă yang či ngă yang gơnam-pơyơr yuakơ tơlơi soh-djơ̆ anŭn 
hăng pơkra tơlơi pap-brơi kơ pô kiăng kơ rơgoh mơ̆ng tơlơi grĭ-grañ gơ̆. Tơdơi kơ 
anŭn, khua ngă yang či pơdjai hĭ hlô-mơnơ̆ng kơ gơnam-pơyơr čuh, 20hăng pơyơr 
gơnam anŭn ƀơi kơnưl, hrŏm-hăng gơnam-pơyơr pơdai mơ̆n, tui anŭn yơh ñu pơkra 
tơlơi pap-brơi kơ gơ̆ či jing rơgoh yơh.  

 21“Tơdah pô anŭn rin hăng ƀu dưi hơmâo djŏp gơnam kơ tơlơi pơyơr anai ôh, ñu 
khŏm mă sa drơi triu-tơno ană jing sa gơnam-pơyơr yuakơ tơlơi soh hăng pŭ-đĭ kiăng 
kơ pơkra tơlơi pap-brơi kơ ñu, hrŏm-hăng sa-črăn amăng-pluh amăng sa ephah tơpŭng-
ƀlĭ lŭk hăng ia-rơmuă kơ sa gơnam-pơyơr pơdai, wơ̆t-hăng sa log ia-rơmuă, 22laih anŭn 
dua drơi čim pơrơgŏm ƀôdah dua drơi ană čim kơtrâo, jing gơnam ñu dưi hơmâo, sa 
drơi kơ gơnam-pơyơr yuakơ tơlơi soh-djơ̆ laih anŭn sa drơi kơ gơnam-pơyơr čuh.  

 23“ơi hrơi tal sapăn, ñu khŏm ba rai khul gơnam anai kơ tơlơi pơrơgoh ñu pơ khua 
ngă yang ƀơi bah-amăng Sang Khăn Pơjơnum, ƀơi anăp Yahweh. 24Khua ngă yang 
anŭn či mă triu kơ gơnam-pơyơr yuakơ tơlơi soh anŭn, hrŏm-hăng sa log ia-rơmuă 
laih anŭn pŭ-đĭ gơñu ƀơi anăp Yahweh jing sa gơnam-pơyơr pŭ-đĭ. 25Ñu či pơdjai hĭ 
triu anŭn kơ gơnam-pơyơr yuakơ tơlơi soh laih anŭn mă ƀiă drah ñu hăng pik ƀơi 
čơmang-tơngia gah hơnuă pô kiăng kơ rơgoh, ƀơi čơđe̱ng-tơngan gah hơnuă ñu laih 
anŭn ƀơi čơđe̱ng-ania tơkai gah hơnuă ñu. 26Khua ngă yang či tuh mă ƀiă ia-rơmuă 
amăng plă̱-tơngan gah ieo ñu pô, 27laih anŭn hăng jŭng čơđe̱ng tơngan gah hơnuă ñu, 
ñu añăh ia-rơmuă mơ̆ng plă̱-tơngan ñu tơjuh wơ̆t ƀơi anăp Yahweh. 28iă ia-rơmuă ƀơi 
plă̱-tơngan ñu, ñu či pik ƀơi khul anih jing anih ñu pik laih drah gơnam-pơyơr yuakơ 
tơlơi soh, jing ƀơi čơmang-tơngia gah hơnuă pô kiăng kơ rơgoh, ƀơi čơđe̱ng-ania 
tơngan gah hơnuă laih anŭn ƀơi čơđe̱ng-ania tơkai gah hơnuă gơ̆. 29Ia-rơmuă dŏ glaĭ 
amăng plă̱-tơngan ñu, ñu či pik ƀơi akŏ pô kiăng kơ rơgoh anŭn yơh, kiăng kơ pơkra 
tơlơi pap-brơi kơ gơ̆ ƀơi anăp Yahweh. 30Giŏng anŭn, ñu či ngă yang khul čim 
pơrơgŏm ƀôdah khul ană čim kơtrâo anŭn, jing gơnam pô anŭn dưi hơmâo, 31sa kơ 

 28



gơnam-pơyơr yuakơ tơlơi soh-djơ̆, laih anŭn sa kơ gơnam-pơyơr čuh, hrŏm-hăng 
gơnam-pơyơr pơdai mơ̆n. Amăng jơlan anai yơh khua ngă yang či pơkra tơlơi pap-
brơi ƀơi anăp Yahweh pơala kơ pô kiăng kơ rơgoh anŭn.”  

32Anai yơh jing khul tơlơi phiăn kơ hlơi pô hơmâo sa tơlơi ruă ƀơi klĭ samơ̆ ñu ƀu 
dưi hơmâo djŏp ôh gơnam-pơyơr tơlơi phiăn kơ tơlơi pơrơgoh hĭ ñu.  

Kơmao-Mơoai Amăng Khul Sang  

 33Yahweh pơhiăp hăng Môseh laih anŭn hăng A ̱rôn, 34“Tơdang ƀing gih mŭt nao 
amăng anih-lŏn Kanaan, jing anih Kâo či brơi kơ ƀing gih kar hăng mŭk-dramy laih 
anŭn Kâo pioh sa tơlơi kơmao-mơoai pơlar amăng sa boh sang amăng anih-lŏn anŭn, 
35pô sang khŏm nao ruai hăng khua ngă yang, ‘Kâo hơmâo ƀuh hơget-tơlơi hrup hăng 
kơmao-mơoai amăng sang kâo.’ 36Hlâo kơ khua ngă yang mŭt ep-kơsem kơmao-mơoai 
anŭn, ñu či brơi arăng mă tơbiă hĭ abih gơnam mơ̆ng sang anŭn kiăng kơ hoaĭ yap jing 
hĭ grĭ-grañ ôh; tui anŭn sang anŭn jing hĭ hông-hang yơh. Giŏng anŭn, khua ngă yang či 
mŭt nao amăng sang anŭn hăng ep-kơsem yơh. 37Ñu či ep-kơsem kơmao-mơoai anŭn 
ƀơi khul pơnăng, tơdah anih anai hơmâo ia mơtah ƀôdah mriah, jing anih ñu ƀuh kar 
hăng dơlăm hloh kơ anih pơnăng pơkŏn, 38khua ngă yang či tơbiă ƀơi bah-amăng sang 
anŭn hăng krư̆ hĭ amăng tơjuh hrơi. 39ơi hrơi tal tơjuh khua ngă yang či wơ̆t glaĭ ep-
kơsem sang anŭn dơ̆ng. Tơdah kơmao-mơoai anŭn hơmâo pơlar hyu ƀơi khul pơnăng, 
40ñu či brơi arăng mă-pơđuaĭ hĭ khul boh-pơtâo hơmâo gru kơmao anŭn hăng ba glŏm 
đuaĭ amăng anih grĭ-grañ gah rơngiao kơ plei. 41Ñu khŏm brơi arăng kuăh hĭ abih-bang 
pơnăng gah lăm laih anŭn glŏm hĭ djăh kuăh anŭn pơ sa boh anih grĭ-grañ gah rơngiao 
kơ plei. 42Giŏng anŭn, ƀing gơñu mă khul boh-pơtâo pơkŏn pioh pơala glaĭ boh-pơtâo 
hlâo, laih anŭn mă čur-čuah pik glaĭ sang anŭn.  

 43“Tơdah kơmao-mơoai anŭn hơmâo glaĭ dơ̆ng amăng sang tơdơi kơ khul boh-pơtâo 
hơmâo glŏm hĭ laih, laih anŭn sang anŭn hơmâo kuăh hĭ hăng pik-mia glaĭ laih, 44khua 
ngă yang či nao hăng ep-kơsem ñu dơ̆ng, tơdah kơmao anŭn hơmâo pơlar amăng sang, 
anŭn jing sa kơmao-mơoai răm-rai yơh, tui anŭn sang anŭn jing hĭ grĭ-grañ yơh. 
45Arăng khŏm pơrai hĭ khul boh-pơtâo sang, kơyâo ñu laih anŭn abih-bang čur-čuah, 
laih anŭn ba tơbiă gah rơngiao kơ plei pơ sa anih grĭ-grañ yơh.  

 46“Hlơi pô mŭt nao amăng sang tơdang arăng krư̆-kơđŏm hĭ či jing hĭ grĭ-grañ truh 
kơ hrơi klăm yơh. 47Hlơi pô pĭt ƀôdah ƀơ̆ng amăng sang anŭn khŏm bŏh hĭ bĕ khul 
sum-ao ñu.  

 48“Samơ̆ khua ngă yang rai ep-kơsem sang anŭn, laih anŭn kơmao-mơoai anŭn ƀu 

pơlar ôh tơdơi kơ sang anŭn hơmâo pik-mia laih, ñu či pơhaih sang anŭn rơgoh yơh, 
yuakơ kơmao-mơoai anŭn rơngiă laih. 49Kiăng kơ pơrơgoh hĭ sang anŭn, ñu či mă dua 
drơi čim hăng ƀiă kơyâo sar, hrĕ-mơrai mriah-huč laih anŭn hla hơmrui. 50Ñu či pơdjai 
hĭ sa drơi čim gah ngŏ kơ ia-ƀlăng amăng sa boh gŏ-lŏn. 51Giŏng anŭn, ñu či mă kơyâo 
sar, hla hơmrui, hrĕ mơrai mriah-huč laih anŭn čim dŏ hơdip, añrŭ gơñu amăng drah 
čim djai amăng ia-ƀlăng anŭn, laih anŭn añăh ƀơi sang anŭn tơjuh wơ̆t. 52Tui anŭn yơh, 
ñu či pơrơgoh hĭ sang anŭn hăng drah čim, ia-ƀlăng, čim dŏ hơdip, kơyâo sar, hla 
hơmrui laih anŭn hăng hrĕ mriah-huč yơh. 53Giŏng anŭn, ñu či pŏk hĭ čim hơdip anŭn 
amăng tơdron-tač gah rơngiao kơ plei. Amăng jơlan anai yơh ñu či pơrơgoh hĭ sang 
anŭn, tui anŭn sang anŭn jing hĭ rơgoh yơh.”  

 54Anai yơh jing khul tơlơi phiăn kơ tơlơi ruă ƀơi klĭ, tơlơi kơtăl, 55kơ kơmao-mơoai 
amăng sum-ao ƀôdah amăng sa boh sang, 56laih anŭn kơ sa anih brah, pơđeh ƀôdah anih 
rơđah, 57kiăng kơ pơrơđah tơdah gơnam pă jing rơgoh ƀôdah ƀu rơgoh ôh. Anai yơh 
jing khul tơlơi phiăn kơ tơlơi ruă ƀơi klĭ laih anŭn djơ̆ kơmao-mơoai.  

15  

Tơlơi Drơi-Jan u Rơgoh  

 1Yahweh pơhiăp hăng Môseh laih anŭn hăng A ̱rôn, 2“Pơhiăp bĕ hăng ƀing Israel tui 
anai, ‘Tơdah sa čô đah-rơkơi hơmâo tơlơi ƀlĕ mơ̆ng drơi-jan, tơlơi ƀlĕ anŭn jing ƀu 
rơgoh ôh. 3Tơlơi ƀlĕ anŭn ăt dŏ ƀlĕ ƀôdah khŏt hĭ, ăt či ngă brơi kơ pô anŭn jing hĭ grĭ-
grañ yơh. Anai yơh jing tơlơi ƀlĕ ñu či ba rai tơlơi grĭ-grañ:  

 4“Anih-pĭt pă pô hơmâo tơlơi ƀlĕ anŭn đih, anih anŭn či jing hĭ grĭ-grañ yơh, laih 
anŭn anih pă ñu dŏ be̱r ăt či jing hĭ grĭ-grañ mơ̆n. 5Hlơi pô tĕk-djơ̆ anih-pĭt pô anŭn, ñu 
anŭn khŏm bŏh hĭ sum-ao ñu, mơnơi hăng ia laih anŭn pô anŭn či jing hĭ grĭ-grañ truh 
kơ hrơi klăm yơh. 6Hlơi pô dŏ be̱r ƀơi anih pô ƀlĕ anŭn dŏ, ñu anŭn khŏm bŏh hĭ sum-
ao ñu, mơnơi hăng ia laih anŭn či jing hĭ grĭ-grañ truh kơ hrơi klăm yơh.  

 7“Hlơi pô tĕk-djơ̆ pô hơmâo tơlơi ƀlĕ anŭn, ñu anŭn khŏm bŏh hĭ sum-ao ñu hăng 
mơnơi hĭ bĕ hăng ia, laih anŭn ñu či jing hĭ grĭ-grañ truh kơ hrơi klăm yơh.  

 8“Tơdah pô đah-rơkơi hơmâo tơlơi ƀlĕ anŭn kơčŭh ia-bah ƀơi mơnuih rơgoh, pô djơ̆ 
ia-bah anŭn khŏm bŏh hĭ sum-ao ñu hăng mơnơi hăng ia, laih anŭn ñu anŭn či jing hĭ 
grĭ-grañ truh kơ hrơi klăm yơh.  

 9“ơi a ̱n pă pô ƀlĕ anai dŏ be̱r či jing hĭ grĭ-grañ yơh, 10laih anŭn hlơi pô tĕk-djơ̆ 
khul gơnam pô ƀlĕ anŭn hơmâo dŏ be̱r, pô anŭn ăt či jing hĭ grĭ-grañ truh kơ hrơi klăm 
yơh; hlơi pô mă đĭ khul gơnam anŭn, ñu anŭn khŏm bŏh hĭ sum-ao ñu hăng mơnơi 

hăng ia, tui anŭn ñu ăt dŏ grĭ-grañ truh kơ hrơi klăm yơh.  
 11“Tơdah pô ƀlĕ anai ƀu rao hĭ ôh tơngan ñu samơ̆ tĕk-djơ̆ hlơi pô, pô anŭn khŏm 

bŏh hĭ sum-ao ñu mơnơi hăng ia, laih anŭn pô anŭn jing hĭ grĭ-grañ truh kơ hrơi klăm 
yơh.  

 12“Tơdah pô ƀlĕ anŭn tĕk-djơ̆ gŏ-lŏn, arăng khŏm taih pơčah hĭ gŏ-lŏn anai yơh; laih 
anŭn tơdah gơnam ñu tĕk-djơ̆ anŭn jing kơyâo, ñu khŏm rao hĭ bĕ kơyâo anai hăng ia.  

 13“Tơdang sa čô đah-rơkơi suaih laih mơ̆ng tơlơi ñu ƀlĕ, ñu khŏm dŏ tơguăn amăng 
tơjuh hrơi kơ tơlơi phiăn rơgoh ñu; ñu khŏm bŏh hĭ khul sum-ao ñu hăng mơnơi ñu pô 
hăng ia-ƀlăng, tui anŭn ñu jing hĭ rơgoh yơh. 14ơi hrơi tal sapăn, ñu khŏm mă dua 
drơi čim pơrơgŏm ƀôdah dua drơi ană čim kơtrâo laih anŭn nao ƀơi anăp Yahweh ƀơi 
bah-amăng Sang Khăn Pơjơnum hăng brơi gơnam anŭn kơ khua ngă yang. 15Khua ngă 
yang či ngă yang gơñu, sa drơi kơ gơnam-pơyơr yuakơ tơlơi soh-djơ̆, sa drơi kơ 
gơnam-pơyơr čuh. Amăng jơlan anai yơh ñu či pơrơgoh hĭ pô anŭn ƀơi anăp Yahweh 
yuakơ tơlơi ƀlĕ gơ̆.  

 16“Tơdah sa čô đah-rơkơi hơmâo tơbiă ia-pơjĕh, ñu khŏm mơnơi-hgơi abih-bang 
drơi-jan ñu hăng ia, laih anŭn ñu či jing hĭ grĭ-grañ truh kơ hrơi klăm yơh. 17Tơdah 
sum-ao ƀôdah gơnam klĭ pă hơmâo ia-pơjĕh anŭn ƀơi anŭn, khŏm boh-rao hĭ hăng ia, 
laih anŭn gơnam anŭn či jing hĭ grĭ-grañ truh kơ hrơi klăm yơh. 18Tơdah sa čô đah-
rơkơi đih-hrŏm hăng sa čô đah-kơmơi hăng hơmâo ia-pơjĕh, abih-dua ƀing gơñu khŏm 
mơnơi hăng ia, laih anŭn ƀing gơñu či jing hĭ grĭ-grañ truh kơ hrơi klăm yơh.  

 19“Tơdang sa čô đah-kơmơi hơmâo tơlơi ƀuh-eng, tơlơi ƀu rơgoh anai či hơmâo 
amăng tơjuh hrơi; hlơi pô tĕk-djơ̆ ñu, pô anŭn či jing hĭ grĭ-grañ truh kơ hrơi klăm 
yơh.  

 20“Pơpă anih ñu đih tơdang ñu ƀuh-eng, anih anŭn či jing hĭ grĭ-grañ yơh, laih anŭn 
ƀơi anih pă ñu dŏ be̱r, anih anŭn ăt či jing hĭ grĭ-grañ mơ̆n. 21Hlơi pô tĕk-djơ̆ anih-pĭt 
ñu, pô anŭn khŏm bŏh hĭ sum-ao ñu laih anŭn mơnơi hăng ia; pô anŭn či jing hĭ grĭ-
grañ truh kơ hrơi klăm yơh. 22Hlơi pô tĕk-djơ̆ anih pă pô đah-kơmơi ruă anai dŏ, ñu 
anŭn khŏm bŏh hĭ sum-ao ñu pô laih anŭn mơnơi hĭ hăng ia, ñu anŭn ăt či jing hĭ grĭ-
grañ truh kơ hrơi klăm yơh. 23ơi anih-pĭt ƀôdah ƀơi anih pă đah-kơmơi anai dŏ, tơdah 
sa čô tĕk-djơ̆, pô anŭn či jing hĭ grĭ-grañ truh kơ hrơi klăm yơh.  

 24“Tơdah sa čô đah-rơkơi đih-hrŏm hăng đah-kơmơi hlak ƀuh-eng, pô đah-rơkơi 
anŭn či jing hĭ grĭ-grañ amăng tơjuh hrơi yơh; anih-pĭt pă pô đah-rơkơi anai đih, anih-
pĭt anŭn ăt jing hĭ grĭ-grañ mơ̆n.  

 25“Tơdah sa čô đah-kơmơi hơmâo sa tơlơi ƀlĕ drah amăng lu hrơi rơngiao kơ tơlơi 
ƀuh-eng ñu ƀôdah hơmâo tơlơi ƀlĕ sui hrơi hloh kơ tơlơi ƀuh-eng ñu, ñu či jing hĭ grĭ-

grañ yơh tơdang ñu hơmâo tơlơi ƀlĕ anai, hrup hăng amăng khul hrơi ƀuh-eng ñu mơ̆n. 
26Anih-pĭt pă ñu đih tơdang tơlơi ƀlĕ ñu ăt dŏ ƀlĕ, sưng anŭn či jing hĭ grĭ-grañ yơh, 
hrup hăng sưng ñu tơdang tơlơi ƀuh-eng ñu rĭm blan; laih anŭn ƀơi anih pă ñu dŏ be̱r, 
anih anŭn či jing hĭ grĭ-grañ yơh, hrup hăng tơlơi ƀuh-eng ñu mơ̆n. 27Hlơi pô tĕk-djơ̆ 
khul gơnam anŭn, ñu anŭn či jing hĭ grĭ-grañ yơh; ñu khŏm boh khul sum-ao ñu hăng 
mơnơi hĭ hăng ia, laih anŭn ñu či jing hĭ grĭ-grañ truh kơ hrơi klăm yơh.  

 28“Tơdang đah-kơmơi anŭn rơgoh laih mơ̆ng tơlơi ƀlĕ ñu, ñu khŏm dŏ-tơguăn 
amăng tơjuh hrơi, tơdơi kơ anŭn ñu či dŏ amăng tơlơi phiăn rơgoh. 29ơi hrơi tal 
sapăn ñu khŏm mă dua drơi čim pơrơgŏm ƀôdah dua drơi ană čim kơtrâo hăng ba rai 
ƀing gơñu pơ khua ngă yang ƀơi bah-amăng Sang Khăn Pơjơnum. 30Khua ngă yang či 
ngă yang sa drơi čim kơ gơnam-pơyơr yuakơ tơlơi soh-djơ̆ laih anŭn sa drơi kơ sa 
gơnam-pơyơr čuh. Amăng jơlan anai yơh ñu či pơrơgoh hĭ pô đah-kơmơi anŭn ƀơi 
anăp Yahweh kơ tơlơi ƀlĕ grĭ-grañ gơ̆ anŭn.  

 31“ing gih khŏm pơgăn hĭ ƀing Israel mơ̆ng khul tơlơi ngă brơi kơ ƀing gơñu jing 
hĭ grĭ-grañ, tui anŭn ƀing gơñu ƀu či djai hĭ ôh amăng tơlơi grĭ-grañ gơñu yuakơ pơgrĭ 
hĭ anih Kâo dŏ, jing anih tŏng-krah ƀing gơñu yơh.”  

 32Anai jing khul tơlơi phiăn kơ sa čô đah-rơkơi hơmâo tơlơi ƀlĕ, kơ hlơi pô ngă 
pơgrĭ hĭ hăng ia-pơjĕh, 33kơ sa čô đah-kơmơi amăng tơlơi ƀuh-eng gơ̆ rĭm blan, kơ sa 
čô đah-rơkơi ƀôdah sa čô đah-kơmơi hơmâo tơlơi ƀlĕ, laih anŭn kơ sa čô đah-rơkơi 
đih-hrŏm hăng sa čô đah-kơmơi jing pô dŏ amăng tơlơi phiăn ƀu rơgoh.  

16  

Hrơi Pơkra Tơlơi Pap-Brơi  

 1Yahweh pơhiăp hăng Môseh tơdơi kơ dua čô ană đah-rơkơi A ̱rôn hơmâo djai laih 
tơdang ƀing gơñu rai jĕ Yahweh. 2Yahweh pơhiăp hăng Môseh, “Laĭ-pơthâo bĕ kơ 
ayŏng ih A̱rôn anăm mŭt nao ôh amăng Anih Rơgoh-Hiam Hloh ƀơi mông ñu ruăh, 
jing anih gah rŏng kơ khăn-păng ƀơi gah anăp kơnŏp tơlơi pap-brơi ƀơi hip anŭn; 
tơdah ñu mŭt, ñu či djai yơh yuakơ Kâo pơƀuh-rai amăng kơthul gah ngŏ kơ kơnŏp 
tơlơi pap-brơi anŭn. z  

 3“Anai jing hiư̆m tơlơi A ̱rôn či mŭt nao pơ anih sang yang: hăng sa drơi rơmô-tơno 
hadơi kơ sa gơnam-pơyơr yuakơ tơlơi soh-djơ̆ laih anŭn sa drơi triu-tơno kơ sa 
gơnam-pơyơr čuh.a 4Ñu khŏm buh ao-rơpi ̱h rơgoh-hiam hăng blâo-ƀlĭ, hăng ao-rơpi ̱h 

blâo-ƀlĭ jĕ drơi-jan ñu; ñu či akă drăng-kơiăng hăng blâo-ƀlĭ jum-dar ñu hăng troă muk 
blâo-ƀlĭ. Anai jing khul ao-rơgoh-hiam; tui anŭn ñu khŏm mơnơi ñu pô hăng ia hlâo kơ 
ñu čut-hơô. 5Ñu či mă mơ̆ng ƀing ană-plei Israel dua drơi bơbe-tơno kơ gơnam-pơyơr 
yuakơ tơlơi soh-djơ̆ laih anŭn sa drơi triu-tơno kơ gơnam-pơyơr čuh.  

 6“A ̱rôn či pơyơr rơmô-tơno anai kơ gơnam-pơyơr yuakơ tơlơi soh-djơ̆ ñu pô kiăng 
kơ pơkra tơlơi pap-brơi kơ ñu pô laih anŭn kơ sang-anŏ ñu. 7Giŏng anŭn, ñu či mă dua 
drơi bơbe hăng pơyơr gơñu ƀơi anăp Yahweh ƀơi bah-amăng mŭt nao pơ Sang Khăn 
Pơjơnum. 8Ñu či ngă khul čram kơ dua drơi bơbe anŭn; sa drơi kơ Yahweh laih anŭn 
sa drơi kơ bruă Azazel. b 9A ̱rôn či ba rai bơbe pă čram lê ̆ djơ̆ kơ Yahweh hăng ngă 
yang bơbe anŭn kơ gơnam-pơyơr yuakơ tơlơi soh-djơ̆. 10Samơ̆ bơbe ruăh djơ̆ mơ̆ng 
čram kơ bruă Azazel, ñu či pơyơr hơdip ƀơi anăp Yahweh kiăng kơ yua amăng tơlơi 
pơkra tơlơi pap-brơi hăng tơlơi puh-pơđuaĭ hĭ bơbe anŭn amăng tơdron-ha ̱r, jing kơ 
bruă Azazel, kiăng kơ mă-pơđuaĭ hĭ khul tơlơi soh ană-plei yơh.  

 11“A ̱rôn či ba rai rơmô-tơno kơ gơnam-pơyơr yuakơ tơlơi soh-djơ̆ ñu pô kiăng kơ 
pơkra tơlơi pap-brơi kơ ñu pô laih anŭn kơ sang-anŏ ñu; ñu či pơdjai hĭ rơmô anŭn kơ 
gơnam-pơyơr yuakơ tơlơi soh-djơ̆ kơ ñu pô. 12Ñu či mă sa boh gŏ-apui bă hăng 
hơdăng-ngur mơ̆ng kơnưl ƀơi anăp Yahweh hăng dua kơpŏt tơngan gơnam ƀâo 
mơngưi, laih anŭn ba ƀing gơñu nao gah rŏng kơ khăn-păng. 13Ñu či pioh mŭt gơnam 
ƀâo mơngưi amăng apui ƀơi anăp Yahweh, tui anŭn asăp mơnâo ƀâo mơngưi anŭn či 
go ̱m bă kơnŏp tơlơi pap-brơi gah ngŏ kơ Hip Tơlơi Pơgop, tui anŭn ñu ƀu či djai hĭ 
ôh. 14Ñu či mă ƀiă drah rơmô anŭn hăng añăh ƀơi gah anăp kơnŏp tơlơi pap-brơi anŭn 
hăng čơđe̱ng-tơngan ñu; giŏng anŭn ñu či añăh ƀiă drah hăng čơđe̱ng ñu tơjuh wơ̆t ƀơi 
jĕ gah anăp kơnŏp Hip anŭn.  

 15“Ñu či pơdjai hĭ bơbe kơ gơnam-pơyơr yuakơ tơlơi soh-djơ̆ kơ ană-plei laih anŭn 
mă drah anŭn ba rao gah rŏng kơ khăn-păng laih anŭn ngă tui-hăng ñu hơmâo ngă laih 
kơ drah rơmô: Ñu či añăh drah anŭn ƀơi kơnŏp tơlơi pap-brơi hăng ƀơi jĕ gah anăp hip 
mơ̆n.c 16Amăng jơlan anai yơh ñu či pơrơgoh hĭ Anih Rơgoh-Hiam Hloh yuakơ tơlơi 
grĭ-grañ hăng tơlơi pơkơdơ̆ng ƀing Israel, hơdôm tơlơi soh gơñu hơmâo ngă laih. Ñu 
ăt či ngă hrup hăng anŭn mơ̆n kơ Sang Khăn Pơjơnum, jing anih tŏng-krah ƀing gơñu 
amăng tơlơi grĭ-grañ gơñu. 17u hơmâo hlơi pô ôh dŏ amăng Sang Khăn Pơjơnum 
čơdơ̆ng mơ̆ng mông A ̱rôn mŭt nao pơkra tơlơi pap-brơi amăng Anih Rơgoh-Hiam 
Hloh anŭn tơl mông ñu tơbiă, jing tơdang ñu pơkra tơlơi pap-brơi kơ ñu pô, kơ sang-

anŏ ñu laih anŭn kơ abih-bang ƀing Israel.  
 18“Giŏng anŭn, ñu či tơbiă nao pơ kơnưl gah anăp Yahweh hăng pơrơgoh hĭ kơnưl 

anŭn. Ñu či mă ƀiă drah rơmô hăng ƀiă drah bơbe laih anŭn pik ƀơi abih-bang khul 
tơki kơnưl anŭn. 19Ñu či añăh ƀiă drah ƀơi kơnưl anŭn hăng čơđe̱ng-tơngan ñu tơjuh 
wơ̆t kiăng kơ pơrơgoh hĭ kơnưl anŭn mơ̆ng tơlơi grĭ-grañ ƀing Israel.  

Bơbe Glăm Brơi Tơlơi Soh  

 20“Tơdang A ̱rôn hơmâo pơgiŏng hĭ laih tơlơi pơrơgoh kơ Anih Rơgoh-Hiam Hloh, 
kơ Sang Khăn Pơjơnum laih anŭn kơ kơnưl anŭn, ñu či ba rai bơbe hơdip. 21Ñu či ăh 
dua gah tơngan ƀơi akŏ bơbe hơdip anŭn laih anŭn pơhaih ƀơi anŭn abih-bang tơlơi 
sat-ƀai laih anŭn tơlơi pơkơdơ̆ng ƀing Israel hơmâo, laih anŭn pioh lui tơlơi anŭn ƀơi 
akŏ bơbe anŭn. Ñu či puh-pơđuaĭ hĭ bơbe anŭn amăng tơdron-ha ̱r mơ̆ng sa čô arăng 
ruăh kiăng kơ ngă bruă anai. 22Bơbe anŭn či glăm đuaĭ hĭ abih-bang khul tơlơi soh nao 
pơ anih-lŏn hơjăn-păn; laih anŭn pô anŭn pŏk hĭ gơ̆ amăng tơdron-ha ̱r yơh.  

 23“Giŏng anŭn, A ̱rôn khŏm mŭt nao amăng Sang Khăn Pơjơnum hăng tŏh hĭ khul ao-
rơpi̱h hăng blâo-ƀlĭ ñu buh hlâo kơ ñu mŭt amăng Anih Rơgoh-Hiam Hloh, laih anŭn 
ñu khŏm lui hĭ khul ao anŭn pơ sang anŭn.d 24Ñu či mơnơi ñu pô hăng ia amăng sa boh 
anih rơgoh-hiam hăng buh mŭt sum-ao ñu juăt hơô. Giŏng anŭn, ñu či tơbiă hăng ngă 
yang gơnam-pơyơr čuh kơ ñu pô laih anŭn gơnam-pơyơr čuh kơ ƀing ană-plei kiăng 
kơ pơkra tơlơi pap-brơi kơ ñu pô laih anŭn kơ ană-plei. 25Ñu ăt čuh rơmuă gơnam-
pơyơr yuakơ tơlơi soh-djơ̆ ƀơi kơnưl mơ̆n.  

 26“Pô hơmâo pŏk-phư bơbe hơdip kơ bruă Azazel khŏm bŏh hĭ sum-ao ñu hăng 
mơnơi ñu pô hăng ia, tơdơi kơ anŭn ñu dưi mŭt amăng anih-jưh yơh. 27Rơmô-tơno laih 
anŭn bơbe anŭn kơ khul gơnam-pơyơr yuakơ tơlơi soh-djơ̆, drah gơñu či ba mŭt pơ 
Anih Rơgoh-Hiam Hloh kiăng kơ pơkra tơlơi pap-brơi, khŏm ba gah rơngiao kơ anih-
jưh klĭ rơmô hăng bơbe anŭn, čơđeh laih anŭn proaĭ kiăng kơ čuh hĭ.e 28Pô čuh khul 
gơnam anai khŏm bŏh hĭ sum-ao ñu hăng mơnơi ñu pô hăng ia, tơdơi kơ anŭn ñu dưi 
mŭt amăng anih-jưh yơh.  

Răk-Pioh Hrơi Pơkra Tơlơi Pap-Brơi  

 29“Anai jing sa tơlơi phiăn hlŏng-lar kơ ƀing gih: ơi hrơi tal pluh amăng blan tal 
tơjuh, ƀing gih khŏm hơngah hĭ bĕ gih pô laih anŭn anăm mă-bruă hơget ôh, wơ̆t-tơdah 

ƀing kơnung-djuai Israel ƀôdah sa čô tuai hơdip amăng ƀing gih,f 30yuakơ amăng hrơi 
anai, khua ngă yang prŏng hloh či pơkra tơlơi pap-brơi kơ ƀing gih, kiăng kơ pơrơgoh 
hĭ ƀing gih yơh. Giŏng anŭn, ƀơi anăp Yahweh, ƀing gih či rơgoh mơ̆ng abih-bang 
tơlơi soh gih yơh. 31Anŭn jing hrơi saƀat, jing hrơi kơ tơlơi pơdơi yơh, laih anŭn khŏm 
hơngah hĭ gih pô bĕ; anŭn jing sa tơlơi phiăn hlŏng-lar. 32Khua ngă yang pă arăng trôč 
ia-jâo hăng iâu-laĭ brơi kiăng kơ tŏ-tui bruă ama ñu jing sa čô khua ngă yang prŏng, ñu 
khŏm pơkra tơlơi pap-brơi. Ñu či hơô khul ao-rơpi ̱h rơgoh-hiam hăng bơnăl blâo-ƀlĭ, 
33laih anŭn pơrơgoh hĭ Anih Rơgoh-Hiam Hloh, kơ Sang Khăn Pơjơnum laih anŭn kơ 
kơnưl, laih anŭn kơ ƀing khua ngă yang hăng abih-bang ƀing ană-plei Israel.  

 34“Anai či jing sa tơlơi phiăn hlŏng-lar kơ ƀing gih: Tơlơi pap-brơi či pơkra sa thŭn 
sa wơ̆t kơ abih-bang khul tơlơi soh ƀing Israel.”  

Laih anŭn Môseh hơmâo pơgiŏng hĭ laih kar hăng Yahweh hơmâo pơtă laih kơ ñu.  

17  

Tơlơi Khă Kơ Tơlơi ơ̆ng Drah  

 1Yahweh pơhiăp hăng Môseh, 2“Laĭ bĕ kơ A̱rôn, kơ ƀing ană đah-rơkơi ñu laih anŭn 
kơ abih-bang ƀing Israel tui anai, ‘Anai yơh jing tơlơi Yahweh hơmâo pơtă: 3Hlơi pô 
amăng ƀing Israel ngă yang sa drơi rơmô, sa drơi ană triu ƀôdah sa drơi bơbe amăng 
gah lăm ƀôdah gah rơngiao anih-jưh 4pơala kơ tơlơi ba rai ñu ƀơi bah-amăng mŭt nao 
pơ Sang Khăn Pơjơnum kiăng kơ pơyơr ñu jing sa gơnam-pơyơr kơ Yahweh ƀơi anăp 
sang khăn Yahweh, pô anŭn arăng khŏm yap ñu jing tơlơi tuh-drah yơh; ñu hơmâo ngă 
tuh-drah laih anŭn arăng khŏm puh-pơđuaĭ hĭ ñu mơ̆ng ƀing ană-plei ñu. 5Ngă tui anŭn 
yơh ƀing Israel či ba rai kơ Yahweh khul gơnam ngă yang gơñu hơmâo pơkra ră anai 
amăng khul đang-hơma yơh. ing gơñu khŏm ba khul hlô anŭn kơ khua ngă yang, jing 
kơ Yahweh yơh, ƀơi bah-amăng mŭt nao pơ Sang Khăn Pơjơnum laih anŭn ngă yang 
gơñu jing khul gơnam-pơyơr tơlơi pơgop-lir. 6Khua ngă yang či añăh drah anŭn klă̱ 
ƀơi kơnưl Yahweh ƀơi bah-amăng mŭt nao amăng Sang Khăn Pơjơnum laih anŭn čuh 
rơmuă jing sa mơnâo ƀâo mơngưi pơmơak kơ Yahweh. 7ing gơñu ƀu či pơyơr dơ̆ng 
tah khul gơnam ngă yang gơñu kơ khul rup-trah-bơbe, kơkuh-pơpŭ kơ rup-trah anai 
yơh jing tơlơi ƀing gơñu pơrĭh-răm gơñu pô. Anai či jing sa tơlơi phiăn hlŏng-lar kơ 
ƀing gơñu laih anŭn kơ lu rơnŭk tơdơi yơh.’  

 8“Laĭ bĕ kơ ƀing gơñu tui anai, ‘Hlơi pô amăng ƀing Israel ƀôdah tuai hơdip amăng 
ƀing gơñu jing pô pơyơr sa gơnam-pơyơr čuh ƀôdah gơnam ngă yang pơkŏn, 9laih 

anŭn ƀu ba rai gơnam-pơyơr anŭn pơ bah-amăng Sang Khăn Pơjơnum ôh kiăng kơ ngă 
yang kơ Yahweh, pô anŭn arăng či puh-pơđuaĭ hĭ mơ̆ng kơnung-djuai ñu yơh.  

 10“‘Hlơi pô amăng ƀing Israel ƀôdah tuai hơdip amăng ƀing gơñu jing pô ƀơ̆ng drah, 
Kâo či wir ƀô̆ Kâo pơkơdơ̆ng glaĭ hăng pô anŭn laih anŭn puh-pơđuaĭ hĭ ñu mơ̆ng 
kơnung-djuai ñu yơh.g 11Yuakơ tơlơi hơdip sa drơi hlô-mơnơ̆ng jing amăng drah anŭn 
yơh, laih anŭn Kâo hơmâo brơi laih ñu kơ ƀing gih kiăng kơ pơkra tơlơi pap-brơi kơ 
gih pô ƀơi kơnưl; anŭn jing drah pơkra tơlơi pap-brơi kơ tơlơi hơdip sa čô mơnuih 
yơh.h 12Tui anŭn yơh, Kâo laĭ kơ ƀing Israel, “Anăm hơmâo hlơi pô amăng ƀing gih 
ƀơ̆ng drah ôh, ƀôdah tuai hơdip amăng ƀing gih kŏn dưi ƀơ̆ng drah lơi.”  

 13“‘Hlơi pô amăng ƀing Israel ƀôdah tuai hơdip amăng ƀing gih jing pô hyu lua hlô-
mơnơ̆ng ƀôdah čim dưi ƀơ̆ng, ñu khŏm pơhŏk hĭ drah hăng go ̱m hĭ hăng tơnah, 
14yuakơ rĭm tơlơi hơdip hlô-mơnơ̆ng jing mơ̆ng drah ñu yơh. Anŭn yơh jing tơlơi yua-
hơget Kâo hơmâo pơhiăp laih hăng ƀing Israel, “ing gih ƀu dưi ƀơ̆ng drah mơ̆ng hlô-
mơnơ̆ng hơget ôh, yuakơ rĭm hlô-mơnơ̆ng tơlơi hơdip ñu jing ƀơi drah ñu yơh; hlơi 
pô ƀơ̆ng drah, ƀing gih khŏm puh-pơđuaĭ hĭ ñu yơh.”  

 15“‘Hlơi pô amăng Israel ƀôdah tuai, jing pô ƀơ̆ng čơđeh-añăm mơ̆ng hlô-mơnơ̆ng pă 
arăng ƀuh djai laih ƀôdah khul hlô-mơnơ̆ng glai hek-pơdjai hĭ, ñu anŭn khŏm bŏh sum-
ao ñu hăng mơnơi hĭ ñu pô hăng ia, laih anŭn ñu či jing hĭ grĭ-grañ tui tơlơi phiăn truh 
kơ hrơi klăm; giŏng anŭn ñu či jing rơgoh yơh. 16Samơ̆ tơdah ñu ƀu boh-rao khul sum-
ao ñu ôh hăng kŏn mơnơi ñu pô lơi, ñu či grơ̆ng-glăm mă tơlơi anŭn yơh.’”  

18  

Tơlơi Khă Kơ Tơlơi Đih-Hrŏm u Djơ̆-Lăp  

 1Yahweh pơhiăp hăng Môseh, 2“Pơhiăp bĕ hăng ƀing Israel tui anai, ‘Kâo jing 
Yahweh Ơi Adai gih. 3ing gih khŏm anăm ngă kar hăng ƀing Êjip ngă amăng čar gơñu 
jing anih ƀing gih hơdip hlâo adih ôh, laih anŭn ƀing gih khŏm anăm ngă hrup hăng 
ƀing mơnuih amăng anih-lŏn Kanaan ngă jing anih Kâo hlak ba ƀing gih nao anai ôh. 
Anăm tui-hluai tơlơi ƀing gơñu pơhrăm-ngă ôh. 4ing gih khŏm tui-gưt khul tơlơi juăt 
Kâo hăng răng-pơñen ngă tui bĕ khul tơlơi phiăn Kâo. Kâo yơh jing Yahweh Ơi Adai 
gih. 5Djă-pioh bĕ khul tơlơi phiăn hăng tơlơi juăt Kâo, yuakơ hlơi pô tui-gưt khul tơlơi 
phiăn anŭn, či hơdip yua-mơ̆ng khul tơlơi anŭn yơh. Kâo yơh jing Yahweh.i  

                                                 
g17:10 Tơlơi Čơdơ̆ng-Phŭn 9:4; Tơlơi-Bruă Lêwi 7:26-27; 19:26; Tơlơi Juăt 12:16, 23; 15:23.  
h17:11 Hêbrơ 9:22.  
i18:5 Nehemyah 9:29; Yehezekêl 18:9; 20:11-13; Luk 10:28; Rôm 10:5; Galati 3:12.  

 6“‘Anăm hơmâo hlơi pô ôh rai jĕ sa čô đah-kơmơi jing kơnung-djuai jĕ ñu kiăng kơ 
đih-hrŏm. Kâo yơh jing Yahweh.  

 7“‘Anăm ƀrưh-mơhiăh kơ ama ih hăng đih-hrŏm hăng amĭ ih ôh. Ñu jing amĭ ih, 
anăm đih-hrŏm hăng gơ̆ ôh.  

 8“‘Anăm đih-hrŏm hăng bơnai ama ih ôh; anŭn jing tơlơi ƀu pơpŭ kơ ama ih ôh.j  
 9“‘Anăm đih-hrŏm hăng amai ƀôdah adơi ih ôh, jing ană ama ih ƀôdah ană amĭ ih, 
ƀôdah ñu hơmâo tơkeng rai amăng sang hrŏm ƀôdah amăng anih pơkŏn.k  

 10“‘Anăm đih-hrŏm hăng tơčô đah-kơmơi mơ̆ng ană đah-rơkơi ih ƀôdah mơ̆ng ană 
đah-kơmơi ih ôh; anŭn jing tơlơi ƀu pơpŭ kơ ih ôh.  

 11“‘Anăm đih-hrŏm hăng ană đah-kơmơi mơ̆ng bơnai ama ih, jing pô hơmâo rai gơ̆ 
kơ ama ih ôh; ñu jing amai adơi ih yơh.  

 12“‘Anăm đih-hrŏm hăng amai ƀôdah adơi ama ih ôh, yuakơ ñu jing kơnung-djuai 
ama ih.l  

 13“‘Anăm đih-hrŏm hăng amai ƀôdah adơi amĭ ih ôh, yuakơ ñu jing kơnung-djuai 
amĭ ih.  

 14“‘Anăm ƀrưh-mơhiăh kơ ayŏng ƀôdah adơi ama ih hăng rai jĕ laih anŭn đih-hrŏm 
hăng bơnai gơ̆ ôh; ñu jing wa ƀôdah neh ih yơh.  

 15“‘Anăm đih-hrŏm hăng hơđŭ ih ôh. Ñu jing bơnai ană đah-rơkơi ih; anăm đih-hrŏm 
hăng gơ̆ ôh.m  

16Anăm đih-hrŏm hăng bơnai ayŏng ƀôdah adơi ih ôh; anŭn jing tơlơi ƀu pơpŭ kơ 
ayŏng ƀôdah adơi ih ôh.n  

 17“‘Anăm đih-hrŏm hăng sa čô đah-kơmơi wơ̆t-hăng ană đah-kơmơi gơ̆ ôh. Anăm 
đih-hrŏm ôh hăng tơčô gơ̆ jing ană đah-kơmơi mơ̆ng ană đah-rơkơi gơ̆ ƀôdah mơ̆ng 
ană đah-kơmơi gơ̆; ƀing gơñu jing ƀing ană-tơčô gơ̆ yơh. Anŭn jing tơlơi ƀrưh-ƀai 
yơh.o  

 18“‘Anăm mă-tŭ ôh amai ƀôdah adơi bơnai ih hăng đih-hrŏm hăng gơ̆ tơdang bơnai 
ih ăt dŏ-hơdip.  

 19“‘Anăm rai jĕ sa čô đah-kơmơi kiăng kơ đih-hrŏm tơdang ñu hlak hơmâo tơlơi 

                                                 
j18:8 Tơlơi-Bruă Lêwi 20:11; Tơlơi Juăt 22:30; 27:20.  
k18:9 Tơlơi-Bruă Lêwi 27:22.  
l18:12-14 Tơlơi-Bruă Lêwi 20:19-20.  
m18:15 Tơlơi-Bruă Lêwi 20:12.  
n18:16 Tơlơi-Bruă Lêwi 20:21.  
o18:17 Tơlơi-Bruă Lêwi 20:14; Tơlơi Juăt 27:23.  

ƀuh-eng ôh.p  
 20“‘Anăm đih-hrŏm hăng bơnai pô re̱ng-gah ih laih anŭn pơgrĭ hĭ ih pô hăng gơ̆ ôh.q  
 21“‘Anăm jao brơi hlơi pô amăng ană-bă ih kiăng ngă yang kơ yang Môlek ôh, 

yuakơ ih khŏm anăm pơgrĭ hĭ anăn Ơi Adai ih ôh. Kâo yơh jing Yahweh.r  
 22“‘Anăm đih-hrŏm hăng sa čô đah-rơkơi hrup hăng đih-hrŏm hăng sa čô đah-kơmơi 

ôh; anŭn jing tơlơi hơƀak-drak.s  
 23“‘Anăm đih-hrŏm hăng sa drơi hlô-mơnơ̆ng hăng pơgrĭ hĭ ih pô mơ̆ng hlô anŭn ôh. 

Sa čô đah-kơmơi anăm pơmŭt ñu pô laih anŭn đih-hrŏm hăng sa drơi hlô-mơnơ̆ng ôh; 
anŭn jing sa tơlơi gao-hơnơ̆ng biă-mă yơh.t  

 24“‘Anăm pơgrĭ hĭ gih pô amăng khul jơlan anŭn ôh, yuakơ mơ̆ng tơlơi anŭn yơh, 
ƀing lŏn-čar pơgrĭ hĭ gơñu pô, jing ƀing Kâo či puh-pơđuaĭ hĭ mơ̆ng anăp gih yơh. 
25Wơ̆t-hăng anih-lŏn anŭn ăt jing hĭ hơƀak-drak, tui anŭn Kâo či phak-pơkra anih-lŏn 
anŭn yuakơ tơlơi soh ñu laih anŭn anih-lŏn anŭn či ô̆-pơtăh tơbiă hĭ ƀing mơnuih 
amăng anŭn yơh. 26Samơ̆ ƀing gih khŏm djă-pioh khul tơlơi phiăn laih anŭn tơlơi juăt 
Kâo. ing Israel ƀôdah ƀing tuai hơdip amăng ƀing gih khŏm anăm ngă ôh khul tơlơi 
hơƀak-drak anŭn, 27yuakơ abih-bang tơlơi soh-sat anŭn mơ̆ng ƀing mơnuih hơdip 
amăng anih-lŏn anŭn hlâo kơ ƀing gih hơmâo ngă laih, laih anŭn anih-lŏn anŭn jing hĭ 
grĭ-grañ laih. 28Tơdah ƀing gih pơgrĭ hĭ anih-lŏn anŭn, ñu či ô̆-pơtăh tơbiă hĭ ƀing gih 
hrup hăng ñu ô ̆-pơtăh laih ƀing lŏn-čar dŏ pơ anŭn hlâo kơ ƀing gih yơh.  

 29“‘Hlơi pô ngă hơdôm tơlơi amăng khul tơlơi anai, ƀing anŭn ƀing gih či puh-
pơđuaĭ hĭ ƀing gơñu mơ̆ng kơnung-djuai gơñu yơh. 30Djă-pioh bĕ tơlơi Kâo kiăng laih 
anŭn anăm tui-hluai khul tơlơi phiăn hơƀak-drak ƀing mơnuih hlâo kơ ƀing gih ngă ôh, 
laih anŭn anăm pơgrĭ hĭ ôh gih pô mơ̆ng tơlơi ngă khul tơlơi anŭn. Kâo yơh jing 
Yahweh Ơi Adai gih.’”  

19  

Khul Tơlơi Phiăn Tơlơi Rơgoh-Hiam Laih Anŭn Tơlơi Djơ̆-Tơpă  

 1Yahweh pơhiăp hăng Môseh, 2“Pơhiăp bĕ hăng abih-bang ƀing ană-plei Israel tui 
anai, ‘Jing hĭ rơgoh-hiam bĕ yuakơ Kâo, Yahweh Ơi Adai gih, jing rơgoh-hiam.u  

                                                 
p18:19 Tơlơi-Bruă Lêwi 20:18.  
q18:20 Tơlơi-Bruă Lêwi 20:10.  
r18:21 Tơlơi-Bruă Lêwi 20:1-5.  
s18:22 Tơlơi-Bruă Lêwi 20:13.  
t18:23 Tơlơi-Bruă Lêwi 22:19.  
u19:2 Tơlơi-Bruă Lêwi 11:44-45; 1 Pêtrôs 1:16.  

 38



 3“‘Rĭm čô amăng ƀing gih khŏm pơpŭ kơ amĭ ama ñu laih anŭn ƀing gih khŏm djă-
pioh khul hrơi Saƀat Kâo. Kâo yơh jing Yahweh Ơi Adai gih.  

 4“‘Anăm wơ̆t nao kơ khul rup-trah ôh ƀôdah pơkra khul yang mơ̆ng gơnam hăng 
pơsơi kơ gih pô ôh. Kâo yơh jing Yahweh Ơi Adai gih.v  

 5“‘Tơdang ƀing gih ngă yang sa gơnam-pơyơr tơlơi pơgop-lir kơ Yahweh, pơyơr bĕ 
tui-hăng tơlơi phiăn Kâo hơmâo brơi laih kơ ƀing gih, tui anŭn Kâo či tŭ-mă gơnam-
pơyơr anŭn yơh. 6Gơnam-pơyơr anŭn či ƀơ̆ng ƀơi hrơi ƀing gih ngă yang ƀôdah amăng 
hrơi tŏ-tui yơh, khul čơđeh rơbeh truh kơ hrơi tal klâo, gih khŏm čuh hĭ bĕ. 7Tơdah 
čơđeh rơbeh anŭn ƀơ̆ng amăng hrơi tal klâo, anŭn jing ƀu rơgoh ôh laih anŭn Kâo ƀu či 
tŭ-mă ôh. 8Hlơi pô ƀơ̆ng ñu, pô anŭn či grơ̆ng-glăm mă tơlơi anŭn yơh yuakơ ñu 
hơmâo pơgrĭ hĭ laih gơnam jing rơgoh-hiam kơ Yahweh; pô anŭn ƀing gih khŏm puh-
pơđuaĭ hĭ mơ̆ng kơnung-djuai ñu yơh.  

 9“‘Tơdang ƀing gih yuă amăng bơyan-hơpuă amăng lŏn-hơma gih, anăm yuă ôh khul 
pơdai kơtuai re̱ng-gah hơma gih ƀôdah duñ-pơƀut glaĭ khul pơdai dŏ glaĭ gih.w 10Anăm 
nao pĕ ôh pơ đang boh-kơƀâo gih tal dua dơ̆ng ƀôdah duñ-mă khul boh-kơƀâo hơmâo 
rŭh trŭn anŭn. Lui bĕ gơñu kơ ƀing ƀun-rin laih anŭn kơ ƀing tuai. Kâo yơh jing 
Yahweh Ơi Adai gih.  

 11“‘Anăm klĕ-dŏp ôh.  
“‘Anăm pơhiăp ƀlŏr ôh.  
“‘Anăm plŏm-ƀlŏr kơ hlơi pô ôh.x  
 12“‘Anăm ƀuăn soh hăng anăn Kâo laih anŭn pơgrĭ hĭ anăn Ơi Adai ih ôh. Kâo yơh 

jing Yahweh.y  
 13“‘Anăm plŏm-yua ƀôdah klĕ-mă mơ̆ng pô re̱ng-gah ih ôh.z  
“‘Anăm pơkơ̆ng glaĭ khul gơnam apăh kơ sa čô amăng abih mlam ôh.  
 14“‘Anăm hơtŏm-păh mơnuih tơngĭl ƀôdah pioh tơlơi pơtơhneč gah anăp pô bum ôh, 

samơ̆ huĭ-pơpŭ bĕ kơ Ơi Adai gih. Kâo yơh jing Yahweh.a  
 15“‘Anăm pơwĕ hĭ tơlơi tơpă ôh; anăm kơnơ̆ng djru ƀiă đôč kơ pô ƀun-rin ƀôdah 

pơrơđah lu kơ pô pơdrŏng, samơ̆ phat-kơđi bĕ kơ pô re̱ng-gah gih hăng tơlơi djơ̆-lăp.b  

                                                 
v19:4 Tơlơi-Bruă Lêwi 26:1; Tơlơi Tơbiă 20:23; 34:17; Tơlơi Juăt 17:25.  
w19:9-10 Tơlơi-Bruă Lêwi 27:15; Tơlơi Juăt 24:19-22.  
x19:11 Tơlơi Tơbiă 20:15; Tơlơi Juăt 5:19.  
y19:12 Tơlơi Tơbiă 20:7; Tơlơi Juăt 5:11; Mathiơ 5:33.  
z19:13 Tơlơi Juăt 24:14-15.  
a19:14 Tơlơi Juăt 27:18.  
b19:15 Tơlơi Tơbiă 23:6-8; Tơlơi Juăt 16:19.  

 16“‘Anăm ngă gơ̆ng-jơlan ƀlŏr kơ hlơi pô amăng ƀing gih ôh.  
“‘Anăm ngă hơget-tơlơi kiăng pơrơngiă hĭ tơlơi hơdip pô re̱ng-gah gih ôh. Kâo yơh 

jing Yahweh.  
 17“‘Anăm pơrơmut kơ ayŏng adơi gih amăng pran-jua gih ôh. uăh-pơkra bĕ pô 

re̱ng-gah gih, tui anŭn ƀing gih ƀu či pơgop hrŏm amăng tơlơi soh ñu ngă ôh.c  
 18“‘Anăm rŭ-nua ƀôdah khŏn kơ hlơi pô amăng kơnung-djuai gih ôh, samơ̆ khăp bĕ 

kơ pô re̱ng-gah gih hrup hăng gih pô. Kâo yơh jing Yahweh.d  
 19“‘Djă-pioh bĕ khul tơlơi phiăn Kâo.  
“‘Anăm brơi hlô-mơnơ̆ng phara djuai pơhlô ̱m tơdruă gơñu ôh.  
“‘Anăm tơjŭ-pla ôh amăng đang-hơma gih hăng dua mơta pơjĕh phara.  
“‘Anăm čut-hơô sum-ao mơñam hăng dua mơta mơrai ôh.e  
 20“‘Tơdah sa čô đih-hrŏm hăng sa čô đah-kơmơi jing sa čô hlŭn hơmâo ƀuăn laih kơ 

pô đah-rơkơi pơkŏn, samơ̆ arăng aka song-mă gơ̆ ƀôdah pơrơngai hĭ gơ̆ ôh, sit khŏm 
hơmâo tơlơi phak-pơkra yơh. Samơ̆ anăm jao hĭ brơi ƀing gơñu amăng tơlơi djai ôh, 
yuakơ đah-kơmơi anŭn aka rơngai ôh. 21Pô đah-rơkơi anŭn khŏm ba rai sa drơi triu-
tơno ƀơi bah-amăng Sang Khăn Pơjơnum jing sa gơnam-pơyơr yuakơ tơlơi soh kơ 
Yahweh. 22Hăng triu gơnam-pơyơr yuakơ tơlơi soh anŭn yơh, khua ngă yang či pơkra 
tơlơi pap-brơi kơ tơlơi soh ñu hơmâo ngă laih, laih anŭn ñu či hơmâo tơlơi pap-brơi 
yơh.  

 23“‘Tơdang mŭt amăng anih-lŏn Kanaan laih anŭn tơjŭ-pla lu djuai kơyâo boh-črohf 
phara, yap bĕ boh-čroh ñu kar hăng tơlơi khă-kơ̆ng. Amăng klâo thŭn ƀing gih či yap 
khul boh-čroh anai kar hăng tơlơi khă-kơ̆ng; anăm ƀơ̆ng gơñu ôh. 24Amăng thŭn tal pă̱, 
abih-bang khul boh-čroh či jing hĭ rơgoh-hiam, jing sa gơnam-pơyơr bơni-hơơč kơ 
Yahweh yơh. 25Samơ̆ amăng thŭn tal rơma ƀing gih dưi ƀơ̆ng yơh boh-čroh anih-lŏn 
anŭn. Amăng jơlan anai yơh boh-čroh gih či hơmâo lu tui. Kâo yơh jing Yahweh Ơi 
Adai gih.  

 26“‘Anăm ƀơ̆ng hơget-añăm ăt dŏ hơmâo drah amăng anŭn ôh.  
“‘Anăm pơhrăm tơlơi laĭ-lui-hlâo ƀôdah tơlơi pơjâo ôh.g  
 27“‘Anăm khăt hĭ ôh ƀŭk ƀơi dua bơnăh akŏ gih ƀôdah hơjŭng blâo-ka ̱ng gih.  
 28“‘Anăm khăt drơi-jan gih yuakơ pô djai ƀôdah sâm khul rup ƀơi gih pô ôh. Kâo 

                                                 
c19:17 Mathiơ 18:15.  
d19:18 Mathiơ 5:43; 19:19; 22:39; Markôs 12:31; Luk 10:27; Rôm 13:9; Galati 5:14; Yakơ 2:8.  
e19:19 Tơlơi Juăt 22:9-11.  
f19:23: Anai ăt jing “boh-troh” mơ̆n.  
g19:26 Tơlơi Čơdơ̆ng-Phŭn 9:4; Tơlơi-Bruă Lêwi 7:26-27; 17:10-14; Tơlơi Juăt 12:16, 23; 15:23; 18:23.  

yơh jing Yahweh.  
 29“‘Anăm pơgrĭ ană đah-kơmơi ih hăng pơjing hĭ gơ̆ jing pô rĭh-răm ôh; huĭdah anih-

lŏn gih či hơmâo lu tơlơi rĭh-răm laih anŭn bă hăng tơlơi sat-ƀai yơh.h  
 30“Djă-răk bĕ khul hrơi Saƀat Kâo laih anŭn pơpŭ kơ anih sang-yang Kâo. Kâo yơh 

jing Yahweh.i  
 31“‘Anăm nao pơ ƀing pơhiăp hăng atâo ƀôdah pơ ƀing pơjâo ôh, yuakơ ƀing gih či 

jing hĭ grĭ-grañ mơ̆ng ƀing gơñu yơh. Kâo yơh jing Yahweh Ơi Adai gih.j  
 32“‘Tơgŭ bĕ ƀơi anăp ƀing tha-prin, pơrơđah bĕ tơlơi pơpŭ kơ ƀing kŏng-tha laih 

anŭn huĭ-pơpŭ bĕ kơ Ơi Adai ih. Kâo yơh jing Yahweh.  
 33“‘Tơdang sa čô tuai hơdip tŏng-krah gih amăng anih-lŏn gih, anăm ngă sat kơ gơ̆ 

ôh.k 34ing gih khŏm lăng kơ gơ̆ kar hăng ƀing gih lăng kơ sa čô kơnung-djuai gih. 
Khăp bĕ kơ gơ̆ hrup hăng gih pô, yuakơ ƀing gih jing laih ƀing tuai amăng čar Êjip. 
Kâo yơh jing Yahweh Ơi Adai gih.  

 35“‘Anăm yua hơnơ̆ng-pơkă wĕ-wŏ ôh tơdang pơkă rơyo ̱ng, pơkơtraŏ ƀôdah yap 
mrô-pơkă.l 36Yua bĕ khul gai-pơkơtraŏ laih anŭn boh pơkă djơ̆-hơnơ̆ng, sa boh ephah 
laih anŭn sa boh hin djơ̆-lăp. Kâo yơh jing Yahweh Ơi Adai gih, jing Pô ba ƀing gih 
tơbiă mơ̆ng Êjip.  

 37“‘Djă-pioh bĕ abih-bang tơlơi phiăn Kâo laih anŭn abih-bang tơlơi juăt Kâo hăng 
đuaĭ tui ƀing gơñu. Kâo yơh jing Yahweh.’”  

20  

Tơlơi Pơkơhma̱l Kơ Tơlơi u Tui-Gưt  

 1Yahweh pơhiăp hăng Môseh, 2“Laĭ bĕ kơ ƀing Israel, ‘Hlơi pô amăng ƀing Israel 
ƀôdah tuai hơdip amăng Israel jing pô brơi ană-bă ñu kơ yang Môlek, ñu anŭn ƀing gih 
khŏm pơdjai hĭ yơh. ing ană-plei či glŏm boh-pơtâo ƀơi ñu. 3Kâo či wir ƀô̆-mơta Kâo 
pơkơdơ̆ng glaĭ hăng pô anŭn laih anŭn Kâo či pơrai hĭ ñu mơ̆ng kơnung-djuai ñu yơh; 
yuakơ tơlơi ñu brơi ană-bă ñu kơ yang Môlek, anŭn jing ñu hơmâo pơgrĭ hĭ laih sang 
yang Kâo laih anŭn anăn rơgoh-hiam Kâo. 4Tơdah ƀing mơnuih amăng plei pĭt hĭ khul 
mơta gơñu tơdang pô anŭn brơi sa čô amăng ană-bă ñu kơ Môlek laih anŭn ƀing gơñu 
ƀu pơdjai hĭ pô anŭn ôh, 5Kâo či wir hĭ ƀô̆-mơta Kâo pơkơdơ̆ng glaĭ hăng pô anŭn wơ̆t-
                                                 
h19:29 Tơlơi Juăt 23:17.  
i19:30 Tơlơi-Bruă Lêwi 26:2.  
j19:31 Tơlơi Juăt 18:11; 1 Samuêl 28:3; 2 ing Pơtao 23:4; Yesayah 8:19.  
k19:33-34 Tơlơi Tơbiă 22:21; Tơlơi Juăt 24:17-18; 27:19.  
l19:35-36 Tơlơi Juăt 25:13-16; Tơlơi Pơrơtưh 20:10; Yehezekêl 45:10.  

hăng sang-anŏ ñu laih anŭn pơrai hĭ ñu mơ̆ng kơnung-djuai gơñu wơ̆t-hăng abih-bang 
hlơi pô đuaĭ tui ñu hăng tơlơi pơrĭh-răm gơñu pô amăng tơlơi kơkuh-pơpŭ kơ Môlek 
mơ̆n.  

 6“‘Kâo či wir hĭ ƀô̆-mơta Kâo pơkơdơ̆ng glaĭ hăng hlơi pô kơnang nao kơ ƀing tơña 
atâo laih anŭn ƀing pơjâo kiăng kơ pơrĭh-răm ñu pô hăng tơlơi kiaŏ tui ƀing anŭn, laih 
anŭn Kâo či puh-pơđuaĭ hĭ ñu mơ̆ng kơnung-djuai ñu yơh.  

 7“‘Pơrơgoh hĭ bĕ gih pô hăng jing hĭ rơgoh-hiam, yuakơ Kâo jing Yahweh Ơi Adai 
gih. 8Djă-pioh bĕ tơlơi phiăn Kâo laih anŭn tui-hluai gơñu bĕ. Kâo yơh jing Yahweh, 
jing Pô pơjing ƀing gih jing hĭ rơgoh-hiam.  

 9“‘Tơdah hlơi pô hơtŏm-păh ama ñu ƀôdah amĭ ñu, ñu anŭn ƀing gih khŏm pơdjai hĭ 
yơh. Ñu hơmâo hơtŏm-păh laih ama ñu ƀôdah amĭ ñu, laih anŭn drah ñu či dŏ ƀơi akŏ 
ñu pô yơh.m  

 10“‘Tơdah sa čô đah-rơkơi klĕ-pyiu hăng bơnai pô pơkŏn jing bơnai pô re̱ng-gah ñu, 
abih-dua gơñu arăng khŏm pioh amăng tơlơi djai yơh.n  

 11“‘Tơdah sa čô đah-rơkơi đih-hrŏm hăng bơnai ama ñu, ñu anŭn hơmâo ƀrưh-
mơhiăh laih kơ ama ñu. Abih-dua gơñu, pô đah-rơkơi laih anŭn đah-kơmơi anŭn ƀing 
gih khŏm pioh amăng tơlơi djai yơh; drah gơñu či dŏ ƀơi akŏ gơñu pô yơh.o  

 12“‘Tơdah sa čô đah-rơkơi đih-hrŏm hăng hơđŭ ñu, ƀing gih či pioh abih-dua gơñu 
amăng tơlơi djai yơh. Tơlơi ƀing gơñu hơmâo ngă anŭn jing tơlơi ƀu djơ̆-lăp ôh; drah 
gơñu či dŏ ƀơi akŏ gơñu pô yơh.p  

 13“‘Tơdah sa čô đah-rơkơi đih-hrŏm hăng sa čô đah-rơkơi pơkŏn hrup hăng ñu đih-
hrŏm hăng sa čô đah-kơmơi, abih-dua ƀing gơñu hơmâo ngă laih tơlơi hơƀak-drak biă-
mă. ing gơñu khŏm tŭ-mă tơlơi djai; drah gơñu či dŏ ƀơi akŏ gơñu pô yơh.q  

 14“‘Tơdah sa čô đah-rơkơi dŏ kơ abih-dua đah-kơmơi laih anŭn amĭ gơ̆, anŭn jing 
tơlơi rơgao tơlơi phiăn yơh. Abih-klâo gơñu ƀing gih khŏm čuh hĭ amăng apui, tui 
anŭn ƀu či hơmâo ôh tơlơi rơgao tơlơi phiăn amăng ƀing gih.r  

 15“‘Tơdah sa čô đah-rơkơi đih-hrŏm hăng sa drơi hlô-mơnơ̆ng, ñu anŭn khŏm tŭ 
tơlơi djai yơh, laih anŭn hlô-mơnơ̆ng anŭn ƀing gih ăt pơdjai hĭ mơ̆n.s  

                                                 
m20:9 Tơlơi Tơbiă 21:17; Mathiơ 15:4; Markôs 7:10.  
n20:10 Tơlơi Tơbiă 20:14; Tơlơi-Bruă Lêwi 18:20; Tơlơi Juăt 5:18.  
o20:11 Tơlơi-Bruă Lêwi 18:8; Tơlơi Juăt 22:30; 27:20.  
p20:12 Tơlơi-Bruă Lêwi 18:15.  
q20:13 Tơlơi-Bruă Lêwi 18:22.  
r20:14 Tơlơi-Bruă Lêwi 18:17; Tơlơi Juăt 27:23.  
s20:15-16 Tơlơi Tơbiă 22:19; Tơlơi-Bruă Lêwi 18:23; Tơlơi Juăt 27:21.  

 16“‘Tơdah sa čô đah-kơmơi rai jĕ sa drơi hlô-mơnơ̆ng laih anŭn đih-hrŏm hăng hlô 
anŭn, pơdjai hĭ bĕ abih-dua đah-kơmơi laih anŭn hlô-mơnơ̆ng anŭn. ing gơñu khŏm 
tŭ-mă tơlơi djai yơh; drah gơñu či dŏ ƀơi akŏ gơñu pô yơh.  

 17“‘Tơdah sa čô đah-rơkơi dŏ kơ amai ƀôdah adơi ñu, jing ană đah-kơmơi mơ̆ng 
ama ñu ƀôdah mơ̆ng amĭ ñu, hăng đih-hrŏm hăng gơ̆, anŭn jing sa tơlơi pơmlâo yơh. 
ing gih či puh-pơđuaĭ hĭ ƀing gơñu ƀơi anăp kơnung-djuai gơñu. Pô đah-rơkơi anŭn 
hơmâo ƀrưh-mơhiăh laih kơ amai ƀôdah adơi ñu anŭn laih anŭn ñu khŏm grơ̆ng-glăm 
kơ bruă anŭn yơh.t  

 18“‘Tơdah sa čô đah-rơkơi đih-hrŏm hăng sa čô đah-kơmơi tơdang gơ̆ ƀuh-eng, pô 
đah-rơkơi anŭn hơmâo pơmlâo hĭ laih gơ̆ amăng tơlơi gơ̆ ƀlĕ drah, laih anŭn gơ̆ ăt 
pơgrĭ hĭ kơ tơlơi anŭn mơ̆n. Abih-dua gơñu ƀing gih či puh-pơđuaĭ hĭ mơ̆ng kơnung-
djuai gơñu yơh.u  

 19“‘Anăm đih-hrŏm hăng amai ƀôdah adơi amĭ ih ƀôdah amai ƀôdah adơi ama ih ôh, 
yuakơ anŭn či jing tơlơi ƀrưh-mơhiăh yơh kơ kơnung-djuai; abih-dua gih či grơ̆ng-
glăm mă tơlơi anai yơh.v  

 20“‘Tơdah sa čô đah-rơkơi đih-hrŏm hăng neh ñu ƀôdah wa đah-kơmơi ñu, ñu anŭn 
hơmâo ƀrưh-mơhiăh kơ met ƀôdah kơ wa đah-rơkơi ñu laih. ing gơñu či grơ̆ng-glăm 
kơ bruă anai yơh; ƀing gơñu či djai laih anŭn ƀu hơmâo ană ôh.  

 21“‘Tơdah sa čô đah-rơkơi dŏ hĭ kơ bơnai ayŏng ƀôdah adơi ñu, anŭn jing sa bruă 
ngă ƀu rơgoh ôh; ñu hơmâo ƀrưh-mơhiăh laih kơ ayŏng ƀôdah adơi ñu anŭn. ing 
gơñu ƀu či hơmâo ană ôh.w  

 22“‘Djă-pioh bĕ abih-bang tơlơi phiăn Kâo laih anŭn tơlơi juăt Kâo hăng đuaĭ tui 
gơñu bĕ, tui anŭn anih-lŏn Kâo hlak ba ƀing gih mŭt nao hoaĭ ô̆-pơtăh tơbiă hĭ ƀing gih 
ôh. 23ing gih anăm hơdip tui hăng khul tơlơi phiăn ƀing lŏn-čar Kâo či puh-pơđuaĭ 
mơ̆ng anăp gih ôh. Yuakơ ƀing gơñu ngă laih abih-bang khul tơlơi anai, Kâo hơƀak-
drak ƀing gơñu laih. 24Samơ̆ Kâo laĭ laih kơ ƀing gih, “ing gih či mă-tŭ anih-lŏn 
gơñu; Kâo či brơi anih-lŏn anai kơ ƀing gih jing sa muk-dram, jing anih-lŏn bă-blai 
hăng ia-tơsâo laih anŭn ia-hơni.” Kâo yơh jing Yahweh Ơi Adai gih, jing Pô hơmâo 
ruăh-pioh-hơjăn ƀing gih mơ̆ng lu kơnung-djuai.  

 25“‘Tui anŭn, ƀing gih pơkơnăl bĕ tŏng-krah khul hlô-mơnơ̆ng rơgoh ƀôdah ƀu 
rơgoh, laih anŭn tŏng-krah khul čim rơgoh ƀôdah ƀu rơgoh ôh. Anăm pơgrĭ hĭ gih pô 
                                                 
t20:17 Tơlơi-Bruă Lêwi 18:9; Tơlơi Juăt 27:22.  
u20:18 Tơlơi-Bruă Lêwi 18:19.  
v20:19-20 Tơlơi-Bruă Lêwi 18:12-14.  
w20:21 Tơlơi-Bruă Lêwi 18:16.  

ôh mơ̆ng khul hlô-mơnơ̆ng, čim ƀôdah djuai-mơnơ̆ng-rui ƀơi lŏn-tơnah anai ôh, jing 
khul djuai-mơnơ̆ng Kâo hơmâo pơkăh-pơpha laih jing ƀu rơgoh ôh kơ ƀing gih. 26ing 
gih či jing rơgoh-hiam kơ Kâo, yuakơ Kâo jing Yahweh, Pô rơgoh-hiam, laih anŭn Kâo 
hơmâo ruăh-pioh-hơjăn ƀing gih laih mơ̆ng lu kơnung-djuai mơnuih kiăng kơ jing hĭ 
ană-plei Kâo.  

 27“‘Đah-rơkơi ƀôdah đah-kơmơi jing pô pơhiăp hăng atâo ƀôdah ngă pơjâo amăng 
ƀing gih, ñu khŏm tŭ-mă tơlơi djai yơh. ing gih khŏm glŏm boh-pơtâo ƀơi ƀing gơñu; 
drah gơñu či dŏ ƀơi akŏ gơñu pô yơh.’”  

21  

Tơlơi Rơgoh-Hiam ing Khua Ngă Yang  

 1Yahweh pơhiăp hăng Môseh, “Pơhiăp bĕ hăng ƀing khua ngă yang, ƀing ană đah-
rơkơi A ̱rôn tui anai, ‘Sa čô khua ngă yang khŏm anăm pơgrĭ hĭ ñu pô yuakơ hlơi pô 
amăng ƀing ană-plei djai ôh, 2rơngiao kơ kơnung-djuai jĕ ñu, kar hăng amĭ ƀôdah ama 
ñu, ană đah-rơkơi ƀôdah đah-kơmơi ñu, ayŏng adơi ñu, 3ƀôdah sa čô amai adơi ñu ƀu 
hơmâo sang-anŏ jing pô kơnang kơ ñu yuakơ gơ̆ ƀu hơmâo rơkơi ôh; kơ pô hrup hăng 
anŭn yơh ñu dưi brơi pơgrĭ hĭ ñu pô. 4Ñu ƀu dưi brơi ñu pô jing hĭ ƀu rơgoh yuakơ 
ƀing kơnung-djuai hăng ñu mơ̆ng tơlơi pơdŏ ôh; tơdah ñu ngă tui anŭn, ñu pơgrĭ hĭ ñu 
pô yơh.  

 5“‘ing khua ngă yang khŏm anăm kuăh hĭ ôh akŏ gơñu, trơĭ hơjŭng blâo-ka ̱ng gơñu 
ƀôdah khăt drơi-jan gơñu yuakơ ƀing gơñu kơŭ-kơuăn.x 6ing gơñu khŏm jing hĭ 
rơgoh-hiam kơ Ơi Adai gơñu hăng anăm pơgrĭ hĭ ôh anăn Ơi Adai gơñu. Yuakơ ƀing 
gơñu pơyơr khul gơnam-pơyơr kơ Yahweh hăng apui, jing gơnam-ƀơ̆ng Ơi Adai 
gơñu, tui anŭn ƀing khua ngă yang anŭn jing rơgoh-hiam yơh.  

 7“‘ing gơñu khŏm anăm dŏ ƀing đah-kơmơi hơmâo pơgrĭ hĭ laih hăng tơlơi rĭh-
răm ƀôdah pơklaih hĭ mơ̆ng rơkơi gơñu ôh, yuakơ ƀing khua ngă yang jing rơgoh-hiam 
kơ Ơi Adai gơñu yơh. 8Yap bĕ ƀing gơñu jing rơgoh-hiam yuakơ ƀing gơñu pơyơr đĭ 
gơnam-ƀơ̆ng kơ Ơi Adai gih. Lăng bĕ kơ ƀing gơ̆ jing rơgoh-hiam, yuakơ Kâo jing 
Yahweh jing Pô rơgoh-hiam yơh; Kâo ăt pơjing kơ ƀing gih jing rơgoh-hiam mơ̆n.  

 9“‘Tơdah sa čô ană đah-kơmơi khua ngă yang pơgrĭ hĭ ñu pô hăng tơlơi jing hĭ sa čô 
rĭh-răm, ñu pơmlâo hĭ laih ama ñu, ƀing gih khŏm čuh hĭ ñu amăng apui yơh.  

 10“‘Khua ngă yang prŏng, jing sa čô amăng ayŏng adơi ñu hơmâo tŭ laih tơlơi arăng 
trôč ia-jâo ƀơi akŏ ñu, jing pô arăng ruăh-pơkô ̆ laih kiăng kơ buh khul ao khua ngă 

yang, ñu anŭn anăm lui hĭ ƀŭk ñu jing hĭ kơpư̱ng-kơpa ̱ng ƀôdah hek hĭ khul ao ñu 
yuakơ ñu kơŭ-kơuăn ôh. 11Ñu ƀu dưi mŭt pơ anih hơmâo atâo djai pơ anŭn ôh. Ñu ăt 
ƀu dưi ngă ôh kơ ñu pô jing hĭ ƀu rơgoh mơ̆n, wơ̆t-tơdah atâo anŭn jing ama ñu ƀôdah 
amĭ ñu tŭ mơ̆n; 12laih anŭn kŏn dưi tơbiă đuaĭ mơ̆ng sang yang Ơi Adai ñu ƀôdah pơgrĭ 
hĭ sang yang anŭn lơi, yuakơ arăng hơmâo iâu-laĭ pơyơr laih khua ngă yang anŭn hăng 
tơlơi trôč ia-jâo Ơi Adai ñu. Kâo yơh jing Yahweh.  

 13“‘Pô đah-kơmơi ñu dŏ khŏm jing sa čô dra hơči ̱h. 14Ñu ƀu dưi dŏ kơ đah-kơmơi 
djai-rơkơi, đah-kơmơi arăng pơklaih hĭ ƀôdah đah-kơmơi hơmâo pơgrĭ hĭ ñu pô hăng 
tơlơi rĭh-răm ôh, samơ̆ kơnơ̆ng sa čô dra hơči ̱h mơ̆ng ană-plei ñu yơh, 15tui anŭn yơh 
ñu ƀu či pơgrĭ hĭ ôh ană-tơčô ñu tŏng-krah ană-plei ñu. Kâo yơh jing Yahweh, Pô 
pơjing kơ ñu jing hĭ rơgoh-hiam.’”  

 16Yahweh pơhiăp hăng Môseh, 17“Laĭ bĕ kơ A̱rôn, ‘Kơ khul tal rơnŭk pơanăp, ƀu 
hơmâo hlơi pô ôh amăng kơnung-djuai ih jing pô hơmâo tơlơi răm-ruă amăng drơi-jan 
dưi rai jĕ kiăng kơ pơyơr gơnam-ƀơ̆ng kơ Ơi Adai ñu. 18Anăm hơmâo đah-rơkơi pă ôh 
hơmâo tơlơi ruă kar hăng anai dưi rai jĕ kơnưl: bum ƀôdah rơwen, răm ƀơi ƀô̆-mơta 
ƀôdah jơ̆ng-tơngan be̱r-glông; 19anăm hơmâo đah-rơkơi hlơi pô ôh hăng tơlơi rơwen-
tơkai ƀôdah rơwen-tơngan, 20rŏng-gŏl ƀôdah be̱r đơi, mơta săly ƀôdah mruih-kĕh, djơ̆-
la ̱k ƀôdah boh-pơjĕh pơčah hĭ. 21Anăm hơmâo hlơi pô ôh amăng kơnung-djuai khua 
ngă yang A ̱rôn hơmâo pô răm-ruă dưi rai jĕ kơnưl kiăng kơ pơyơr khul gơnam-pơyơr 
kơ Yahweh hăng apui. Hlơi pô hơmâo sa tơlơi răm-ruă, ñu khŏm anăm rai jĕ kiăng kơ 
pơyơr gơnam-pơyơr kơ Ơi Adai ñu ôh. 22Ñu dưi ƀơ̆ng gơnam rơgoh-hiam hloh mơ̆ng 
Ơi Adai ñu wơ̆t-hăng gơnam-ƀơ̆ng rơgoh-hiam mơ̆n; 23samơ̆ yuakơ tơlơi ruă ñu, ñu 
anăm rai jĕ khăn-păng ƀôdah jĕ kơnưl ôh; tơdah ñu rai, ñu či pơgrĭ hĭ yơh anih sang 
yang Kâo. Kâo yơh jing Yahweh, jing Pô pơjing gơñu jing hĭ rơgoh-hiam.’”  

 24Tui anŭn, Môseh ruai tơlơi anai kơ A̱rôn, kơ ƀing ană đah-rơkơi ñu laih anŭn kơ 
abih-bang ƀing Israel.  

22  

Tơlơi Rơgoh-Hiam Kơ Khul Gơnam-Pơyơr  

 1Yahweh laĭ kơ Môseh, 2“Laĭ bĕ kơ A̱rôn laih anŭn kơ ƀing ană đah-rơkơi ñu khŏm 
pơpŭ kơ khul gơnam-pơyơr rơgoh-hiam ƀing Israel hơmâo pơyơr laih kơ Kâo, tui 
anŭn ƀing gơñu ƀu či pơgrĭ hĭ anăn rơgoh-hiam Kâo ôh. Kâo yơh jing Yahweh.  

 3“Laĭ bĕ kơ ƀing gơñu, ‘Kơ abih-bang tal rơnŭk pơanăp, tơdah hlơi pô amăng 

kơnung-djuai gih jing hĭ grĭ-grañ samơ̆ ăt rai jĕ khul gơnam-pơyơr rơgoh-hiam ƀing 
Israel hơmâo pơyơr laih Yahweh, pô anŭn ƀing gih či puh-pơđuaĭ hĭ ñu mơ̆ng anăp 
Kâo yơh. Kâo yơh jing Yahweh.  

 4“‘Tơdah sa čô mơ̆ng kơnung-djuai A ̱rôn hơmâo tơlơi ruă ƀơi klĭ ƀôdah ƀlĕ ia-
pơjĕh, ñu ƀu dưi ƀơ̆ng ôh khul gơnam-pơyơr rơgoh-hiam tơl ñu jing hĭ rơgoh laih. Ñu 
ăt či jing hĭ grĭ-grañ mơ̆n tơdah ñu tĕk-djơ̆ gơnam yua-mơ̆ng atâo-djai ƀôdah mơ̆ng sa 
čô hơmâo tơlơi ƀlĕ ia-pơjĕh, 5ƀôdah ñu tĕk-djơ̆ hơget djuai-mơnơ̆ng ngă brơi ñu jing hĭ 
grĭ-grañ, ƀôdah tĕk-djơ̆ hlơi pô ngă brơi kơ ñu jing hĭ grĭ-grañ, wơ̆t-dah tơlơi grĭ-grañ 
hơget tŭ mơ̆n. 6Hlơi pô tĕk-djơ̆ khul tơlơi hrup hăng anŭn, ñu či jing hĭ grĭ-grañ hlŏng 
truh kơ hrơi klăm yơh. Ñu khŏm kŏm ƀơ̆ng hơget mơ̆ng khul gơnam-pơyơr rơgoh-
hiam tơl ñu mơnơi hĭ ñu pô hăng ia yơh. 7Tơdang anŭn yang hrơi lê̆ laih, ñu či jing hĭ 
rơgoh yơh, tơdơi kơ anŭn ñu dưi ƀơ̆ng khul gơnam-pơyơr rơgoh yơh, yuakơ anŭn jing 
gơnam-ƀơ̆ng kơ ñu. 8Ñu ƀu dưi ƀơ̆ng čơđeh-añăm hơget djai laih ƀôdah hlô-mơnơ̆ng 
glai hek-pơdjai hĭ ôh, tơdah ñu ƀơ̆ng, ñu jing hĭ grĭ-grañ yua-mơ̆ng anŭn yơh. Kâo yơh 
jing Yahweh.  

 9“‘ing khua ngă yang khŏm djă-pioh khul tơlơi Kâo kiăng, tui anŭn ƀing gơñu ƀu 
jing soh hăng djai hĭ ôh yuakơ pơgrĭ hĭ gơnam rơgoh-hiam. Kâo yơh jing Yahweh, jing 
Pô pơjing gơñu jing hĭ rơgoh-hiam.  

 10“‘u hơmâo ôh hlơi pô gah rơngiao kơ sang-anŏ khua ngă yang dưi ƀơ̆ng gơnam-
pơyơr rơgoh-hiam, tuai ƀôdah ding-kơna mă-bruă kơ khua ngă yang kŏn dưi ƀơ̆ng lơi. 
11Samơ̆ tơdah sa čô khua ngă yang blơi mă hlŭn anŭn hăng prăk, ƀôdah pô hlŭn anŭn 
arăng hơmâo tơkeng rai amăng sang ñu, pô hlŭn anŭn dưi ƀơ̆ng yơh gơnam-ƀơ̆ng anŭn. 
12Tơdah ană đah-kơmơi khua ngă yang dŏ kơ hlơi pô ƀu djơ̆ ană đah-rơkơi khua ngă 
yang ôh, ñu ƀu dưi ƀơ̆ng khul gơnam-pơyơr rơgoh-hiam pă ôh. 13Samơ̆ tơdah ană đah-
kơmơi khua ngă yang hrup hăng anŭn jing hĭ đah-kơmơi djai-rơkơi ƀôdah pơklaih hĭ 
rơkơi ñu samơ̆ aka hơmâo ană-bă ôh, laih anŭn ñu wơ̆t glaĭ hăng hơdip amăng sang 
ama ñu hrup hăng ñu dŏ dra, ñu dưi ƀơ̆ng gơnam-ƀơ̆ng ama ñu yơh. Samơ̆ ƀu hơmâo 
tuai pă ôh dưi ƀơ̆ng gơnam anŭn.  

 14“‘Tơdah sa čô ƀơ̆ng djơ̆ gơnam-pơyơr rơgoh-hiam anŭn hăng tơlơi tơhoăl, ñu 
khŏm kla glaĭ kơ khua ngă yang anŭn gơnam-pơyơr anŭn thim sa-črăn amăng-rơma kơ 
gơnam anŭn dơ̆ng. 15ing khua ngă yang khŏm anăm pơgrĭ hĭ ôh khul gơnam-pơyơr 
rơgoh-hiam ƀing Israel pơyơr kơ Yahweh, 16anŭn jing brơi kơ ƀing rơngiao kơ sang-
anŏ khua ngă yang dưi ƀơ̆ng khul gơnam-pơyơr anŭn; tui anŭn hlơi pô ƀơ̆ng gơnam-
pơyơr anŭn, ñu anŭn jing soh laih anŭn či tŭ tơlơi pơkơhma ̱l yơh. Kâo yơh jing 
Yahweh, jing Pô pơjing khul gơnam anŭn jing hĭ rơgoh-hiam.’”  

Tơlơi Ruăh Khul Gơnam-Pơyơr  

 17Yahweh pơhiăp hăng Môseh, 18“Laĭ bĕ kơ A̱rôn, kơ ƀing ană đah-rơkơi ñu laih 
anŭn kơ abih-bang ƀing Israel tui anai, ‘Tơdah hlơi pô amăng ƀing gih ƀôdah tuai 
hơdip amăng Israel pơyơr sa gơnam-pơyơr čuh kơ Yahweh kiăng kơ pơgiŏng hĭ tơlơi 
ƀuăn-rơ̆ng ƀôdah kiăng kơ pơyơr rơngai, 19ƀing gih khŏm pơyơr sa drơi tơno ƀu 
hơmâo rơnam-rơka ôh mơ̆ng tơpul rơmô, triu ƀôdah bơbe kiăng kơ djơ̆-lăp. 20Anăm ba 
rai hlô pơyơr hơmâo rơnam-rơka ôh, yuakơ Yahweh ƀu tŭ-mă kơ ƀing gih ôh.z 
21Tơdang sa čô ba rai mơ̆ng tơpul rơmô ƀôdah mơ̆ng tơpul hlô rong anet sa gơnam-
pơyơr tơlơi pơgop-lir kơ Yahweh kiăng kơ pơgiŏng hĭ tơlơi ƀuăn-rơ̆ng ƀôdah jing sa 
gơnam-pơyơr rơngai, hlô pơyơr anŭn khŏm anăm hơmâo rơnam-rơka ƀôdah tơlơi 
ƀuăh ôh kiăng kơ djơ̆-lăp. 22Anăm pơyơr ôh kơ Yahweh hlô pơyơr bum-mơta, tơkai-
rơwen ƀôdah rơka lu, ƀlĕ kơthoăč, mruih-kĕh ƀôdah djơ̆-la ̱k. Anăm pioh hlô pơyơr anai 
ƀơi kơnưl hrup hăng sa gơnam-pơyơr kơ Yahweh hăng apui ôh. 23Samơ̆ ƀing gih dưi 
pơyơr kơ sa gơnam-pơyơr rơngai sa drơi rơmô ƀôdah sa drơi triu hơmâo khul tơkai 
glông-be̱r, samơ̆ Yahweh ƀu či tŭ-mă ôh amăng tơlơi pơgiŏng hĭ sa tơlơi ƀuăn-rơ̆ng. 
24ing gih khŏm anăm pơyơr kơ Yahweh sa drơi hlô-mơnơ̆ng hơmâo boh-pơjĕh ñu 
rơka, brơ̆p, tơĭ ƀôdah kreo hĭ ôh. ing gih anăm ngă tơlơi anai amăng anih-lŏn gih pô 
ôh, 25laih anŭn ƀing gih khŏm anăm tŭ-mă khul hlô-mơnơ̆ng hrup hăng anŭn mơ̆ng 
tơngan sa čô tuai hăng pơyơr gơñu jing gơnam-pơyơr kơ Ơi Adai gih ôh. Ñu ƀu či mă-
tŭ khul hlô anŭn kơ ƀing gih ôh, yuakơ gơñu ƀu hiam ôh laih anŭn hơmâo lu khul 
rơnam-rơka laih yơh.’”  

 26Yahweh pơhiăp hăng Môseh, 27“Tơdang sa drơi ană rơmô, sa drơi ană triu ƀôdah 
sa drơi ană bơbe tuh rai, ñu khŏm dŏ hăng amĭ ñu amăng tơjuh hrơi. Mơ̆ng hrơi tal 
sapăn, Yahweh či tŭ-mă ñu jing sa gơnam-pơyơr kơ Ñu hăng apui. 28Anăm pơdjai hĭ ôh 
sa drơi rơmô, sa drơi triu ƀôdah sa drơi bơbe wơ̆t-hăng ană ñu hrŏm amăng sa hrơi ôh.  

 29“Tơdang ƀing gih pơyơr sa gơnam ngă yang bơni-hơơč kơ Yahweh, pơyơr bĕ ñu 
amăng hơdră Yahweh či tŭ-mă brơi kơ ƀing gih. 30Ăt khŏm ƀơ̆ng hlô pơyơr anŭn 
amăng hrơi anŭn mơ̆n; anăm lui hĭ čơđeh rơbeh truh kơ mơguah ôh. Kâo yơh jing 
Yahweh.  

 31“Djă-pioh bĕ khul tơlơi juăt Kâo hăng đuaĭ tui gơñu. Kâo yơh jing Yahweh. 
32Anăm pơgrĭ hĭ anăn rơgoh-hiam Kâo ôh. ing Israel khŏm thâo-krăn Kâo jing Pô 
rơgoh-hiam. Kâo yơh jing Yahweh, Pô pơjing ƀing gih jing hĭ rơgoh-hiam, 33laih anŭn 
Pô ba ƀing gih tơbiă mơ̆ng čar Êjip kiăng kơ ƀing gih jing ană-plei Kâo. Kâo yơh jing 

                                                 
z22:20 Tơlơi Juăt 17:1.  

Yahweh.”  

23  

Khul Hrơi Phet Amăng Tơlơi Đaŏ  

 1Yahweh pơhiăp hăng Môseh, 2“Laĭ bĕ kơ ƀing Israel tui anai, ‘Anai jing khul hrơi 
phet Kâo pơkơčăh laih, jing khul hrơi phet pơkơčăh kơkuh-pơpŭ kơ Yahweh, jing hrơi 
ƀing gih khŏm pơhaih jing khul tơlơi pơjơnum rơgoh-hiam yơh.  

Hrơi Saƀat  

 3“‘ing gih mă-bruă amăng năm hrơi, samơ̆ hrơi tal tơjuh jing hrơi Saƀat pioh kơ 
tơlơi pơdơi, jing hrơi kơ tơlơi pơjơnum rơgoh-hiam yơh. ing gih anăm ngă bruă 
hơget ôh; pơpă anih ƀing gih dŏ, pơ anŭn yơh brơi hơmâo hrơi Saƀat kơ Yahweh.a  

Hrơi Phet Tơlơi Găn Laih Anŭn añ-Tơpŭng u Hơmâo Tơpơi  

(Tơlơi Yap 28:16-25)  
4“‘Anai jing khul hrơi phet Yahweh hơmâo pơkơčăh, jing khul tơlơi pơjơnum rơgoh-

hiam ƀing gih khŏm pơhaih ƀơi khul hrơi-mông gơñu hơmâo pơkơčăh laih: 5Tơlơi Găn 
Yahweh čơdơ̆ng mơ̆ng hơhuñ ƀơi hrơi tal pluh-pă̱ amăng blan tal sa.b 6ơi hrơi tal 
pluh-rơma amăng blan anŭn, Hrơi Phet añ-Tơpŭng u Hơmâo Tơpơi pơpŭ kơ 
Yahweh čơdơ̆ng hơmâo yơh; amăng tơjuh hrơi ƀing gih khŏm ƀơ̆ng ƀañ-tơpŭng ƀu ngă 
hăng tơpơi.c 7ơi hrơi tal sa pơkô ̆ bĕ sa tơlơi pơjơnum rơgoh-hiam hăng anăm ngă 
bruă hơget juăt ngă ôh. 8Rĭm hrơi amăng tơjuh hrơi pơyơr bĕ sa gơnam-pơyơr kơ 
Yahweh hăng apui. Laih anŭn ƀơi hrơi tal tơjuh hơmâo bĕ tơlơi pơjơnum rơgoh-hiam 
hăng ƀu ngă bruă hơget juăt ngă ôh.’”  

Hrơi Phet Khul Boh-Pơdai Hlâo-Hlang  

 9Yahweh pơhiăp hăng Môseh, 10“Laĭ bĕ kơ ƀing Israel tui anai, ‘Tơdang ƀing gih mŭt 
amăng anih-lŏn Kâo či brơi kơ ƀing gih laih anŭn ƀing gih pĕ-hơpuă, ba nao bĕ kơ 
khua ngă yang sa čơnap pơdai blung-hlâo mơ̆ng tơlơi pĕ-hơpuă gih. 11Ñu či pŭ-đĭ ƀơi 
anăp Yahweh tui anŭn Ñu či tŭ-mă gơnam anŭn brơi kơ ƀing gih yơh; khua ngă yang či 
pŭ-đĭ ƀơi hrơi tơdơi kơ hrơi Saƀat. 12ơi hrơi ƀing gih pŭ-đĭ čơnap pơdai anŭn, ƀing 
gih khŏm ngă yang sa gơnam-pơyơr čuh kơ Yahweh hăng sa drơi ană triu hơmâo sa 

                                                 
a23:3 Tơlơi Tơbiă 20:8-10; 23:12; 31:15; 34:21; 35:2; Tơlơi Juăt 5:12-14.  
b23:5 Tơlơi Tơbiă 12:1-13; Tơlơi Juăt 16:1-2.  
c23:6-8 Tơlơi Tơbiă 12:14-20; 23:15; 34:18; Tơlơi Juăt 16:3-8.  

thŭn ƀu hơmâo rơnam-rơka ôh, 13hrŏm-hăng gơnam-pơyơr pơdai jing dua-črăn-amăng-
pluh amăng sa ephah tơpŭng-ƀlĭ lŭk hăng ia-rơmuă ôliwơ, jing sa gơnam-pơyơr kơ 
Yahweh pơkra hăng apui yơh, jing gơnam ƀâo mơngưi pơmơak, laih anŭn gơnam-
pơyơr mơñum jing ia boh-kơƀâo sa-črăn-amăng-pă̱ amăng sa hin anŭn. 14ing gih 
khŏm anăm ƀơ̆ng ôh ƀañ-tơpŭng, braih-hơna ƀôdah jeh-pơdai phrâo, tơl truh hrơi ƀing 
gih ba rai gơnam-pơyơr anai kơ Ơi Adai gih. Anai jing sa tơlơi phiăn hlŏng-lar kơ lu 
tal rơnŭk pơanăp pơ anih pă ƀing gih hơdip yơh.  

Hrơi Phet Bơyan-Hơpuă  

(Tơlơi Yap 28:26-31)  
15“‘Čơdơ̆ng mơ̆ng hrơi tơdơi kơ hrơi Saƀat, jing ƀơi hrơi ƀing gih ba rai čơnap pơdai 

kơ gơnam-pơyơr pŭ-đĭ, yap bĕ hlo̱m amăng tơjuh hrơi kŏm.d 16Yap bĕ rơma-pluh hrơi 
truh kơ hrơi tơdơi kơ hrơi Saƀat tal tơjuh, giŏng anŭn pơyơr bĕ sa gơnam-pơyơr pơdai 
phrâo kơ Yahweh. 17Mơ̆ng anih pă ƀing gih dŏ hơdip, ba rai bĕ dua tơlŏ ƀañ jing sa 
gơnam-pơyơr pơdai pŭ-đĭ kơ Yahweh; pơkra bĕ hăng dua-črăn-amăng-pluh ephah 
tơpŭng-ƀlĭ laih anŭn ŏm bĕ hăng tơpơi. 18Pơyơr bĕ hrŏm hăng ƀañ-tơpŭng anai tơjuh 
drơi ană triu-tơno, rĭm triu hơmâo sa thŭn hăng ƀu hơmâo rơnam-rơka ôh, sa drơi 
rơmô-tơno hăng dua drơi triu-tơno prŏng. Abih-bang gơnam-pơyơr anai jing kơ sa 
gơnam-pơyơr čuh kơ Yahweh, hrŏm-hăng khul gơnam-pơyơr braih-pơdai laih anŭn 
khul gơnam-pơyơr mơñum, jing sa gơnam-pơyơr pơkra hăng apui, sa mơnâo ƀâo 
mơngưi pơmơak kơ Yahweh. 19Giŏng anŭn, ngă yang bĕ sa drơi bơbe-tơno kơ gơnam-
pơyơr yuakơ tơlơi soh-djơ̆ hăng dua drơi ană triu tha sa thŭn kơ gơnam-pơyơr tơlơi 
pơgop-lir. 20Khua ngă yang či pŭ-đĭ dua drơi anai ƀơi anăp Yahweh jing gơnam-pơyơr 
pŭ-đĭ, hrŏm-hăng ƀañ-tơpŭng mơ̆ng khul braih-pơdai blung-hlâo. Gơñu jing sa gơnam-
pơyơr rơgoh-hiam kơ Yahweh brơi kơ khua ngă yang yơh. 21Amăng hrơi anŭn mơ̆n 
ƀing gih či pơhaih sa tơlơi pơjơnum rơgoh-hiam laih anŭn ƀu ngă hơget bruă juăt ngă 
ôh. Anai či jing sa tơlơi phiăn hlŏng-lar kơ abih tal rơnŭk pơanăp pơ anih pă ƀing gih 
hơdip.  

 22“‘Tơdang ƀing gih pĕ-hơpuă amăng anih-lŏn gih, anăm yuă ôh ƀơi khul re̱ng-gah 
hơma gih kŏn duñ-pơƀut khul pơdai ruh amăng bơyan pĕ-hơpuă gih lơi. Lui bĕ khul 
pơdai anŭn kơ ƀing ƀun-rin laih anŭn kơ ƀing tuai. Kâo yơh jing Yahweh Ơi Adai 
gih.’”e  

                                                 
d23:15-21 Tơlơi Tơbiă 23:16; 34:22; Tơlơi Juăt 16:9-12.  

Hrơi Phet Kơ Thŭn Phrâo  

(Tơlơi Yap 29:1-6)  
23Yahweh pơhiăp hăng Môseh, 24“Laĭ bĕ kơ ƀing Israel, ‘ơi hrơi tal sa amăng blan 

tal tơjuh, ƀing gih či hơmâo sa hrơi pơdơi, sa tơlơi pơjơnum rơgoh-hiam djă-hơdơr 
hăng tơlơi ayŭp khul tơdiăp. 25Anăm ngă bruă juăt ngă ôh, samơ̆ pơyơr bĕ sa gơnam-
pơyơr hăng apui kơ Yahweh.’”  

Hrơi Pơkra Tơlơi Pap-Brơi  

(Tơlơi Yap 29:7-11)  
26Yahweh pơhiăp hăng Môseh,f 27“ơi hrơi tal tơjuh amăng blan tal tơjuh anai jing 

Hrơi Pơkra Tơlơi Pap-Brơi yơh. Pơkô ̆ bĕ sa tơlơi pơjơnum rơgoh-hiam laih anŭn 
hơngah hĭ bĕ kơ gih pô, laih anŭn pơyơr sa gơnam-pơyơr kơ Yahweh hăng apui. 
28Anăm mă-bruă ôh amăng hrơi anŭn, yuakơ anŭn jing Hrơi Pơkra Tơlơi Pap-Brơi, jing 
tơlơi pap-brơi pơkra kơ ƀing gih ƀơi anăp Yahweh Ơi Adai gih yơh. 29Hlơi pô ƀu 
hơngah hĭ ôh ñu pô ƀơi hrơi anŭn, ƀing gih khŏm puh-pơđuaĭ hĭ ñu mơ̆ng kơnung-djuai 
ñu yơh. 30Kâo či pơrai hĭ hlơi pô mă bruă ƀơi hrơi anŭn mơ̆ng tŏng-krah kơnung-djuai 
ñu yơh. 31ing gih ƀu dưi mă-bruă hơget-get ôh. Anai či jing sa tơlơi phiăn hlŏng-lar 
kơ abih tal rơnŭk pơanăp pơ anih pă ƀing gih hơdip yơh. 32Anŭn jing sa hrơi saƀat 
pơdơi kơ ƀing gih, laih anŭn ƀing gih khŏm hơngah hĭ gih pô yơh. Čơdơ̆ng mơ̆ng 
hơhuñ ƀơi hrơi tal duapăn blan anŭn truh kơ hơhuñ amăng hrơi tŏ-tui, ƀing gih khŏm 
răk-pioh hrơi saƀat gih yơh.”  

Hrơi Phet Khul Sang Than Jăng-Jai  

(Tơlơi Yap 29:12-40)  
33Yahweh pơhiăp hăng Môseh,g 34“Laĭ bĕ kơ ƀing Israel tui anai: ơi hrơi tal pluh-

rơma amăng blan tal tơjuh, Hrơi Phet khul Sang Than Jăng-Jai kiăng pơpŭ kơ Yahweh 
či čơdơ̆ng truh laih anŭn či rơgao hĭ amăng tơjuh hrơi yơh. 35Hrơi tal sa jing sa hrơi 
pơjơnum rơgoh-hiam, anăm ngă tơlơi-bruă juăt ngă ôh. 36Amăng tơjuh hrơi anŭn 
pơyơr bĕ khul gơnam-pơyơr kơ Yahweh hăng apui, laih anŭn amăng hrơi tal sapăn 
pơkô ̆ bĕ sa tơlơi pơjơnum rơgoh-hiam hăng pơyơr sa gơnam-pơyơr pơkra hăng apui 
kơ Yahweh. Anŭn jing sa tơlơi pơjơnum-pơpŭ; anăm ngă tơlơi-bruă juăt ngă ôh.  

 37“Anŭn jing khul tơlơi phet Yahweh pơkơčăh laih, jing tơlơi ƀing gih khŏm pơhaih 

jing khul tơlơi pơjơnum rơgoh-hiam kơ tơlơi ba rai khul gơnam-pơyơr pơkra kơ 
Yahweh hăng apui, khul gơnam-pơyơr čuh laih anŭn khul gơnam-pơyơr braih-pơdai, 
khul gơnam ngă yang laih anŭn khul gơnam-pơyơr mơñum; rĭm gơnam-pơyơr anai 
pioh kơ rĭm hrơi pơkơčăh laih. 38Khul gơnam-pơyơr anai jing gơnam thim mŭt amăng 
khul gơnam pioh kơ khul Hrơi Saƀat Yahweh laih anŭn amăng tơlơi thim mŭt kơ 
gơnam brơi-pơyơr gih laih anŭn kơ hơget-tơlơi ƀing gih hơmâo ƀuăn-rơ̆ng laih, laih 
anŭn kơ abih-bang gơnam-pơyơr rơngai ƀing gih brơi kơ Yahweh.  

 39“Tui anŭn, čơdơ̆ng mơ̆ng hrơi tal pluh-rơma amăng blan tal tơjuh, jing hrơi tơdơi 
kơ ƀing gih hơmâo pơƀut khul gơnam hơpuă mơ̆ng đang-hơma, djă-hơdơr bĕ hrơi phet 
kơ Yahweh amăng tơjuh hrơi; hrơi tal sa jing hrơi pơdơi, laih anŭn hrơi tal sapăn ăt 
jing sa hrơi pơdơi mơ̆n. 40ơi hrơi tal sa ƀing gih khŏm ruăh-mă boh-čroh mơ̆ng khul 
kơyâo hiam; ruăh-mă bĕ khul than kơyâo gôl, khul than kơyâo hla lu laih anŭn khul 
than kơyâo sôl; giŏng anŭn mơak bĕ ƀơi anăp Yahweh Ơi Adai gih amăng tơjuh hrơi. 
41Djă-hơdơr bĕ tơlơi anai hrup hăng sa tơlơi phet kơ Yahweh amăng tơjuh hrơi rĭm 
thŭn. Anai jing sa tơlơi phiăn hlŏng-lar kơ khul tal rơnŭk pơanăp yơh; djă-hơdơr bĕ ñu 
amăng blan tal tơjuh. 42Dŏ bĕ amăng khul sang than jăng-jai amăng tơjuh hrơi: Abih-
bang ƀing ană-plei Israel khŏm dŏ amăng khul sang than jăng-jai, 43tui anŭn ƀing 
kơnung-djuai gih tơdơi adih či thâo-krăn Kâo brơi ƀing Israel dŏ amăng khul sang than 
jăng-jai tơdang Kâo ba ƀing gơ̆ tơbiă mơ̆ng čar Êjip. Kâo yơh jing Yahweh Ơi Adai 
gih.”  

 44Tui anŭn, Môseh laĭ-pơthâo kơ ƀing Israel khul hrơi phet Yahweh hơmâo pơkơčăh 
laih.  

24  

Tơlơi Răk-Wai Khul Apui-kơđen Laih Anŭn añ-Tơpŭng  

(Tơlơi Tơbiă 27:20-21)  
1Yahweh pơhiăp hăng Môseh, 2“Pơđar bĕ kơ ƀing Israel ba rai kơ ih ia-rơmuă ôliwơ 

jơngeh kơ apui-kơđen tui anŭn khul apui-kơđen dưi jă̱ nanao. 3Gah rơngiao kơ khăn-
păng Tơlơi Gơ̆ng-Jơlan amăng Sang Khăn Pơjơnum, A̱rôn yơh či răng-wai khul apui-
kơđen ƀơi anăp Yahweh mơ̆ng klăm truh mơguah jă̱ nanao. Anai yơh jing sa tơlơi 
phiăn hlŏng-lar kơ abih tal rơnŭk pơanăp. 4Apui-kơđen ƀơi tơkai-kơđen hăng mah-
phŭn ƀơi anăp Yahweh khŏm brơi jă̱ nanao.  

 5“Mă bĕ tơpŭng-ƀlĭ laih anŭn pơkra pluh-dua tơlŏ ƀañ-tơpŭng, yua bĕ dua-črăn-

amăng-pluh ephah kơ rĭm tơlŏ ƀañ. 6Dap bĕ gơñu amăng dua tơroai,h rĭm tơroai hơmâo 
năm boh ƀơi kơƀa ̱ng ngă hăng mah-phŭn anŭn gah anăp Yahweh.i 7ơi rĭm tơroai pioh 
bĕ gơnam ƀâo mơngưi rơgoh-hiam jing sa črăn-hơdơr pơala kơ ƀañ-tơpŭng laih anŭn 
kiăng kơ jing sa gơnam-pơyơr pơkra kơ Yahweh hăng apui. 8añ-tơpŭng anai či khŏm 
dap bĕ ƀơi anăp Yahweh nanao amăng rĭm hrơi Saƀat, anai jing bruă-mă ƀing Israel 
khŏm ngă, jing sa tơlơi phiăn hlŏng-lar yơh. 9añ anai jing lŏm kơ A ̱rôn laih anŭn kơ 
ƀing ană đah-rơkơi ñu; ƀing gơñu khŏm ƀơ̆ng ƀañ anŭn amăng sa anih rơgoh-hiam 
hloh, yuakơ ƀañ anŭn jing sa črăn rơgoh-hiam kơ črăn juăt pha-brơi gơñu mơ̆ng khul 
gơnam-pơyơr pơkra kơ Yahweh hăng apui yơh.”j  

Sa Tơlơi Hmutu Kơ Tơlơi Tơpă Laih Anŭn Tơlơi Phak-Pơkra Djơ̆-Lăp  

 10Hlak anai sa čô ană đah-rơkơi amĭ ñu jing mơnuih Israel samơ̆ ama ñu jing mơnuih 
Êjip, ñu tơbiă nao tŏng-krah ƀing Israel, laih anŭn ñu pơtaih hăng sa čô Israel amăng 
anih-jưh. 11Ană đah-rơkơi amĭ ñu Israel hăng ama ñu Êjip anai hơtŏm-păh kơ Yahweh; 
tui anŭn ƀing Israel ba gơ̆ nao pơ Môseh. (Amĭ ñu anăn Selômit jing ană đah-kơmơi 
Dibri kơnung-djuai Dan.) 12ing gơñu pioh gơ̆ amăng anih krư̆-wai tơl tơlơi Yahweh 
kiăng pơrơđah kơ ƀing gơñu hiư̆m či ngă kơ pô anai.  

 13Giŏng anŭn, Yahweh laĭ kơ Môseh: 14“Ba tơbiă bĕ pô mơhiăh anŭn nao gah 
rơngiao kơ anih-jưh. Abih-bang hlơi pô hơmư̆ tơlơi ñu laĭ khŏm ăh tơngan gơñu ƀơi 
akŏ gơ̆, laih anŭn abih-bang ană-plei či glŏm hĭ boh-pơtâo ƀơi gơ̆. 15Pơhiăp bĕ kơ ƀing 
Israel, ‘Tơdah hlơi pô hơtŏm-păh Ơi Adai ñu, ñu anŭn či grơ̆ng-glăm kơ tơlơi anŭn 
yơh; 16hlơi pô pơhiăp mơhiăh kơ anăn Yahweh, ñu anŭn ƀing gih khŏm pơdjai hĭ yơh. 
Abih-bang ană-plei khŏm glŏm boh-pơtâo ƀơi ñu. Sa čô tuai ƀôdah sa čô Israel, tơdah 
ñu ƀrưh-mơhiăh kơ anăn Yahweh, ñu anŭn ƀing gih khŏm pơdjai hĭ yơh.  

 17“‘Tơdah hlơi pô pơdjai hĭ sa čô mơnuih, ƀing gih khŏm pơdjai hĭ ñu yơh.k 18Hlơi 
pô pơdjai hĭ sa drơi hlô-mơnơ̆ng arăng, ñu anŭn khŏm kla glaĭ hlô-mơnơ̆ng kơ hlô-
mơnơ̆ng yơh. 19Tơdah hlơi pô pơrơka hĭ pô re̱ng-gah ñu, hơget-tơlơi ñu hơmâo ngă 
laih kơ arăng, arăng khŏm ngă glaĭ kơ ñu kar-kaĭ mơ̆n: 20tơlơi pơjŏh kơ tơlơi pơjŏh, 
mơta kơ mơta, tơgơi kơ tơgơi. Kar hăng ñu hơmâo pơrơka laih arăng, tui anŭn arăng 
či pơrơka glaĭ ñu kar-kaĭ mơ̆n.l 21Hlơi pô pơdjai sa drơi hlô-mơnơ̆ng arăng, ñu anŭn 

                                                 
h24:6: Anai ăt jing “rŏh, glong” mơ̆n.  
i24:5-6 Tơlơi Tơbiă 25:30.  
j24:9 Mathiơ 12:4; Markôs 2:26; Luk 6:4.  
k24:17 Tơlơi Tơbiă 21:12.  
l24:20 Tơlơi Tơbiă 21:23-25; Tơlơi Juăt 19:21; Mathiơ 5:38.  

khŏm kla glaĭ, samơ̆ hlơi pô pơdjai hĭ sa čô mơnuih, ñu anŭn ƀing gih khŏm pơdjai hĭ 
yơh. 22ing gih ăt khŏm hơmâo tơlơi phiăn kar-kaĭ mơ̆n kơ ƀing tuai wơ̆t-hăng kơ ƀing 
Israel. Kâo yơh jing Yahweh Ơi Adai gih.’”m  

 23Giŏng anŭn, Môseh pơđar kơ ƀing Israel, laih anŭn ƀing gơñu ba pô pơhiăp mơhiăh 
anŭn gah rơngiao kơ anih-jưh hăng glŏm boh-pơtâo ƀơi gơ̆ yơh. ing Israel ngă tui 
hăng tơlơi Yahweh hơmâo pơtă laih kơ Môseh.  

25  

Thŭn Tal Tơjuh (Thŭn Saƀat)  

(Tơlơi Juăt 15:1-11)  
1Yahweh pơhiăp hăng Môseh ƀơi čư̆ Sinai,n 2“Pơhiăp bĕ hăng ƀing Israel hăng laĭ kơ 
ƀing gơñu, ‘Tơdang ƀing gih mŭt amăng anih-lŏn Kâo brơi kơ ƀing gih, ƀing gih khŏm 
pơpŭ bĕ kơ Yahweh hăng brơi anih-lŏn anŭn pơdơi tui tơlơi juăt pơkă laih kơ hrơi 
saƀat. 3Tơjŭ-pla bĕ amăng năm thŭn ƀơi đang-hơma gih laih anŭn amăng năm thŭn răk-
wai bĕ khul đang boh-kơƀâo gih hăng pơƀut glaĭ bĕ khul boh-čroh mơ̆ng đang boh-
pơdai mơ̆ng hơma. 4Samơ̆ amăng thŭn tal tơjuh, anih-lŏn khŏm hơmâo sa thŭn saƀat 
kơ tơlơi pơdơi, jing thŭn saƀat kơ Yahweh yơh. Anăm tơjŭ-pla amăng khul đang-hơma 
gih kŏn dưi răk-wai lơi khul đang boh-kơƀâo gih. 5Anăm yuă ôh khul pơdai čă đĭ ñu pô 
ƀôdah pĕ khul boh-kơƀâo mơ̆ng phŭn hrĕ boh-kơƀâo ƀing gih ƀu yuă-pơkra anŭn. 
Anih-lŏn khŏm hơmâo sa thŭn kơ tơlơi pơdơi. 6Hơget gơnam čă rai amăng thŭn saƀat 
či jing hĭ gơnam-ƀơ̆ng kơ ƀing gih, anŭn jing kơ gih pô, kơ ƀing ding-kơna đah-rơkơi 
gih, kơ ƀing ding-kơna đah-kơmơi gih, kơ ƀing mă-bruă apăh laih anŭn kơ mơnuih 
hơdip jăng-jai hrŏm hăng gih, 7ăt kơ tơpul hlô rong gih wơ̆t kơ khul hlô-mơnơ̆ng glai 
mơ̆n. Hơget añăm-tăm tơnah pơtơbiă rai či dưi ƀơ̆ng yơh.  

Thŭn Rŭ̱-Pơdơ̆ng Glaĭ (Thŭn Jubili)  

 8“‘Yap bĕ tơjuh thŭn saƀat amăng khul thŭn, tơjuh wơ̆t tơjuh thŭn, tui anŭn tơjuh 
thŭn saƀat amăng khul thŭn jing abih-bang pă̱pluh-duapăn thŭn. 9Giŏng anŭn, brơi ayŭp 
bĕ tơdiăp amăng djŏp anih ƀơi hrơi tal pluh amăng blan tal tơjuh, ƀơi Hrơi Pơkra 
Tơlơi Pap-Brơi; ƀing gih ayŭp bĕ tơdiăp amăng djŏp anih-lŏn gih. 10Pơrơgoh bĕ thŭn 
tal rơma-pluh hăng pơhaih bĕ tơlơi rơngai amăng djŏp anih-lŏn kơ abih-bang mơnuih 
dŏ amăng čar gih. Anŭn či jing sa tơlơi rŭ̱-pơdơ̆ng glaĭ kơ ƀing gih yơh; rĭm čô amăng 

                                                 
m24:22 Tơlơi Yap 15:16.  
n25:1-7 Tơlơi Tơbiă 23:10-11.  

ƀing gih či mă glaĭ kŏng-ngăn kơ ñu pô, jing kŏng-ngăn ñu hơmâo sĭ hĭ laih, laih anŭn 
hlơi pô sĭ hĭ ñu pô jing hlŭn, ñu či wơ̆t glaĭ rơngai pơ sang-anŏ ñu pô yơh. 11Thŭn tal 
rơmapluh yơh či jing sa tơlơi rŭ̱-pơdơ̆ng glaĭ kơ ƀing gih; anăm tơjŭ-pla ôh kŏn pĕ-
hơpuă lơi hơget gơnam-tăm čă đĭ mă pô ƀôdah pĕ mơ̆ng khul phŭn-hrĕ boh-kơƀâo ƀu 
răk-wai ôh. 12Yuakơ anŭn jing sa tơlơi rŭ̱-pơdơ̆ng glaĭ laih anŭn či jing hĭ rơgoh-hiam 
kơ ƀing gih yơh; ƀơ̆ng bĕ kơnơ̆ng hơget gơnam mă rai tơpă mơ̆ng khul đang-hơma 
gih.  

 13“‘Amăng Thŭn Rŭ̱-Pơdơ̆ng Glaĭ anai, rĭm čô khŏm mă glaĭ kŏng-ngăn jing gơnam 
ñu hơmâo sĭ laih kơ pô blơi gơnam anŭn.  

 14“‘Tơdah ƀing gih sĭ hĭ lŏn kơ pô re̱ng-gah gih ƀôdah blơi mă mơ̆ng gơ̆, anăm yua-
mă tơdruă ôh. 15ing gih či blơi mơ̆ng pô re̱ng-gah gih yap ƀơi khul thŭn yuakơ Thŭn 
Rŭ̱-Pơdơ̆ng Glaĭ yơh. Laih anŭn ñu či sĭ kơ ƀing gih ăt yap ƀơi khul thŭn anih-lŏn či 
dưi pơtơbiă rai khul boh-čroh mơ̆ng đang boh-pơdai mơ̆ng hơma mơ̆n. 16Tơdah dŏ 
hơmâo lu thŭn, ƀing gih či yap đĭ nua ñu, laih anŭn tơdah khul thŭn kơnơ̆ng dŏ ƀiă, 
ƀing gih ăt či yap trŭn mơ̆ng nua ñu mơ̆n, yuakơ ñu sĭ kơ ƀing gih jing tui-hăng khul 
mrô bơyan pĕ-hơpuă. 17Anăm yua-mă tơdruă ôh; samơ̆ huĭ-pơpŭ bĕ kơ Ơi Adai gih. 
Kâo yơh jing Yahweh Ơi Adai gih.  

18“‘Ngă tui bĕ khul tơlơi phiăn Kâo laih anŭn răng-pơñen tui-gưt bĕ khul tơlơi juăt 
Kâo, tui anŭn ƀing gih či dưi hơdip rơnŭk-rơnua amăng anih-lŏn anŭn. 19Tui anŭn, 
anih-lŏn či pơtơbiă rai boh-čroh boh-pơdai, laih anŭn ƀing gih či ƀơ̆ng trơi hăng hơdip 
rơnŭk-rơnua yơh. 20Năng-ai ƀing gih či tơña, “Hơget gơnam ƀing ta či ƀơ̆ng amăng 
thŭn tal tơjuh tơdah ƀing ta ƀu tơjŭ-pla ƀôdah ƀu hơpuă ôh gơnam-tăm ta lĕ?” 21Kâo či 
pha-brơi kơ ƀing gih tơlơi mơyŭn-hiam amăng thŭn tal năm, tui anŭn kơnơ̆ng amăng 
thŭn anai, anih-lŏn či pơtơbiă rai rơbeh djŏp kơ klâo thŭn yơh. 22Tơdang ƀing gih pla 
amăng thŭn tal sapăn, ƀing gih či ƀơ̆ng-huă mơ̆ng gơnam-tăm hơđăp laih anŭn ăt či 
ƀơ̆ng-huă mơ̆ng anŭn truh kơ bơyan-hơpuă amăng thŭn tal duapăn truh mơ̆n.  

Tơlơi Rŭ̱-Pơdơ̆ng Đĭ Kŏng-Ngăn  
23“‘Anih-lŏn ƀu dưi sĭ hĭ hlŏng-lar ôh, yuakơ anih-lŏn anai jing gơnam Kâo, laih anŭn 
ƀing gih kơnơ̆ng hrup hăng ƀing tuai jing ƀing Kâo brơi dŏ jăng-jai kiăng kơ yua đôč. 
24Amăng abih anih-lŏn ƀing gih yap jing kŏng-ngăn anŭn, ƀing gih khŏm pŏk brơi bĕ 
hơdră kơ tơlơi song-mă glaĭ anih-lŏn anŭn.  

 25“‘Tơdah sa čô amăng ƀing ayŏng adơi Israel gih jing pô ƀun-rin sĭ hĭ kŏng-ngăn ñu 
kơ arăng, pô kơnung-djuai jĕ hloh yơh či rai song-mă gơnam pô rin anŭn hơmâo sĭ 
laih. 26Tơdah sa čô mơnuih ƀu hơmâo hlơi pô ôh kiăng kơ song glaĭ brơi kơ gơ̆, samơ̆ 

ñu pô yơh či hơmâo tơlơi đĭ-kơyar kiăng kơ song-glaĭ, 27ñu či yap nua mơ̆ng khul thŭn 
ñu hơmâo sĭ laih hăng kla glaĭ kơ pô hơmâo blơi laih khul thŭn gơ̆ aka yua ôh anŭn, tui 
anŭn ñu dưi hơmâo glaĭ kŏng-ngăn ñu pô yơh. 28Samơ̆ tơdah ñu ƀu hơmâo gơnam 
kiăng kơ kla glaĭ kơ pô blơi anŭn ôh, gơnam ñu hơmâo sĭ laih či dŏ amăng kŏng-ngăn 
pô blơi anŭn hlŏng truh kơ Thŭn Rŭ̱-Pơdơ̆ng Glaĭ yơh. Kŏng-ngăn anŭn či dưi brơi 
glaĭ amăng Thŭn Rŭ̱-Pơdơ̆ng Glaĭ, tui anŭn ñu dưi hơmâo glaĭ kŏng-ngăn ñu pô yơh.  

 29“‘Tơdah sa čô sĭ hĭ laih sa boh sang amăng gah-lăm pơnăng plei, ñu hơmâo tơlơi 
dưi song glaĭ tơdơi kơ hrơi ñu sĭ anŭn amăng sa thŭn hlo̱m. Tơdang amăng thŭn anŭn 
yơh ñu dưi song glaĭ sang anŭn. 30Tơdah ñu ƀu song glaĭ ôh sang anŭn hlâo kơ sa thŭn-
hlo̱m rơgao hĭ, sang amăng pơnăng plei anŭn či lŏm kơ pô blơi laih anŭn kơ kơnung-
djuai pô anŭn hlŏng-lar yơh. Ñu ƀu či dưi brơi glaĭ ôh amăng Thŭn Rŭ̱-Pơdơ̆ng Glaĭ. 
31Samơ̆ khul sang amăng khul plei ƀu hơmâo ôh pơnăng-plei jum-dar, ƀing gih khŏm 
yap hrup hăng khul đang-hơma yơh. Pô sang či dưi song glaĭ yơh ƀơi mông pă tŭ mơ̆n; 
samơ̆ tơdah ñu ƀu dưi ôh, pô blơi khŏm brơi glaĭ kơ pô ñu amăng Thŭn Rŭ̱-Pơdơ̆ng 
Glaĭ yơh.  

 32“‘Kơđai glaĭ, ƀing Lêwi dưi song glaĭ nanao khul pưk-sang gơñu amăng khul plei 
ƀing Lêwi jing anih lŏm kơ ƀing gơñu. 33Tui anŭn, khul kŏng-ngăn lŏm kơ ƀing Lêwi či 
dưi song glaĭ, anŭn jing sa boh sang sĭ hĭ laih amăng plei pă ƀing gơñu hơmâo yơh; 
samơ̆ tơdah ƀing gơñu ƀu dưi song glaĭ ôh, pô blơi khŏm brơi glaĭ amăng Thŭn Rŭ̱-
Pơdơ̆ng Glaĭ yuakơ khul pưk-sang amăng khul plei ƀing Lêwi jing kŏng-ngăn gơñu 
amăng ƀing Israel yơh. 34Samơ̆ anih đang rơ̆k lŏm kơ khul plei gơñu, ƀing gơñu ƀu dưi 
sĭ hĭ ôh; anŭn jing kŏng-ngăn gơñu hlŏng-lar yơh.  

Khul Tơlơi Brơi Čan Kơ ing un-Rin  

 35“‘Tơdah sa čô pô ayŏng adơi gih jing pô ƀun-rin laih anŭn ƀu dưi čem-rong ñu pô 
ôh amăng plei-pla gih, djru bĕ gơ̆ hrup hăng ƀing gih djru kơ sa čô tuai ƀôdah kơ sa čô 
dŏ jưh jăng-jai, tui anŭn yơh gơ̆ dưi hơdip tŏ-tui hrŏm hăng ƀing gih.o 36Anăm mă-tŭ 
kơmlai hơget ôh mơ̆ng gơ̆, samơ̆ huĭ-pơpŭ bĕ kơ Ơi Adai gih, tui anŭn pô ayŏng adơi 
gih dưi tŏ-tui hơdip hrŏm hăng ƀing gih yơh. 37Tơdah ƀing gih djru kơ pô ayŏng adơi 
gih, anăm brơi ôh gơ̆ čan prăk hăng tơlơi mă kơmlai ƀôdah sĭ gơnam-ƀơ̆ng kơ gơ̆ 
amăng tơlơi tŭ-yua.p 38Kâo yơh jing Yahweh Ơi Adai gih, jing Pô ba ƀing gih tơbiă 
mơ̆ng čar Êjip kiăng kơ brơi anih-lŏn Kanaan laih anŭn kiăng kơ jing Ơi Adai gih.  

                                                 
o25:35 Tơlơi Juăt 15:7-8.  
p25:37 Tơlơi Tơbiă 22:25; Tơlơi Juăt 23:19-20.  

Khul Tơlơi Pơrơngai ing Ding-Kơna  
39“‘Tơdah sa čô amăng ƀing ayŏng adơi Israel gih jing hĭ ƀun-rin tŏng-krah ƀing gih 

hăng sĭ hĭ ñu pô kơ ƀing gih, anăm brơi gơ̆ mă-bruă hrup hăng sa čô hlŭn ôh.q 40ing 
gih khŏm lăng kơ gơ̆ hrup hăng pô mă-bruă apăh ƀôdah hrup hăng pô dŏ jưh hrŏm 
hăng ƀing gih; ñu či mă-bruă kơ ƀing gih kơnơ̆ng tơl Thŭn Rŭ̱-Pơdơ̆ng Glaĭ. 41Giŏng 
anŭn, ñu laih anŭn ƀing ană-bă ñu či rơngai yơh, laih anŭn ñu či wơ̆t glaĭ pơ kơnung-
djuai ñu pô laih anŭn pơ kŏng-ngăn ƀing ơi-adon ñu hlâo adih yơh. 42ing Israel jing 
ƀing ding-kơna Kâo, jing ƀing Kâo hơmâo ba tơbiă laih mơ̆ng čar Êjip, tui anŭn ƀing 
gih ƀu dưi sĭ hĭ ƀing gơñu hrup hăng ƀing hlŭn ôh. 43Anăm kơtư̆-juă ƀing gơ̆ ôh, samơ̆ 
huĭ-pơpŭ bĕ kơ Ơi Adai gih.  

44“‘ing hlŭn đah-rơkơi đah-kơmơi gih khŏm jing ƀing rai mơ̆ng ƀing kơnung-djuai 
pơkŏn jum-dar ƀing gih; mơ̆ng ƀing gơñu yơh ƀing gih dưi blơi ƀing hlŭn. 45ing gih ăt 
dưi blơi mă ƀing dŏ jưh jăng-jai hơdip hrŏm hăng ƀing gih laih anŭn ƀing mơnuih 
amăng ƀing kơnung-djuai gơñu hơmâo tơkeng rai amăng lŏn-čar gih, laih anŭn ƀing 
gơñu či jing muk-dram kơ ƀing gih yơh. 46ing gih dưi brơi ƀing gơñu kơ ƀing ană-bă 
gih hrup hăng kŏng-ngăn hăng dưi pơjing ƀing gơñu jing hlŭn amăng abih tơlơi hơdip 
gơñu, samơ̆ ƀing gih ƀu dưi kơtư̆-juă ƀing ayŏng adơi Israel gih ôh.  

 47“‘Tơdah sa čô tuai ƀôdah sa čô dŏ jưh jăng-jai hrŏm hăng ƀing gih jing hĭ pơdrŏng 
laih anŭn sa čô amăng ƀing ayŏng adơi gih jing ƀun-rin hăng sĭ hĭ ñu pô kơ tuai anŭn 
ƀôdah kơ sa čô amăng kơnung-djuai tuai anŭn, 48ñu ăt hơmâo tơlơi dưi song glaĭ mơ̆n 
tơdơi kơ ñu sĭ hĭ ñu pô laih. 49Sa čô met wa ñu, sa čô ayŏng adơi ñu ƀôdah sa čô amăng 
drah-kơtăk kơnung-djuai ñu yơh dưi song glaĭ ñu. Tơdah ñu dưi đĭ-kơyar, ñu dưi song 
glaĭ ñu pô yơh. 50Ñu hăng pô blơi ñu či yap mơ̆ng thŭn ñu sĭ hĭ ñu pô truh kơ Thŭn Rŭ̱-
Pơdơ̆ng Glaĭ. Nua kơ tơlơi rơngai ñu či tui-hăng nua apăh kơ sa čô mơnuih mă-bruă 
kơ abih khul thŭn anŭn yơh. 51Tơdah ăt dŏ lu thŭn dơ̆ng mơ̆n, ñu khŏm kla kơ tơlơi 
song glaĭ ñu anŭn tui-hăng khul thŭn dŏ glaĭ hlŏng truh kơ Thŭn Rŭ̱-Pơdơ̆ng Glaĭ yơh. 
52Tơdah kơnơ̆ng hơmâo ƀiă thŭn dŏ glaĭ truh pơ Thŭn Rŭ̱-Pơdơ̆ng Glaĭ, ñu ăt kla tui-
hăng thŭn anŭn mơ̆n. 53Pô ñu khŏm lăng kơ gơ̆ hrup hăng sa čô mă-bruă apăh rĭm thŭn; 
ƀing gih khŏm kơsem-lăng bĕ tơlơi anai, huĭdah pô ñu kơtư̆-juă hĭ gơ̆. 54Tơdah arăng 
ƀu song-mă ñu amăng khul jơlan anai ôh, ñu laih anŭn ƀing ană-bă ñu či dưi rơngai 
yơh amăng Thŭn Rŭ̱-Pơdơ̆ng Glaĭ, 55yuakơ ƀing Israel lŏm kơ Kâo hrup hăng ƀing 
ding-kơna. ing gơñu jing ƀing ding-kơna Kâo, jing ƀing Kâo hơmâo ba tơbiă laih 
mơ̆ng čar Êjip. Kâo yơh jing Yahweh Ơi Adai gih.  

                                                 
q25:39-46 Tơlơi Tơbiă 21:2-6; Tơlơi Juăt 15:12-18.  

26  

Khul Tơlơi Mơyun-Hiam Kơ Tơlơi Tui-Gưt  

(Tơlơi Juăt 7:12-24; 28:1-14)  
1“‘Anăm pơkra khul rup-trah, pơdơ̆ng đĭ sa boh rup ƀôdah sa boh-pơtâo yang ôh kơ 

gih pô, laih anŭn anăm pơdơ̆ng đĭ sa boh-pơtâo rup amăng anih-lŏn gih hăng kơkuh-
pơpŭ ƀơi anăp ñu ôh. Kâo yơh jing Yahweh Ơi Adai gih.r  

 2“‘Djă-pioh bĕ khul hrơi Saƀat Kâo hăng pơyom bĕ kơ anih sang yang Kâo. Kâo yơh 
jing Yahweh.  

 3“‘Tơdah ƀing gih tui-hluai khul tơlơi phiăn Kâo laih anŭn răng-pơñen tui-gưt khul 
tơlơi Kâo pơđar,s 4Kâo či brơi kơ ƀing gih ia-hơjan amăng bơyan ñu, laih anŭn tơnah 
či pơtơbiă rai gơnam-tăm laih anŭn khul kơyâo amăng đang hơmâo rai boh-čroh. 
5Bơyan prăh-pơdai gih či tŏ-tui truh kơ bơyan pĕ boh-kơƀâo laih anŭn bơyan pĕ boh-
kơƀâo či tŏ-tui truh kơ bơyan tơjŭ-pla, laih anŭn ƀing gih či ƀơ̆ng trơi hăng hơdip 
rơnŭk-rơnua amăng anih-lŏn gih yơh.  

 6“‘Kâo či brơi tơlơi rơnŭk-rơno ̱m amăng anih-lŏn anŭn, laih anŭn ƀing gih či pĭt-đih 
hăng ƀu hơmâo tơlơi hơget pơhuĭ ƀing gih ôh. Kâo či mă-pơđuaĭ hĭ hlô-mơnơ̆ng glai 
hiưt-huĭ mơ̆ng anih-lŏn anŭn, laih anŭn đao-gưm ƀu či găn nao amăng lŏn-čar gih ôh. 
7ing gih či kiaŏ-mă ƀing rŏh-ayăt gih, ƀing gơñu či rơbuh mơ̆ng đao gih yơh. 8Rơma 
čô amăng ƀing gih či kiaŏ pơrai hĭ sa-rơtuh čô, laih anŭn sa-rơtuh čô amăng ƀing gih či 
kiaŏ pơrai hĭ pluh-rơbâo čô, laih anŭn ƀing gơñu či rơbuh hĭ mơ̆ng đao-gưm gih yơh.  

 9“‘Kâo či mơak hăng ƀing gih laih anŭn ngă brơi kơ kơnung-djuai gih đĭ-kơyar lu 
jai, laih anŭn Kâo či djă-pioh tơlơi pơgop Kâo hăng ƀing gih yơh. 10ing gih ăt či dŏ 
huă-ƀơ̆ng gơnam-hơpuă thŭn hlâo mơ̆n tơdang ƀing gih či ba tơbiă đuaĭ hĭ kiăng kơ 
hơmâo anih pioh kơ gơnam-hơpuă phrâo. 11Kâo či pioh anih dŏ Kâo tŏng-krah ƀing 
gih, anŭn jing Kâo ƀu či đuaĭ ataih hĭ ôh mơ̆ng ƀing gih. 12Kâo či dŏ hrŏm amăng ƀing 
gih laih anŭn jing Ơi Adai gih, laih anŭn ƀing gih či jing ană-plei Kâo.t 13Kâo yơh jing 
Yahweh Ơi Adai gih, jing Pô ba ƀing gih tơbiă mơ̆ng Êjip, kiăng kơ ƀing gih ƀu či jing 
hĭ hlŭn dơ̆ng tah kơ ƀing Êjip; Kâo hơmâo pơrai hĭ laih khul čơnŭh-khoă ŏč-băk gih 
laih anŭn brơi kơ ƀing gih rơbat hăng angak đĭ mơta lăng pơanăp yơh.  

Khul Tơlơi Pơkơhma̱l Kơ Tơlơi u Tui-Gưt  

                                                 
r26:1 Tơlơi-Bruă Lêwi 19:4; Tơlơi Tơbiă 20:4; Tơlơi Juăt 5:8; 16:21-22; 27:1.  
s26:3-5 Tơlơi Juăt 11:13-15; 28:1-14.  

(Tơlơi Juăt 28:15-68)  
14“‘Samơ̆ tơdah ƀing gih ƀu hơmư̆ tui ôh hăng ƀu ngă tui ôh abih-bang khul tơlơi Kâo 

pơtă laih,u 15tơdah ƀing gih hơngah hĭ khul tơlơi phiăn Kâo, pơrơmut hĭ khul tơlơi juăt 
Kâo laih anŭn ƀu ngă tui abih-bang khul tơlơi Kâo pơtă-pơtăn ôh, samơ̆ pơjŏh hĭ tơlơi 
pơgop Kâo, 16tui anŭn Kâo či ngă tơlơi anai kơ ƀing gih: Kâo či ba rai ƀơi ƀing gih 
tơlơi huĭ-bra ̱l blĭp-blăp, khul tơlơi duăm-ruă či pơrai hĭ mơta gih hăng pơrăm hĭ tơlơi 
hơdip ƀing gih. ing gih či tơjŭ-pla đôč-đač yuakơ ƀing rŏh-ayăt gih yơh či ƀơ̆ng hĭ. 
17Kâo či wir ƀô̆-mơta Kâo pơkơdơ̆ng glaĭ hăng ƀing gih, tui anŭn ƀing gih či kơdŭn-
đuaĭ hĭ mơ̆ng ƀing rŏh-ayăt gih; ƀing hlơi pơrơmut kơ ƀing gih či git-gai ƀing gih, laih 
anŭn ƀing gih či đuaĭ-kơdŏp wơ̆t-tơdah ƀu hơmâo hlơi pô ôh kiăo-mă ƀing gih.  

 18“‘Tơdơi kơ abih-bang tơlơi anai, tơdah ƀing gih ƀu či hơmư̆ Kâo ôh, Kâo či 
pơkơhma ̱l hĭ ƀing gih yuakơ tơlơi soh gih amăng tơjuh wơ̆t lu hloh. 19Kâo či pơglưh hĭ 
tơlơi pơgao-ang gih hăng ngă brơi kơ adai gah ngŏ gih hrup hăng pơsơi laih anŭn 
tơnah gah yŭ gih hrup hăng ko ̱ng. 20Tơlơi kơtang ƀing gih či yua đôč-đač yơh, yuakơ 
lŏn ƀing gih ƀu pơtơbiă rai khul gơnam-tăm tah, wơ̆t-hăng khul kơyâo kŏn hơmâo rai 
boh-čroh lơi.  

 21“‘Tơdah ƀing gih ăt dŏ pơkơdơ̆ng glaĭ hăng Kâo laih anŭn hơngah ƀu kiăng hơmư̆ 
hiăp Kâo ôh, Kâo či pơlar khul tơlơi phak-pơkra ƀing gih tơjuh wơ̆t lu hloh djơ̆-lăp 
hăng tơlơi soh ƀing gih ngă yơh. 22Kâo či puh rai hlô-mơnơ̆ng glai ngă sat kơ ƀing gih, 
laih anŭn ƀing gơñu či pơdjai hĭ ƀing ană-bă gih, pơrai hĭ hlô-mơnơ̆ng rong gih laih 
anŭn ngă brơi kơ ƀing gih jing hĭ ƀiă mơnuih, tui anŭn khul jơlan rơbat gih jing hĭ 
hông-hang.  

 23“‘Tơdah tơdơi kơ abih-bang tơlơi pơkơhma ̱l anai, ƀing gih ƀu tŭ-mă tơlơi Kâo 
pơtơpă ôh, samơ̆ ăt pơkơdơ̆ng glaĭ hăng Kâo mơ̆n, 24Kâo pô yơh či pơkơdơ̆ng glaĭ 
hăng ƀing gih laih anŭn či pơlar lu jai tơlơi phak-pơkra ƀing gih tơjuh wơ̆t lu hloh 
yuakơ tơlơi soh gih. 25Laih anŭn Kâo či ba rai đao-gưm ƀơi ƀing gih kiăng kơ rŭ-nua 
yuakơ ƀing gih ƀu djă-pioh tơlơi pơgop Kâo. Tơdang ƀing gih kơdŭn đuaĭ mŭt amăng 
plei gih, Kâo či brơi rai tơlơi kli ̱n-khe̱ng amăng ƀing gih, laih anŭn Kâo či jao hĭ ƀing 
gih kơ tơngan rŏh-ayăt yơh. 26Tui anŭn, tơdang Kâo khăt hĭ tơlơi djru tơpŭng kơ ƀing 
gih, pluh čô đah-kơmơi či dưi ŏm ƀañ-tơpŭng gih kơnơ̆ng ƀơi sa boh tơpur-apui đôč, 
laih anŭn ƀing gơñu či ba tơbiă ƀañ-tơpŭng anŭn hăng tơlơi pơkơtraŏ yơh. ing gih či 
ƀơ̆ng, samơ̆ ƀing gih ƀu či trơi ôh.  

 27“‘Wơ̆t-tơdah hrup hăng anŭn ƀing gih ăt ƀu kiăng hơmư̆ kơ Kâo mơ̆n, samơ̆ 

pơkơdơ̆ng glaĭ hĭ hăng Kâo, 28giŏng anŭn amăng tơlơi hil Kâo yơh, Kâo či đuaĭ ataih hĭ 
mơ̆ng ƀing gih laih anŭn Kâo pô či pơkơhma ̱l hĭ ƀing gih amăng tơjuh wơ̆t lu hloh 
yuakơ khul tơlơi soh gih. 29ing gih či ƀơ̆ng čơđeh-drơi ƀing ană-bă gih. 30Kâo či pơrai 
hĭ anih kơkuh-pơpŭ ƀơi khul bŏl-čư̆v gih, pơglưh hĭ khul kơnưl ƀâo mơngưi gih laih 
anŭn glŏm hĭ atâo-djai gih amăng khul rup-trah ƀu hơmâo tơlơi hơdip anŭn, laih anŭn 
Kâo či hơƀak-drak kơ ƀing gih yơh. 31Kâo či ngă brơi kơ khul plei-pla gih jing hĭ răm-
rai, laih anŭn pơjing hĭ anih hông-hang amăng khul sang iâu-yang gih, laih anŭn Kâo ƀu 
hơmâo tơlơi mơak hơget ôh amăng mơnâo ƀâo mơngưi mơ̆ng khul gơnam-pơyơr ƀing 
gih. 32Kâo či ngă brơi kơ anih-lŏn gih jing hĭ răm-rai tơl ƀing rŏh-ayăt gih či kơtuă ƀơi 
tơlơi răm-rai anŭn yơh. 33Kâo či pơčơlah-čơlap hĭ ƀing gih amăng lu kơnung-djuai 
pơkŏn laih anŭn či suă đao Kâo hăng kiaŏ pơrai hĭ ƀing gih. Anih-lŏn gih či lui hĭ 
hông-hang, laih anŭn khul plei-pla gih či dŏ amăng tơlơi răm-rai. 34Giŏng anŭn, anih-
lŏn dŏ hông-hang anŭn či mơak pơdơi nanao amăng khul thŭn saƀat ñu; ƀing gih či dŏ 
amăng lŏn-čar ƀing rŏh-ayăt gih yơh. Tui anŭn, anih-lŏn či pơdơi hăng mơak tơdang 
khul thŭn saƀat ñu. 35Anih-lŏn anŭn či dŏ amăng tơlơi hông-hang nanao tơdang ñu 
hơmâo tơlơi pơdơi, samơ̆ ñu ƀu hơmâo ôh tơlơi pơdơi amăng khul thŭn saƀat tơdang 
ƀing gih dŏ hơdip pơ anŭn.  

 36“‘Bơ kơ ƀing hlơi pô dŏ-hơdip, Kâo či ngă brơi kơ khul pran-jua gơñu huĭ-bra ̱l 
amăng khul anih-lŏn rŏh-ayăt gơñu tơl dơnai angĭn thut ƀơi hla ăt ngă brơi kơ ƀing 
gơñu đuaĭ-kơdŏp mơ̆n. ing gơñu či đuaĭ hrup hăng ƀing gơñu đuaĭ-kơdŏp mơ̆ng đao-
gưm laih anŭn rơbuh hĭ, wơ̆t-tơdah ƀu hơmâo hlơi pô kiaŏ-mă ƀing gơñu ôh. 37ing 
gơñu či pơtơhneč ƀơi tơdruă gơñu hrup hăng ƀing gơñu đuaĭ-kơdŏp mơ̆ng đao-gưm, 
wơ̆t-tơdah ƀu hơmâo hlơi pô kiaŏ-mă ƀing gơñu ôh. Tui anŭn, ƀing gih ƀu či dưi dŏ-
dơ̆ng ƀơi anăp ƀing rŏh-ayăt gih ôh. 38ing gih či răm-rơngiă yơh tŏng-krah ƀing 
kơnung-djuai pơkŏn; anih-lŏn ƀing rŏh-ayăt gih či lun-ƀơ̆ng hĭ ƀing gih yơh. 39Hlơi pô 
amăng ƀing gih jing ƀing dŏ-so̱t, ƀing gơñu či tơdu tui ƀrư̆ amăng khul anih-lŏn rŏh-
ayăt gơñu yuakơ khul tơlơi soh gơñu wơ̆t-hăng khul tơlơi soh ƀing ama gơñu mơ̆n, tui 
anŭn ƀing gơñu či tơdu-rơmŏn yơh.  

 40“‘Samơ̆ ƀing gơñu či pơhaih khul tơlơi soh gơñu wơ̆t-hăng khul tơlơi soh ƀing ơi-
adon gơñu, jing ƀing pơblư̆ pơkơdơ̆ng glaĭ hăng Kâo, 41tơl ngă brơi kơ Kâo jing hĭ rŏh-
ayăt hăng ƀing gơñu, tui anŭn Kâo či puh hĭ ƀing gơñu mŭt amăng anih-lŏn ƀing rŏh-
ayăt gơñu, hlak anŭn tơdah khul pran-jua khăng gơñu luă-gŭ laih anŭn kla brơi kơ 
tơlơi soh gơñu laih, 42tui anŭn Kâo či hơdơr glaĭ tơlơi pơgop Kâo hăng Yakôb, tơlơi 

pơgop Kâo hăng Isa ̱k, tơlơi pơgop Kâo hăng Abraham yơh laih anŭn Kâo či hơdơr kơ 
anih-lŏn gơñu anŭn yơh.w 43Yuakơ anih-lŏn anŭn či jing hĭ tơdron-rơngol yua-mơ̆ng 
ƀing gơñu đuaĭ lui hĭ, tui anŭn yơh anih-lŏn anŭn či mơak pơdơi amăng khul thŭn saƀat 
ñu tơdang ñu jing anih hông-hang ƀu hơmâo mơnuih ôh pơ anŭn. ing gơñu či kla kơ 
khul tơlơi soh gơñu yuakơ ƀing gơñu hơngah hĭ khul tơlơi juăt Kâo hăng pơrơmut hĭ 
khul tơlơi phiăn Kâo. 44Samơ̆ wơ̆t-tơdah hrup hăng anŭn, Kâo ƀu či hơngah hĭ ƀing 
gơñu ôh kŏn pơrơmut kơ ƀing gơñu lơi; tơdah Kâo hil, abih-bang ƀing gơñu či răm-rai 
yơh, laih anŭn Kâo či pơjŏh hĭ tơlơi pơgop Kâo hăng ƀing gơñu yơh. Kâo yơh jing 
Yahweh Ơi Adai gơñu. 45Samơ̆ yuakơ ƀing gơñu yơh, Kâo či hơdơr glaĭ tơlơi Kâo 
pơgop hăng ƀing ơi-adon gơñu jing ƀing Kâo hơmâo ba tơbiă laih mơ̆ng čar Êjip ƀơi 
anăp ƀing kơnung-djuai pơkŏn, kiăng kơ jing Ơi Adai gơñu. Kâo yơh jing Yahweh.’”  

 46Anai yơh jing khul tơlơi phiăn, khul tơlơi juăt laih anŭn khul tơlơi hơnơ̆ng-pơkă 
Yahweh hơmâo brơi laih kơ Môseh ƀơi čư̆ Sinai tŏng-krah Ñu pô hăng ƀing Israel.  

27  

Khul Tơlơi Song-Mă Hơget-Tơlơi uăn-Rơ̆ng Laih Kơ Yahweh  

 1Yahweh pơhiăp hăng Môseh, 2“Pơhiăp bĕ hăng ƀing Israel tui anai, ‘Tơdah hlơi pô 
ƀuăn-rơ̆ng sa tơlơi ƀuăn yom-hơjăn kiăng kơ pơyơr ƀing mơnuih kơ Yahweh hăng 
tơlơi yap khul nua djơ̆-lăp hăng ƀing gơ̆, 3ruăh-pơkă bĕ nua sa čô đah-rơkơi kơplăh-
wăh khul thŭn duapluh truh kơ nămpluh ƀơi rơmapluh sekel amrăk, tui-hluai hăng prăk 
sekel sang yang; 4laih anŭn tơdah anŭn jing sa čô đah-kơmơi, ruăh-pơkă bĕ nua ñu ƀơi 
klâopluh sekel. 5Tơdah anŭn jing sa čô mơnuih amăng thŭn kơplăh-wăh rơma truh kơ 
duapluh, ruăh-pơkă bĕ nua kơ sa čô đah-rơkơi ƀơi duapluh sekel laih anŭn kơ sa čô 
đah-kơmơi ƀơi pluh sekel. 6Tơdah anŭn jing sa čô mơnuih kơplăh-wăh sa blan truh kơ 
rơma thŭn, ruăh-pơkă bĕ nua kơ đah-rơkơi ƀơi rơma sekel laih anŭn kơ đah-kơmơi ƀơi 
klâo sekel amrăk. 7Tơdah anŭn jing sa čô mơnuih kơplăh-wăh nămpluh thŭn pơ ngŏ, 
ruăh-pơkă bĕ nua kơ đah-rơkơi ƀơi pluh-rơma sekel amrăk laih anŭn kơ đah-kơmơi 
ƀơi pluh sekel. 8Tơdah hlơi pô ƀuăn-rơ̆ng laih anŭn ñu rin đơi ƀu dưi kla ôh tui hơnơ̆ng 
hơmâo pơkă laih, ñu či ba rai pô ñu pơyơr anŭn pơ khua ngă yang; khua ngă yang anai 
yơh či pơkă pơtrŭn nua kơ gơ̆ tui-hluai hăng hơget-tơlơi pô ƀuăn tơlơi ƀuăn-rơ̆ng anai 
dưi hơmâo.  

 9“‘Tơdah tơlơi ñu ƀuăn-rơ̆ng jing sa drơi hlô-mơnơ̆ng, jing sa gơnam-pơyơr djơ̆-lăp 
kơ Yahweh, anŭn jing hlô-mơnơ̆ng rơgoh-hiam hơmâo brơi laih kơ Yahweh. 10Ñu ƀu 

dưi pơplih hĭ hlô anŭn ƀôdah brơi-pơala sa drơi hiam ƀôdah ƀu hiam ôh; tơdah ñu brơi-
pơala sa drơi hlô-mơnơ̆ng kơ hlô-mơnơ̆ng pơkŏn, abih-dua hlô-mơnơ̆ng anŭn či jing hĭ 
rơgoh-hiam yơh. 11Tơdah hlô ñu ƀuăn-rơ̆ng jing sa drơi hlô ƀu rơgoh ôh, jing gơnam-
pơyơr ƀu djơ̆-lăp ôh kơ Yahweh, ñu khŏm ba rai hlô-mơnơ̆ng anŭn kơ khua ngă yang 
yơh; 12khua ngă yang yơh či pơkă-lăng nua ñu tui-hăng hlô-mơnơ̆ng anŭn hiam ƀôdah 
ƀu hiam ôh. Hơget nua khua ngă yang anŭn pơkă brơi, anŭn či jing nua kơ hlô anŭn 
yơh. 13Tơdah pô hlô-mơnơ̆ng anŭn kiăng kơ song glaĭ hlô anŭn, ñu khŏm thim mŭt sa-
črăn amăng-rơma kơ nua hlô anŭn yơh.  

 14“‘Tơdah hlơi pô pơyơr sang ñu jing sa gơnam rơgoh-hiam kơ Yahweh, khua ngă 
yang či pơkă-lăng nua ñu tui-hăng sang anŭn hiam ƀôdah ƀu hiam ôh. Hơget nua pô 
khua ngă yang anŭn pơkă laih, anŭn či jing nua kơ sang anŭn yơh. 15Tơdah pô pơyơr 
sang ñu kiăng song glaĭ, ñu khŏm thim mŭt sa-črăn-amăng rơma kơ nua sang anŭn, laih 
anŭn sang anŭn či lŏm glaĭ kơ ñu yơh.  

 16“‘Tơdah hlơi pô pơyơr kơ Yahweh sa črăn amăng lŏn sang-anŏ ñu, nua ñu pơkă 
tui-hluai hăng khul pơjĕh pla amăng črăn lŏn anŭn, jing rơmapluh sekel amrăk kơ sa 
hômer pơjĕh pơdai-kơtur yơh. 17Tơdah ñu pơyơr hơma ñu tơdang amăng Thŭn Rŭ̱-
Pơdơ̆ng Glaĭ, nua pơkă ñu hơmâo pơkă laih ăt dŏ dơnơ̆ng hrup hăng anŭn yơh. 18Samơ̆ 
tơdah ñu pơyơr hơma ñu tơdơi kơ Thŭn Rŭ̱-Pơdơ̆ng Glaĭ, khua ngă yang či pơrơđah 
nua tui-hluai hăng mrô khul thŭn ăt dŏ glaĭ truh kơ Thŭn Rŭ̱-Pơdơ̆ng Glaĭ pơanăp, laih 
anŭn nua pơkă ñu či pơtrŭn hĭ yơh. 19Tơdah pô pơyơr hơma anŭn kiăng song glaĭ 
hơma anŭn, ñu khŏm kla thim mŭt sa-črăn amăng rơma kơ nua anŭn laih anŭn hơma 
anŭn či lŏm glaĭ kơ ñu pô yơh. 20Samơ̆ tơdah ñu ƀu song glaĭ hơma anŭn ôh, ƀôdah 
tơdah ñu hơmâo sĭ hĭ laih kơ pô pơkŏn, hơma anai ƀu či dưi song glaĭ dơ̆ng tah. 
21Tơdang hơma anŭn rơngai laih mơ̆ng pô blơi amăng Thŭn Rŭ̱-Pơdơ̆ng Glaĭ, hơma 
anŭn či jing hĭ rơgoh-hiam, hrup hăng sa boh hơma pioh-hơjăn kơ Yahweh; hơma anŭn 
ƀu či wơ̆t glaĭ pơ pô ñu hlâo adih ôh, samơ̆ hơma anŭn či jing hĭ kŏng-ngăn ƀing khua 
ngă yang yơh.  

 22“‘Tơdah hlơi pô pơyơr kơ Yahweh sa boh hơma ñu hơmâo blơi laih, jing lŏn ƀu 
lŏm kơ lŏn sang-anŏ ñu ôh, 23pô khua ngă yang či pơrơđah nua pơkă ñu truh kơ Thŭn 
Rŭ̱-Pơdơ̆ng Glaĭ, laih anŭn pô blơi anŭn khŏm kla nua ñu ƀơi hrơi ñu pơyơr jing sa 
gơnam rơgoh-hiam kơ Yahweh yơh. 24Amăng Thŭn Rŭ̱-Pơdơ̆ng Glaĭ, hơma anŭn či 
brơi glaĭ kơ pô sĭ jing lŏm kơ pô hơma hlâo adih yơh. 25Rĭm nua či pơkă tui-hluai hăng 
prăk sekel sang yang, duapluh gerah kơ sa sekel.  

 26“‘u hơmâo hlơi pô ôh dưi ƀuăn-rơ̆ng pơyơr sa drơi hlô-mơnơ̆ng ană-kơčoa, 
yuakơ hlô-mơnơ̆ng kơčoa jing lŏm kơ Yahweh laih; sa drơi rơmô ƀôdah sa drơi triu, 

anŭn jing lŏm kơ Yahweh laih. 27Samơ̆ tơdah ană-kơčoa anŭn jing sa drơi amăng hlô-
mơnơ̆ng ƀu rơgoh ôh, ñu dưi blơi glaĭ ƀơi nua pơkă kơ hlô-mơnơ̆ng anŭn, kla thim 
mŭt sa-črăn amăng-rơma nua anŭn kơ tơlơi kla anŭn. Tơdah ñu ƀu song glaĭ ôh, hlô-
mơnơ̆ng anŭn khua ngă yang či sĭ hĭ tui-hăng nua pơkă kơ hlô anŭn yơh.  

 28“‘Samơ̆ hlơi pô hơmâo ƀôdah blơi hơget gơnam laih anŭn pơyơr-jao gơnam anŭn 
kơ Yahweh kar hăng mơnuih, hlô-mơnơ̆ng ƀôdah anih-lŏn sang-anŏ, pô hơmâo gơnam 
anŭn ƀu dưi sĭ hĭ ôh, pô gơnam anŭn hlâo adih kŏn dưi song glaĭ lơi; yuakơ rĭm gơnam 
pơyơr kar hăng anŭn jing lŏm hlo̱m kơ Yahweh yơh.x  

29“‘u hơmâo ôh mơnuih hlơi arăng pơyơr-jao laih kơ tơlơi pơrai, dưi song glaĭ; 
arăng khŏm pơdjai hĭ ñu yơh.  

 30“‘Sa-črăn-amăng-pluh mơ̆ng rĭm añăm-tăm mơ̆ng đang, pơdai mơ̆ng hơma laih 
anŭn rĭm boh-čroh mơ̆ng khul kơyâo, lŏm kơ Yahweh soh-sel; anŭn jing gơnam rơgoh-
hiam kơ Yahweh yơh.y 31Tơdah hlơi pô song glaĭ gơnam pơyơr sa-črăn amăng-pluh ñu, 
ñu khŏm kla thim mŭt sa-črăn amăng-rơma kơ nua anŭn yơh. 32Abih-bang gơnam 
pơyơr sa-črăn amăng-pluh mơ̆ng tơpul hlô-mơnơ̆ng prŏng laih anŭn anet, rĭm hlô-
mơnơ̆ng tal pluh pô wai triu yap djơ̆, hlô anŭn yơh jing lŏm hĭ kơ Yahweh. 33Ñu ƀu dưi 
ruăh-mă hlô-mơnơ̆ng hiam ƀôdah hlô-mơnơ̆ng sat ôh, kŏn dưi ngă tơlơi brơi-pơala lơi. 
Tơdah ñu ngă sa tơlơi brơi-pơala, abih-dua hlô-mơnơ̆ng wơ̆t-hăng gơnam pơala anŭn 
jing hĭ rơgoh-hiam yơh laih anŭn ƀu dưi song glaĭ ôh.’”  

 34Anai yơh jing khul tơlơi pơđar Yahweh brơi laih kơ Môseh ƀơi čư̆ Sinai kiăng 
pơtô kơ ƀing Israel.  

 
x27:28 Tơlơi Yap 18:14.  
y27:30-33 Tơlơi Yap 18:21; Tơlơi Juăt 14:22-29.  


